RUK1:1 i RUK 1:4

Jesu rehe har Ruk mupinim

Ruk kome'é paper ke mupinim. Jesu rehe har
a'e mupinim. Kome'é ywy Kkeruhii pe Jesu ixo
rahd, ma'e a'e ma'ema'e ixo, ame'é rehe har Ruk
mupinim.

Jesu rehe har Ruk mupinim

1Teo! Nde riki katu me'é ke. Ko paper pinim
nde pe ihé amondo axo. Ihé& Ruk. Jumu'eha ta
namo Jesu ixo rahd, a'e ma'ema'e, ame'é ke rehe
nga usak. Ame'é rehe har amo ta mupinim, aja
nde erekwa katu. Myrandu rehe hendu ame'é ke
upa amd mupinim katu. 2Jesu ma'ema'eha rehe
usak py, ame'é ta pandu pandu jande pe. Ame'é ta
riki myrandu katu ke pandu pandu raho ti. Ame'é
ke amo ta hendu. Pe, ame'é ke amo ta mupinim.

3Thé aja ti. Jesu ma'ema'eha rehe har ama ta
pandu py. Ame'é ta rehe ihé ahendu katu te ti.
A'erehe nde pe ih& amupinim rahg, jetehar te ke
aja nde erekwa katu. Ma'e ke Jesu ma'e py, ame'é
ke ihé amupinim ai. A'engi mokdihar a'e ma'e,
ame'€ ke ih& amupinim ai ti. A'engi mahapyrihar
a'e ma'e, ame'é ke amupinim ai ti. A'engi aja te'e
a'e ma'ema'e ixo ame'e ke ih& amupinim ai ti. 4 Ko
nde pe ih& amupinim ai, a'erehe nde erekwa katu
te ta. Nde ke amo mu'e mu'e katu, ame'é rehe har
nde erekwa katu te ta tI. Jetehar te ke aja nde
erekwa katu te ta ti.

“Iud u'ar ta ky” aja Tupd je'éha rahoha pandu

5> Ero riki jundéi ywy pe har tama'e kapita rah3,
amo sawa'e ixo. Her Sakari. A'ejundéuawatama'e
pa'i. Ambi kotyhar ke a'e ti. Hakehar rer Isambe.
Jundéu awa tama'e pa'irajyr a'e ti. 6 Katu ame'€ ta
ke a'eta. Aja Tupd ukwa katu ti. Tupd je'@ha rehe
a'eta hendu katu te ti. 7 Isambe imembyr ym te,
a'erehe a'etata'yn ym. A'eriki a'i te. Ixawa'e tamti
te ti.

8-9 Amd wera rahd, pa'ima'e ma'ema'eha ke
Sakari kotyhar ta ma'ema'e ixo. A'erehe Tupa
rehe ma'e ke Sakari ma'ema'’e ixo ti, ame'éja saka.
Parakyha rehe ohoha ke pa'i ta manga manga.
“Awa oho ta my?” aja manga manga rahd, Sakari
rehe uhyk oho. A'erehe Sakari riki paraky oho.
A'erehe Tupd rehe ngd jumu'eha renda keruhii
pe Sakari ixe oho. A'ep ma'e pihe katu ame'é
ke hapy oho. (Aja Tupd rehe ipy'a ke moi moi
ngd.) 10 Ma'e pihe katu ame'é ke Sakari hapy
u'am rahd, Tupd namo heta jundéu awa ta pandu
pandu u'am. Henda keruhii soroka pe pandu
pandu u'am. 11 Pe, Tupa je'€ha rahoha uhyk uwyr
ehe, Sakari rehe. Ma'e piheha hapyha renda
rake pu'am u'am. Sakari jywa katu koty pu'am
u'am. 12 Pe, Sakari usak ehe rahd, jumukahem
ingi. (Sakari hard ym ha rupi uhem, a'erehe kyje
ingi.) 13 Pe, Tupd je'8ha rahoha pandu ipe:

—Sakari! Ekyje ym ihé& ngi! Tupd pe nde
erepandu: “Ihé pe ihé ra'yr emuwyr” aja nde
erepandu Tupd pe. Ame'é ke a'e ukwa Kkatu.
A'erehe nde rakehar imembyr ta k§'y. Sawa'e ra'yr
u'artaky. U'arrahd: “Jud” ajaheremoiehe. 14U'ar
rahd, nde rury katu te ta. Heta nga hury katu te
ta ti. 15 Sawa'e katu ame'é wan ta a'e, aja Tupa

ukwa katu ti. Kawi u'u ym ta me'é te'e a'e. Kawi
aja muka'u ame'é ke u'u ym ta me'é te'e ti. Ta'yn
rahd har ipy'a rehe Tupd'd ihi katu ta. 16 Heta
jundéu awa ta py'a ke Tupd koty a'e muruwak ta
mondo. Tupa riki jandema'e sawa'e te. 17 Tupa
je'8ha ke a'e pandu pandu ta oho ti. Yman Eri Tupa
je'8ha pandu ame'é ke a'e. Ame'é Eri aja pyratdha
ke Tupd muwyr ta ipe ti, Jud pe ti. Eri aja ma'e
katu ame'é ke ma'ema’e ta ti. Kuja ta ti. Ipai namo
ta'yr ke a'e muhury katu ta ti. Katu ame'é ke ukwa
katu, ame'&€ ta ma'ema’e. Ame'é ta koty hendu ym
ame'é ta ke a'e muruwak ta mondo ti. Aja rah3,
katu ame'é ke a'eta ma'ema'e ta ti. Aja jandema'e
sawa'e te rehe ngd py'a ke a'e muruwak ta. Aja
rahd, huryha namo sawa'e te rehe haro ta ngad —
ajata'ynwanta ame'é@rehe har Tupdje'@harahoha
pandu.

18 pe, Sakari pandu ipe:

—Mpyja ihé ra'yr ta my? Myja ihé akwa ta my?
[hé riki tamii te. Ihé& rakehar a'i te ti. A'erehe
imembyr ym ta, aja akwaha — aja Sakari pandu.

19 Pe, Tupa je'€ha rahoha pandu:

—Ihé rer Ngambie. Tupd pandu ame'é ke ihé
ama'ema'e. Ima'e miasu ke ih&. Nde koty ihé ke
a'e muwyr. A'erehe nde pe Jud u'ariha rehe har
ihé apandu ajur. 20 Esarahd! Angaha rehe uhyk
rahd, ihé apanduha aja me'é uhyk ta ky. Apo ihé
apandu ame'g ke rehe nde erejurujar ym, a'erehe
ne je'éha kanim ta oho. Ta'yn u'ar ym rahd we, aja
nde erexo ta ti — aja Sakari pe pandu.

21 Pe, Tupd rehe ngad jumu'eha renda keruhtii
soroka pe heta ngd haro u'am. I'i atu we haro
u'am. Kuja ipy'a pe ngd ukwa u'am:

—Ma! I'i we Sakari pyta u'am. Jumu'eha renda
keruht pe pyta hii. Ma'ewd my? — aja nga.

22Ppe, Sakari uhem uwyr rahd, mard ka ym je'éha
ke uhemiha ipe. A'erehe jumu'eha renda keruht
pe ixeraiha aja usak, aja ngad ukwa. Je'€ha uhem
ym, a'erehe ipo te'e ngd pe a'e pandu 'y. Ma'e
usak, ame'é ke nga pe ipo te'e pandu 'y. 23-24 Pe,
jumu'eha renda keruhii pe pa'ima'e ma'ema'eha
ke a'e ma'ema'e we ri. Ima'e ma'eha upa rahd, hok
pe jywyr oho, hakehar koty, Isambe koty. Pe, heta
ym ukwer rahd, hakehar imembyr. Pe, awa po
peteijahy rahd, hok pe te'e ixo. 25 Pandu:

—A'eram0 ihé membyr. Thé rehe Tupd ipy'a
katu. Yman ih& membyr ym te ihé&, a'erehe ihé ke
amo kiija ta muhuxi. Apoihé&rehe Tupa usak katu.
A'erehe ih& membyr ym ha ke a'e mukanim apo 'y
— aja Isambe pandu.

“Jesuu'ar ta ky” aja Tupd je'éha rahoha pandu

26 sambe pusu tiha oho ixo. Awa po wajar petei
jahy kanim. Arahd ima'e je'8ha rahoha ke Tupa
muwyr. Her Ngambie. Nasare ok ta pe muwyr.
Ame'€ ok ta Ngariréi ywy rehe ihi. 27 Kiija koty
muwyr. Her Mari. Amo sawa'e pe ipai pandu katu
ame'é ke a'e. Jumendar ta. Sawa'e rer Jose. Ndawi
raind a'e. Ame'é Ndawi ymanihar kapita keruh.
28 Pe, kiija rehe Ngambie uhyk rahd, pandu ipe:

—Ko ajur. Nde rehe Tupd katu usak. Ne namd
a'e ixo katu — aja Mari pe.

29 Ame'¢ ke rehe Mari hendu rahd, ma'erehe ym
ukwa. Ipy'a pe kuja ukwa ixo:

—Ma! Ma'erehe ihé pe aja pandu my? — aja
jupe.

30 Tupa je'€ha rahoha pandu ipe:

—Mari! Ekyje ym ih& ngi. Nde rehe Tupa katu
usak. 31 Esarahd! Ne membyr ta apo ky. Sawa'e
ra'yr ta k§. U'ar rahd, her emoi ehe: “Jesu” aja.
32 A'eriki katu te ame'g€ ke a'e. “Tupd ra'yr” aja riki
her ti. Tupd ywate te ixo, ame'é ra'yr ke a'e. Kapita
keruhtiajaa'emu’'amtati. Ndawiajamu'amtaa'e
ke t1. Ndawi ymanihar hamiii ke. 33 Jesu jundéu
awama'e kapitd keruhti wan ta. Aja te'e ta ixo a'e.
Kapitd keruht aja te'e ta ixo. Ame'é ke upa ym ta
— aja Tupad je'€ha rahoha pandu.

34 Mari pandu ipe:

—Myja ih& membyr ta apo my? [hé axo te'eme'é
te'e ihé — aja ipe.

35Tupa je'€ha rahoha pandu:

—Nde rehe Tupd'a ihi katu ta k§. Tupama'e
pyratdha ne namo ixo katu ta k§. A'erehe ne
membyr ta k¥, pe, ta'yn u'ar rahd, ame'é riki katu
te ame'é ke ta. “Ihé& ra'yr” aja Tupa pandu ta.
36 Esarahd! Ne anam rehe har ekwa ekwa e'am.
HerIsambe. Ehe har amo ta pandu: “Imembyr ym
te ame'é ke a'e” aja. Apo ani. A'e riki imembyr apo
'y. Awa po wajar petel jahy kanim ipe. A'i rah3,
imembyr. 37 Tupa putar rahd, upa katu te ma'e ke
a'e ma'ema'e katu — aja Mari pe pandu.

38 Pe, Mari pandu:

—A'e t§. Tupd pandu ame'é ke ihé ama'e ta.
Tupdma'e miasu aja ihé. Nde erepandu, aja ma
peja ihé rehe uhyk katu — aja ipe.

Pe, Tupad je'€ha rahoha oho ingi.

Isambe rehe Mari usak oho

39 Heta ym ukwer rahd, ima'e ke Mari munde
katu. Pe, pahar amo ok ta pe oho. Isambe rehe
usak oho. Ywy'a ty rupi ame'g ok ta ihi. Ame'é ok
ta Jundéi ywy rehe ihi. 40 Pe, Sakari rok rehe uhyk
oho rahd, Isambe pe pandu:

—Se te'e ihé asak ta ajur — aja Mari ipe.

41 Ame'é rehe Isambe hendu rahd, ipusu pe
imembyr katak katu. Pe, Isambe py'a rehe Tupa'a
ihi katu. 42 Hata Isambe pandu:

—Ma! Kuja ta ngi har nde rehe jo Tupa katu
te usak. Nde pusu pe ne membyr ihi, ame'é rehe
Tupa katu usak ti. 43 Nde riki ih&ma'e sawa'e te mai
wan ta. Ihé rehe nde eresak erejur. Ma katu! Ihé
rehe Tupd katu usak ti. 44 Nde erepandu: “Se te'e
ihé asak ta ajur” aja. Ame'é rehe ih& ahendurah3,
ih& pusu pe ih& membyr katak katu. (Hury katu,
a'erehe katak katu.) 45 Tupad je'€ha ke Tupa je'€ha
rahoha pandu nde pe. Aja nde rehe uhyk ta k¥.
Ame'é rehe nde erejurujar katu, a'erehe nde riki
nde rury katu te — aja Isambe pandu ipe, Mari pe.

Tupd rehe har katu Mari pandu
46 Pe, Tupd rehe har Mari pandu:

—Ihé&ma'e sawa'e te riki katu te ame'é ke a'e.

47 A'e riki ih€ muhaha, a'erehe ihé rury katu ihé.

48-49 Ima'e te'e aparaky ame'€ ke ihé. Thé katu ym
ihé& jupe ihé. Thé rehe a'e harai ym, a'erehe
ihé rury katu ihé ti.

Tupa riki pyratd te hii ame'é ke a'e. A'e riki katu te
ame'é ke ti.

Ma'e katu te ame'é ke ihé pe a'e ma'e, a'erehe apo
har ngi upa nga pandu ta: “Hury katu me'é
ke a'e” aja ihé rehe har.

50 Upa katu te amd ipy'a ke moi moi ehe. Ame'€ ta
rehe pyrara a'e usak. Aja te'eha a'e.

51 Amd riki juehe jo katu ame'é ke jupe, aja ipy'a
pe ukwa. Ame'€ ukwaha ke Tupd mukanim
ingi.

>2Henda ngi kapitd keruhii ke a'e mutyryk. “Katu
ym ihé& jupe” aja ukwa ame'é ta pe a'e
pandu: “Nde katu” aja.

53 Pyrara ame'dé ta pe ma'e ke a'e me'¢ katu.
Ima'ehli namo ixo ame'é ta ke a'e mujywyr
te'e ta mondo. Ipo te'e mujywyr mondo.

>4 Yman Tupd manga katu: “Yman rah3, jundéu
awa ta namo ihé axo ta” aja Tupa manga
katu jande ramii ta pe. Ame'é panduha
uhyk apo''y.

Jundéu awa ta namo Tupad ixo katu''y. Jundéu awa
ta ipy'a mol moi katu ehe. Ame'é ta namo
ixo katu.

>5 Amarda raind tarehe a'e hardi ym, jundéu awa ta
rehe. Pyrara usak nga rehe.

Upakatu te haind tarehe pyrara usakti. Ajate'eha
pyrara usak katu te ame'é ke a'e — aja Mari
pandu Tupa rehe har.

56 Pe, mahapyr jahy rahd, Isambe namd Mari
pyta ixo ri. Upa rahd, a'engi hok pe jywyr oho.

Judu'ariha ke
57Imembyr u'ariha rehe uhyk oho'y. Pe, Isambe
membyr sawa'e ra'yr u'ar. 58 Tupd pyrara usak
katu te ehe, ajaianam ta ukwa. Hok rake ihiame'é
ta aja ti. Ukwa ti. A'erehe imdi ta namo a'eta hury
katu.

59 Awa po wajar mokdi ukwer rahd, ta'yn rehe
ihi ame'é pirer ke a'eta jupd uwyr. (Aja te'eha
jundéu awa ma'eha.) Arahd ipai rer ngi har amo
ta moi ta tipe. A'erehe: “Sakari” aja muher ta tipe.
60 Imdi pandu:

—Ani. “Jud” aja jamuher ta — aja nga pe.

61 Amo ta pandu ipe:

—Ma'erehe: “Jud” aja my? Ne anam ta rer ngi
har aja me'é nixoi te — aja imai pe.

62 Pe, ipai pe:

—Myja her nde eremoita my? — ajaipo te'enga
pandu ipe.

63 Pe, ipo te'e ipai pandu:

—Myrape ra'yr mupinim ame'é ke erur — aja.

Pe, am0 werur rahd, ipai mupinim. Her: “Jud”
aja mupinim. A'erehe upa nga pandu:

—Ma! Jua tiki kome'é ta'yn rer! Ma! — aja.

64 Ta'yn rer Sakari mupinim raha, pahar je'gha
uhem ipe. Je'€ha jywyr ti. Pe, katu Tupd rehe
har a'e pandu pandu u'am. 6> Ame'é rehe hendu
rahd, upa hok rake ihi ame'é ta pandu: “Ma! Katu
tiki!” aja. Tupama'e pyratdha usak, a'erehe pandu:
“Ma! Katu tiki!” aja. Pe, upa ame'é rehe har upa
ok ta rupi ngd pandu oho. Jundéi ywy'a rupi ixo
ame'd ta rupi pandu oho ti. 66 Ame'é rehe upa
hendu ame'é ta ipy'a rehe ma'e ke ukwa ukwa ixo.
Kuja. Ta'yn namdé Tupdma'e pyrdtdha ixo te, aja
nga ukwa, a'erehe pandu:

—Ma! Sawa'e rahd, ma'e katu ame'é ke kome'é
ta'yn ra'yr ma'ema'e ta ky — aja nga ukwa.

Sakarije'éha ke

67 Ipai py'a rehe Tupd'd ihi katu, Sakari py'a
rehe. Pe, Tupd je'dha ke Sakari pe mujekwa.
A'erehe Sakari kuja pandu:

68 —Ma peja katu jandema'e sawa'e te rehe har
japandu. Tupd a'e. Jundéu awa ta ipy'a moi
moi katu ehe ame'é ke a'e.

Ixotyhar ta namo Tupad ixo katu, a'erehe katu ehe
har japandu. Jande ruwajan ta ngi a'e poir
uwyr ti.

69 Jande muhdha pyratd te hii ame'de ke a'e, aja
a'e ke Tupd mu'am ti. Ndawi raind ke a'e.
Ndawi ymanihar ima'e miasu ke.

70 “Muhdha muwyr ta” aja ymanihar Tupa je'€ha
pandu ame'é ta pandu. Ame'é ta katu ame'é
ta ke. Ame'é ta pe je'8ha ke Tupd muwyr.
Kuja ame'é ta pandu ti:

71 “Pehé ruwajan ta ngi pehé ke muhaha mupoir
ta. Upa pehérehe parahy ame'é ta ngi aja ti.
Mupoir ta ti” aja.

72 “Jande ramiii ta rehe pyrara Tupa usak ta” aja
a'e pandu.

“Ymanihar manga katuha ke ihé akwa akwa ta
axo. Thé aharai ym ta” aja a'e pandu katu
ti. Manga katuha katu te ame'é ke ame'é.

73-74 Ymanihar Amard pe Tupd manga katu.
Amard ymanihar jande ramii ke.

Kuja Tupd manga katu te: “Pehé ruwajan ta ngi
pehé ke ihé apoir ta, aja ihé& amanga katu.
Pehé ke ih€ apoir ta, a'erehe ihé rehe pehé
py'a pemoi moi katu ta.

Ame'étangipekyjeymta'y. Ajaihérehepehépy'a
{<e pemoimoikatu ta” aja Tupd manga katu

e.

75 Ajarahd, jande py'a juhyk. Aja Tupa rehe jande
py'a jamoi moi katu ta.

A'e pandu: “Peh& katu. Ma'e peka'u te'eha
pema'ema'eha nixdi te pehé& pe” aja.
A'erehe jande py'a jamoi moi katu ta ehe ti.

Jande jaxo rahd, aja jande py'a jamoi moi katu ta
ehe — aja Sakari pandu.

76 A'e pandu tI:

—Jud! Thé ra'yr nde! Kuja nde pe Tupd pandu ta:
“Ih€& je'8ha ke nde erepandu ta. Ywatehar
ame'é ke ihé” aja Tupa pandu ta.

Jandema'e sawa'e te ndutar koty nde ereho py ta.
Tupa koty nga py'a ke nde eremuruwak ta
eremondo. Aja rahd jandema'e sawa'e te
uwyr rahd, ngd hendu katu ta ehe.

77 Kuja Tupd kotyhar ta pe nde erepandu ta.
Jundéu awa ta pe nde erepandu ta: “Ma'e
ka'u te'eha ke ngd ma'ema'e. Tupd ipy'a
jywyr ta nga rehe. Pe, a'eta ke Tupd muha
katu ta” aja nde erepandu ta nga pe.

78 Jande rehe Tupd pyrara usak. Jande rehe ipy'a
katu ti. A'erehe jande pe muhédha ke a'e
muwyr ta.

79 Aja raha, upa mandha ngi kyje, ame'é ta ke a'e
mu'e ta uwyr ti. (Aja rahd, kyje ym ta nga.)

Myja Tupd namo jande juehe katu jaxo my, ame'é
ke a'e mu'e ta uwyr ti— aja Sakari pandu.

80 Pe, Sakari ra'yr tiha oho. Ipy'ahu ame'é ke a'e.
Ukwa katu te we oho ti. Sawa'e rahd, awa nixoi te
ame'é pe ixo. Jundéu awa ta pe ma'e ke pandu ym
we ri. A'lerehe awa nixoi te ame'é pe pyta we r1.

2

Jesu u'ariha rehe har
(Matéu 1.18-25)

13 Imdi pusu ngi Jud u'ar. A'engi mahapyr
jahy kanim nahd my. Arahd amd kapitd keruhii
je'8ha ke mondo. Homa awa tama'e kapitd keruhti
mondo. Her Angu. Amd amd ywy pe har kapita
keruhil a'e ti. Ame'8 rupi je'8ha ke mondo. Kuja
mondo:

—Nga hetaha ke ihé akwa ta. Myja nga hetaha
my? Myja hetaha ih& rehe hendu katu ame'é ta
ixo my? Akwa ta. A'erehe pehé rer ke pemapyk
peho. Ajarahd nga hetaha akwa ta — aja je'éha ke
mondo.

Ame'é ke ngd hetaha mapyk py ame'é ke. Araha
Siré kapitd ti. Si ywy pe har tama'e kapita ke a'e.
Angu ke je'é8ha mondo, a'erehe her ke upa katu te
nga mapyk oho. Imai pusu ngi u'ar, ame'é ok ta pe
nga jywyr oho. A'ep her ke mapyk oho.

4 A'erehe Jose jywyr oho tI. Imdi pusu ngi u'ar,
ame'é ok ta pe jywyr oho. Ok ta rer Meré. Jundéi
ywy rehe Meré ok ta ihi. Yman te a'ep Ndawi imai
pusu ngiu'ar ti. Jose Ndawi raind ti. A'erehe Meré
ok ta pe a'e jywyr oho. A'ep Jose jywyr oho rah3,
Nasare ok ta ngi uhem oho. Ngariréi ywy rehe
Nasare ok ta ihi. 5> Her ke Jose mapyk oho. Mari
namo oho. Mari ke ipdi me'é katu ta ame'é ke a'e.
Ipusu tiha te ipe. Imembyr u'ar tate. 6 Meré ok ta
pe a'etaixorahd, imembyr u'ariha angaha ke rehe
uhyk oho 'y. 7 A'eta pe ukweriha renda nixdi te.
Amod rok pe nixoi te. Heta te hii nga ixo, a'erehe
nixoi te ukweriha renda ke. A'erehe tapi'iruhu
renda pe ixe oho. Pe, imembyr py ame'é ke u'ar

a'ep. Sawa'e ra'yr riki. Pan pe imdi pukek. Pe,
tapi'iruhu mi'u renda pe mou, myrakwar pe.

Arapuharan ta usakiha ta rehe Tupd je'éha raho
uhyk
8 Meré ok ta sorokap pe arapuharan ta usakiha
ta ixo. Pytun rahd, arapuharan ta rehe usak usak
u'am. Kapi ty rupi usak usak u'am. 9 Pe, Tupa
je'8ha rahoha uhyk uwyr a'eta rehe. A'eta ixo
ame'€ rupi wera hii. Jandema'e sawa'e te muwera.
(Ajarahd, Tupa a'ep ixo, aja mujekwa katu.) Wera
hii, a'erehe usakiha ta mukahem hii! 10Tupa je'€ha
rahoha pandu:

—Pemukahem ym ihé ngi! Pehé pe myrandu
katu ke ihé& arur. Ame'é muhury katu te ta pehé
ke. Upa katu te ngd ke muhury katu te ta ti.
11 A'eramd Meré ok ta pe ta'yn ra'yr u'ar. Ndawi
ambyr rekohama'e ke, aja ngd ukwa. A'ep ta'yn
u'ar ramd. Yman te a'ep Ndawi u'ar ti. Apo ame'é
Meré ok ta pe ta'yn ra'yr u'ar. Ame'é ta'yn ra'yr
Kirisutu. Kapitd keruhti aja Tupd mu'am ame'é ke
a'e. Jandema'e sawa'e te wan ta a'e ti. A'e riki pehé
ke muha katu ta. 12 Kuja pekwa katu ta ehe har.
Tapi'iruhu mi'u renda pe ta'yn ra'yr tui. Pan pe
imdi pukek. Aja pesak rahd, ngd muhdha petui aja
pekwa katu ta — aja Tupa je'8ha rahoha pandu.

13 Ame'd ke upa pandu rahd, ywatehar ta uhem
uwyr ti. Heta te hti uwyr. Uwyr py Tupa je'€ha
rahoha rake uwyr. Upa Tupa rehe har katu a'eta
pandu. Kuja:

14—Nejo riki katu te me'é ke. Nde riki ywatehar
ke. Kome'd ywy keruhii pe har ta rehe nde rury

katu. Ame'8é ta pe ipy'a huryha nde eremuwyr.
(Ajarahd, katu ngd juehe ixo) — aja a'eta pandu.

15 Pe, ywa pe Tupa je'8ha rahoha ta jywyr oho
a'etangi. Arapuharan ta usakiha ta ngijywyr oho.
Upa jywyr oho rahd, arapuharan ta usakiha ta
pandu pandu a'eta jupe:

—]Jasak jahorahd! Meré ok ta pe jasak jaho.
A'eta pandu ame'é ke rehe jasak jaho. Tupa riki
jande pe mujekwa ame'é ke rehe jasak jaho — aja
pandu pandu a'eta jupe.

16 A'erehe pahar oho. Jose ta ke a'eta kekar oho.
Mari ke kekar ti. Mahem rah§, ta'yn ra'yr rehe
a'eta usak, imdi namd, Mari namd. Tapi'iruhu
mi'u renda pe ta'yn ra'yr tui. 17 Pe, a'eta usak ehe
rahd, upa Tupd je'€harahoha pandu ame'é ke a'eta
pandu pandu ipdi ta pe. Ta'yn ra'yr rehe har Tupa
je'éha rahoha pandu, ame'é ke a'eta pandu pandu
ti. 18 Arapuharan ta usakiha ta pandu, ame'é ke
rehe hendu ame'é ta pandu:

—Ma! Katu tiki! — aja nga.

19 Arapuharan ta usakiha ta pandu ame'é ke
Mari upa katu te ipy'a pe moi. Ame'é ke harai
ym ta. 20 Pe, arapuharan ta usakiha ta jywyr oho.
Arahd Tupa rehe har a'eta katu pandu pandu oho
ixo. “Ne jo riki katu te me'é ke” aja pandu oho ixo
t1. Upa katu te a'eta hendu. Upa katu te a'eta usak
t1. A'erehe Tupa rehe har katu a'eta pandu pandu
oho ixo. Tupa je'8ha rahoha mujekwa, aja ta'yn
ra'yr rehe a'eta usak.

Jesu ke muher
21 Awa po wajar mokdi ukwer rahd, ta'yn ra'yr
rehe ihiame'é pirer jupdha angaha rehe uhyk oho.

Arahd: “Jesu” aja her ipai ta moi. Ame'&€ her ke
Mari pe Tupa je'€ha rahoha mujekwa. Imembyr
ym rahd we, ame'& her ke mujekwa ipe.

Tupdrehe ngdjumu'eharenda keruhii pe Jesu ke
Jose taraho

22-23 Pe, Mari ipy'a juhykiha ke rehe uhyk oho.
Yman te Moise mupinim, aja juhykiha ke rehe
uhyk oho. (Upa juhyk rahd, Tupd rehe nga
jumu'eha renda keruhti pe Mari ixe katu ta ti.) Pe,
ame'é juhykiha upa rahd, Jerusaré ok ta pe ta'yn
ra'yr ke a'eta raho. Jesu ke raho. Tupa ruwa koty
raho, ame'éja saka a'e ta raho. A'erehe Tupi pe
Mari ta pandu: “Kome'€ ta'yn jande pe nde ere-
muwyr. Ko nema'e ke” aja imdai ta. Yman te Moise
pe Tupd mujekwa. Ame'é ke Moise mupinim:
“Sawa'e jepy ke Tupdma'e ke. Aja pame katu te

ima'e ke” aja mupinim.

24 Pe, Jose ta ma'e ke me'¢ oho ti. Ma'e ke
jukwa, aja ipy'a ke juhyk. Tupd je'@ha ke Moise
mupinim, aja Jose ta me'€ raho. Kuja me'é raho.
Mokoi pykahuran ta. Ame'é nixoi rahd, mokdi
pykahuran ra'yr ta. Ame'g€ ke jundéu awa tama'e
pa'i pe me'é raho. Ame'€ ke pa'i ta jukwa. Pe,
hapy. Aja rahd Mari ipy'a juhyk katu, aja Tupa
je'éha rehe panduha ihi.

25 Jesu ke Jose ta raho rahd, Jerusaré ok ta
pe amd sawa'e ixo. Her Simed. Sawa'e katu
ame'é ke a'e. Tupda rehe ipy'a moi moi katu ti.
Huwajan ta ngi jundéu awa ta ke amo6 mupoir ta.
Kapita keruhii aja Tupad mu'am ame'é ke muwyr
ta. Ame'd angaha ke rehe Simed hard ixo ti

Ipy'a rehe Tupd'a ihi katu ti. 26-28 Yman Tupa'ad
mujekwa katu ipe:

—Nde eremand ym ta ri. Kapitd keruhii aja
Tupd mu'am ame'é ke rehe nde eresak ym raha
we, nde eremand ym ta ri. Yman Tupd pandu:
“Ih& amondo ta ky” aja riki. Ame'é ke rehe nde
eresak py ta kj — aja Simed pe yman mujekwa.

Apo Simed pe mujekwa ti:

—Tuparehe ngd jumu'eha renda keruhii pe eho
apo 'y — aja ipe.

A'erehe Simed oho, Tupd rehe ngad jumu'eha
renda keruhti pe. A'ep ta'yn ra'yr ke Jose ta werur.
Yman Moise mupinim, aja Tupa ruwa koty raho,
ame'éja saka Jose ta werur. Araha Simed uhyk. Pe,
usak. Pe, ta'yn ra' yr ke pyhyk. Ta'yn rer Jesu. “Ne
jo riki katu te me'é ke” aja Tupa pe Simed pandu.

29Pandu ti:
—Sawa'e! Yman nde erepandu katu: “Kapitd

keruhii aja Tupd mu'am ame'é ke rehe nde
eresak ta ky” ajaihé pe. Ajauhyk apo'y. Ihé
asak'y.

A'ereheihé&rury katu. Ajaha ih& amané ta. Ihé riki

nema'e miasu.
30 Ko ngd muhdha rehe ih€ asak. Nde eremuwyr

ame'é ke rehe asak. Ihé atu asak katu.
31Heta ngd usak ta ehe ti.
32 Nde rehe har amd awa ta pe a'e mujekwa ta ti.
Jundéu awa aja ym ame'é ta pe mujekwa ta.
Aja rahd, katu jundéu awa ta rehe har amo ta
pandu ta ti. Jundéu awa ta nde kotyhar ta
ke — aja Tupa pe Simea pandu.
33Ta'yn rehe har Simed pandu. Ame'é rehe har
Jose ta hendu rahd, jupandu a'eta jupe:

—Ma! Katu tiki! — aja ipy'a pe ukwa ukwa
u'am.

34 Pe, Jose ta pe Simea pandu:

—Ma peja pehé rehe Tupa usak katu — aja.

Imai pe pandu ti:

—Kome'é ta'yn rehe Tupd usak katu. A'e pandu:
“Ih&ma'e ko” aja. A'e uwyr, a'erehe heta jundéu
awa ta ke kome'é ta'yn muhd katu ta ky. Heta
jundéu awa ta ke mupyraraha renda pe mondo ta
k¥ ti. “Tupama'e ko” aja ngd ukwa ti. A'erehe heta
nga je'é je'€ hii ta ehe har ti. Putar ym ta ti. 35 Aja
ipy'a pe ma'e ka'u te'eha ma'ema'eha ke nga ukwa
ukwa ixo. Ame'é ke amd ukwa ym. Ani. Ame'é ke
nga pe kome'é ta'yn mujekwa ta kj ti. A'erehe nga
je'éje'd hii ta ehe har.

—Mari! Ne rahd ti. A'e ke ngd mupyrara ta
ti, ame'é ke rehe nde eresak ta ti, a'erehe nde ke
mupyai ta k§ tT — aja Mari pe Simed pandu.

36 A'ep amd kiija ixo. Her An. Panue rajyr ke
a'e. Ase ambyr raind ke a'e. A'i te apo'y. Awa po
wajar mokodi warahy 'ar rahd, ixawa'e namao ixo.
37 (Pe, ixawa'e mand.) Yman ixo te'e a'e''y. Kuja,
84 warahy 'ar rah4d, ixo te'e a'e 'y. Tupa rehe nga
jumu'eha renda keruhil pe a'e ixo. Aja te'eha a'e.
Tupa rehe ipy'a ke moi moi katu. Aja te'eha a'e.
Tupa rehe ipy'a moi moi rahd, Tupd namd pandu
pandu katu. Ma'e u'uha ke hijar ti. (Aja ipy'a moi
moikatueheti) 38 A'ep Jose taixo. Araha An uhyk.
Pe, Tupd pe pandu:

—Ko nde eremuwyr ame'é ke. [hé asak ehe ti.
Ne jo riki katu te me'é ke — aja An.

Pe, am6 ta ixo. Huwajan ta ngi Tupd mupoir ta.
Jundéu awa ta ke mupoirta. Ame'é angahakerehe
a'eta haro ixo. Ame'é ta pe kuja An pandu ti:

—Ko uwyr 'y. Tupd muwyr ame'é ke ko — aja
a'eta pe.

39 Tupa je'eha ke Moise mupinim. Aja upa ma'e
rahd, Ngariréi ywy pe Jose ta jywyr oho. Hekoha
pe uhyk oho. Hekoha rer Nasare ok ta. 40 Pe, ta'yn
tiha oho ixo. Pyratd oho ixo ti. Tupa riki usak katu
ehe. Ukwa katu ma'e oho ixo ti.

Kurumi rahd, Tupd rehe nga jumu'eha renda
keruhti pe oho

41 Warahy 'ar rahd pame katu te Jerusaré ok ta
pe Jose ta ohoho. Jundéu awa ta imi'u matyriha
rehe usak oho. Jundéu awa tama'e mi'u matyriha
weraha rer Pasuko. 42 Awa py mokdi warahy
‘ar ame'€ ke Jesu. Arahd Pasuko 'ar uhyk oho ti.
Ame'8 pe Jose ta oho ti. Aja te'eha a'eta oho. 43 Pe,
nga mi'u matyriha upa rahd, hok pe a'eta jywyr
wan oho. Jesu ani. Jerusaré ok ta pe a'e pyta we
ri. Ame'8€ ke Jose ta ukwa ym we ri. 44 Johuha
ta namo a'e ixo, aja Jose ta ukwaha nai. A'erehe
petei wera rahd, a'eta wata oho. Pe, ka'aruk koty
rahd, ianam ta rupi Jose ta kekar kekar tipe oho.
Ehe katu ame'g@ ta rupi kekar kekar tipe oho ti.
45 Ani. Mahem ym, a'erehe Jerusaré ok ta pe jywyr
oho. A'ep kekar ixo ti. 46 Pe, mokdi ukwer rah3,
mahem. Tupd rehe ngd jumu'eha renda keruht
pe usak ehe. Jundéu awa ta mu'eha ta namo Jesu
wapyk ul. Mu'eha ta rehe hendu ui. Ame'é ta pe
pandu pandu ui ti. 47 Jesu pandu raha, ukwa katu

te ha namo pandu. A'erehe upa hendu ehe ame'é
ta pandu:

—Ma! My kome'8 kurumi ma'e ukwa katuha
ukwa my! — aja.

48 Pe, Jose ta usak ehe rahd, ipy'a pe ukwa ukwa
u'am ti.

—Ma! Myja a'e ukwa katu my! — aja ukwa.

Pe, imdi pandu ipe:

—TJesu! Ma'erehe ko te'e nde erei my? Nde ke
akekar axo rahd, nde rehe ihé apyai te axo. Nde
pai aja ti — aja ipe.

49 Pe, imdi ta pe Jesu pandu:

—Ma'ewa ok ta rupi ihé ke pekekar pexo my?
[hé pai keruht rok pe ihé axo ta me'€ te'e, aja
pekwa ta me'é te'e — aja imai ta pe Jesu.

50 Ani. Ame'¢ panduha rehe har imai ta ukwa
ym. (Tupd ra'yr a'e, aja imadi ta ukwa ym we ri,
a'erehe Jesu panduha ke ukwa ym.)

51 Ajame'é ke Nasare ok ta pe Jose ta namd
kurumi ra'yr jywyr oho. Jose ta rehe hendu katu.
Upa katu te ipy'a pe imdi moi. Hardi ym ta. 52 Pe,
Jesu sawa'e oho. Ukwa katu ma'e oho ixo ti. Tupa
usak katu ehe ti. “Katu ame'é ke a'e” aja ukwa. Aja
ngd ukwa ti. “Katu ame'é ke a'e” aja ngd pandu
Jesurehe har ti.

3

Jud mujahukihama'e panduha ke
(Matéu 3.1-12; Mak 1.1-8; Jud 1.19-28)

1 Awa py wajar upa warahy 'ar rahd, Timbe
kapitd keruhli. Ame'é awa py wajar upa rahd, Jua
pe ima'e je'€ha ke Tupd muwyr. Arahd Jundéi ywy
pe Pon Pirat kapita. Ngariréi ywy pe Ero kapita ti.

Imu Ituréi ywy pe kapitd a'e ti. Takoni ywy pe aja
tI. Imu rer Siri. Ambiri ywy pe Risa kapitd a'e ti.
2 Araha Ana jundéu awa tama'e pa'i keruhti. Kai
pa'i keruht a'e ti. Arahd awa nixoi te ame'é pe
Jud ixo. Jud Sakarira'yr ke a'e. Pe, ima'e je'éha ke
Tupa muwyr ipe. 3 A'erehe ame'é ke ngd pe Jua
pandu pandu oho. Y rymy'y rupi ok ta ihi ihi. Y
rer Jonda. Ame'é rupi Jud pandu pandu oho. Kuja
nga pe pandu:

—Ma'e peka'u te'eha ke pema'ema'e. Ame'é ke
pehijar apo 'y. Pe, Tupa koty pehé py'a pemu-
ruwak pemondo. Aja rahd, pehé rehe Tupa ipy'a
jywyr ta. Aja rahd, pehé ke ihé amujahuk ta— aja
nga pe Jua.

4Yman Tupa je'éha ke Isai mupinim. Isai Tupa
je'8ha pandu ame'é ke a'e. Kuja a'e mupinim:
“Nga pe sawa'e pandu pandu u'am. Awa nixoi te

ame'é pe pandu pandu u'am.

Kuja: ‘Kapitad keruhii uwyr tate rahd, pe ke amo
mukatu. Aja pehé pexoha ke pemukatu ti.

Jandema'e sawa'e te uwyr ta, a'erehe pexoha pe-
mukatu.

5 Pehu ke amd muja raha, ywy'd ke mupe. Ywy
typy ame'é ke mutyryhem ti.

Pehu iapar rahd, mutatambyk ti. Ita heta rah3,
jo'ok ti. Aja pehé ti. (Pehu ke mukatu,
aja pexoha ke pemukatu ti. Aja rah,
ma'e peka'u te'eha pema'ema'eha ke pehi-
jar. Tupd koty pehé py'a pemuruwak.)

6Ngad muhaha ke Tupa muwyr. Ajarahd, myjame'é
nga ke Tupa muha katu ta my.

Ame'é ke upa ngd ukwa ta’ aja awa nixoi te ame'é
pe nga pe pandu pandu.” (Yman ame'é Isai
mupinim rahd, Jud rehe har mupinim.)

7Heta nga Jud koty uhyk uwyr. Ok ta ngi uhyk
uwyr ehe. Nga pe Jud pandu:

—Ma! Mboi aja pehé. (Kupixa ke amd hapy
rahd, mbdi ujan oho.) Aja pehé ti. Tupa
mupyraraha uhyk tate. Ame'é ngi pehem tar katu
tipe. (A'erehe mbdi aja pejan tar katu tipe ti.) Pehé
ke ihé amujahuk raha, pehé ke Tupd mupyrara
ym ta, aja pekwaha nai. Aja amd pandu pehé pe
nail. 8 Ani. Pexoha katu aja pemujekwa. Aja raha,
ma'e peka'u te'eha pema'ema'eha ke pehijar aja
pemujekwa ta. “Amara riki jande ramiii, (a'erehe
Tupa kotyhar ta ke jande. A'erehe jande ke Tupa
mupyrara ym ta)” aja pekwaha nai. Ani. Pehem
ym ta. Pesarahd! Ko apandu pehé pe. Tupa putar
rahd, kome'é ita ngi Amara raino ta ke a'e muhem
ta. Pehé ke ombor, pe, pehé renda ke pe amo
muhem ta. (Tupa riki pyrata te hii ame'e ke a'e.
Putar rahd, je'¢ha rupi amd awa pyahu ame'é ta

ke a'e muhem katu ta. Hendu katu ehe ame'é ta
ke muhem katu, aja mujekwa katu.) 9 Ma'eywa'y

jaxer rahd, ame'é i'y ke amd mondok ta. Pe, ame'é
myra ke amd hapy riki. Pe, upa ukwai. Pesaraha!
Ji riki hapo rake ihi. (Aja rahd, mondok tate. Aja
rahd, ngd ke mupyrara tate, aja mujekwa katu) —
aja Jud pandu nga pe.

10Pe, Jud pe amd ta pandu u'am:

—Myja jaxo rahd, katu ta my? — aja nga.

11Jud pandu:

—(Pexoha katu, aja pemujekwa.) A'erehe
mokoi pehéma'e mundeha namo pexo rahg, ima'e

ym te ame'é pe petel peme'é katu. (Aja pepy'a
katuha ke pemujekwa.) Pehé& mi'u heta rah3,
ima'e ym te ame'8 ta pe peme'é katu. (Aja pepy'a
katuha ke pemujekwa t1) — aja nga pe pandu.

12 Pe, homa awa tama'e kapitd keruhii pe
tamatarer matyr ame'é ta uhyk uwyr ehe, Jua
rehe. Ame'é ta pandu:

—Sa'e! Ngd mu'eha nde. Myja jaxo rahd, katu ta
my? — ajaipe.

13Jua pandu:

—(Pexoha katu, aja pexo.) Kuja. Homa awa
tama'e kapitd keruhli pandu, ame'é j0 ngd ngi
tamatarer pepyhyk katu. Amoé we pepyhyk ym te
— aja tamatarer matyr ame'é ta pe pandu.

14Pe, sonda ta pandu ipe tI:

—TJande riki! Myja jaxo rahd, katu ta my? — aja
Jua pe.

A'e pandu:

—(Pexoha katu, aja pexo ti) Kuja. Penupa aja
amo tama'e tamatarer pepyhyk ym. Amo rehe
har te'e pepandu ym. Te'e pepandu, aja amdma'e
tamatarer ke pepyhyk ym ti. Pehé pe tamatarer
ke homa awa tama'e kapitd keruhi me'é. Ame'é
namo jo pehé rury katu pexo— ajasondata pe Jua
pandu.

15 Jua pandu katu, a'erehe ehe har ipy'a pe nga
ukwa ukwa u'am.

—Ma! A'e riki kapitd keruht aja Tupd mu'am
ame'é ke nahd my. Jahard ame'g ke my? Apo Jud
pandu ta — aja ngd ukwaha nal.

16 Ani. Ngd pe Jud pandu katu:

—Ihé riki aja ym. Kirisutu ym ihé. Kapita
keruhil aja Tupa mu'am ame'é ke aja ym ihé. Y pe

pehé ke ihé amujahuk. Amd uwyr ta ixo. Tupd'a
namo pehé ke mujahuk ta, ame'éjasaka. (Ajarah3,
pehé py'a rehe Tupd'a muwyr ta, aja mujekwa
katu.) Tata namo mujahuk ta ti. (Aja rahd, ma'e
ka'u te'eha ke ma'ema'e, ame'é ta ke a'e mupyrara
ta, aja mujekwa katu.) Ihé 'ar koty te we pyratdha
a'e. Alerehe ima'e miasu aja axo rahd, ihé katu ym
ihé jupe ihé. 17 Urupen py'a ipo pe mukatak reko,
aja ixo. Pe, ixurer ke peir ti. Ame'é ke tata pe hapy
indo. Ame'é tata uwe ym te ame'é ke. Pe, matyriha
renda pe ahui aja me'é ke matyr ta. Upa kome'é
ywy keruhti pe har ta ke a'e riki mutyryk tyryk
ta. (Aja rahd ima'e te ame'é ta ke inamo raho ta.)
Henda pe matyr ta, ame'éja saka. (Ima'e ym ame'é
ta ke mupyraraharenda pe mahy ta.) Ixurer hapy,
ame'&ja saka. Tata keruhii a'ep ihi. Uwe ym te
ame'é — aja Jud pandu.

18 Aja me'é pandu pandu hii nga pe.

—Tupa koty pehé py'a pemuruwak pemondo —
aja ngd pe. Myrandu katu ke pandu pandu ti.

19 Ero kapita a'e. Pe, Jua je'é je'e hil ipe. Ero mu
pete'e ixo. Ame'é mu rakehar ke Ero pyhyk raho.
Imu rakehar rer Erondi. Jud pandu ipe:

—Ma! Ne mu rakehar nde erepyhyk. Katu ym
aja. Ma peja amo amd ma'e nde ereka'u te'eha ke
ema'ema’e ym — aja Jud pandu Ero pe.

20 Pe, i'ar koty te we Ero katu ym ame'é ke ma'e.
Kuja. Sonda ta pe a'e pandu.

—Kyndaha pe Jud ke pekynda peraho — aja.

(A'erehe Jua ke sonda ta kynda raho.)

Jesu ke Jud mujahuk
(Matéu 3.13-17; Mak 1.9-11)

21-22 pe, kyndaha pe Jua ixo ym rahad we, heta
nga ke a'e mujahuk u'am. Arahad Jesu ke a'e mu-
jahuk ti. Pe, Tupd namo Jesu pandu pandu u'am
rahd, ywa ngi Tupd'a wyjy uwyr ehe. Pykahuran
aja saka wyjy uwyr ehe. Pe, ywa ngi panduha
uwyr. Kuja:

—Nde riki ih& ra'yr. Nde rehe ihé apy'a katu
ame'é ke nde. Thé ke nde eremuhury katu — aja
Jesu pe.

Jesuramiii ta ke
(Matéu1.1-17)
23Kuja, tiri ta (30) warahy 'ar tate nahd Jesu apo
my. Kuja, 30 warahy 'ar aha oho nahd my. Araha
nga ke a'e mu'e mu'e oho. A'e Jose ra'yr aja je nga
ukwa. Jose Erira'yr.

24 Eri Matate ra'yr. Matate Rewi ra'yr. Rewi Maki
ra'yr. Maki Janaira'yr. Janai Jose ra'yr.

25 Jose Matati ra'yr. Matati Amo ra'yr. Amo Nail
ra'yr. Nati Eserira'yr. Eseri Nangaira'yr.

26 Nangai Mate ra'yr. Mate Matati ra'yr. Matati
Seméi ra'yr. Seméi Jose ra'yr. Jose Jonda
ra'yr.

27 Jonda Joand ra'yr. Joand Hesa ra'yr. Hesa
Soromambe ra'yr. Soromambe Sarati ra'yr.
Sarati Nerira'yr.

28 Neri Mekira'yr. Meki Andira'yr. Andi Kosdra'yr.
Kosd Emand ra'yr. Emana Er ra'yr.

29 Er Josue ra'yr. Josue Erie ra'yr. Erie Jorin ra'yr.
Jorin Matate ra'yr. Matate Rewira'yr.

30 Rewi Simea ra'yr. Simead Junda ra'yr. Junda Jose
ra'yr. Jose Jond ra'yr. Jona Eriakira'yr.

31 Eriaki Merea ra'yr. Merea Men ra'yr. Men
Matatara'yr. Matata Nata ra'yr. Natd Ndawi
ra'yr.

32 Ndawi Jese ra'yr. Jese Ombe ra'yr. Ombe Mboa
ra'yr. Mboa Sar ra'yr. Sar Naso ra'yr.

33 Nasd Amina ra'yr. Amina Ami ra'yr. Ami Ani
ra'yr. Ani Erd ra'yr. Erd Per ra'yr. Per Junda
ra'yr.

34 Junda Jako ra'yr. Jako Isak ra'yr. Isak Amara
ra'yr. Amara Ter ra'yr. Ter Nakor ra'yr.

35 Nakor Seru ra'yr. Seru Hangau ra'yr. Hangau
Pare ra'yr. Pare Embe ra'yr. Embe Sara'yr.

36 Sa Kaina ra'yr. Kaind Apaxa ra'yr. Apaxa Sen
ra'yr. Sen Noe ra'yr. Noe Rame ra'yr.

37 Rame Metusar€ ra'yr. Metusaré Eno ra'yr. Eno
Jare ra'yr. Jare Marere ra'yr. Marere Kaina
ra'yr.

38 Kaind Eno ra'yr. Eno Sera'yr. Se Ana ra'yr. And
Tupd muja ame'é ke a'e.

4

Jesu ke Satana manga tipe (Aja ramiii a'e)
(Matéu 4.1-11; Mak 1.12-13; Emberéu 2.18; Em-

beréu4.15)

1Y rake ngi Jesu jywyr oho. Y rer Jondd. Oho
rahd, ipy'a rehe Tupd'a ihi katu. Pe, awa nixoi te
ame'€ pe Jesu ke Tupa'da muhyk raho. 2 A'ep Jesu
ixo. Ma'e ka'u te'eha ke Jesu ma'e, ame'é ke Satana
putar tipe. (Aja ramii a'e.) A'erehe manga manga
tipe ixo. Kuja, 40 wera rahd, manga manga tipe.
Arahd Jesu u'u ym te ma'e ke. A'erehe 40 weraha
upa rahd, myahy te hii. 3 Pe, Satana pandu ipe:

—Tupd ra'yr nde. Aja rahd, kome'é ita pe
epandu. “Mbeju wan ewak. A'uta” aja epandu ipe
— aja Jesu pe Satana pandu.

4Jesu pandu:

—Ani. Apandu ym ta. Tupd je'€ha rehe kuja
panduha ihf:

“Mard ka ym imi'u namd jo amd ixoha” aja pan-
duha ihi— aja Satana pe.

5 Pe, kome'é ywy keruhili rupi heta te hii kapita
keruhi ta ixo. Am6 amd ywy pe ixo. Upa katu te
ame'é ke pahar Jesu pe Satana mujesak. Ywate ngi
mujesak. 67 Pe, pandu ipe:

—Upa ame'é ta ihé rehe hendu katu. Ihéma'e
ke. Tamatarer hii ame'g rupi ihi ti. Upa ame'é
riki ihma'e ti. Upa ih& pe am6é muwyr ame'é ke.
Ihéma'e ke. Ih& aputar rahd, upa ame'é ke amo pe
ih& ame'é katu. Apo ihé rehe nde py'a nde eremoi
moirahd, upakatu te ame'é ke nde pe ihé ame'é ta
ky. Upa katu te nema'e ta — aja Jesu pe.

8 A'e pandu:

—Ani. Katu ym aja. Nde rehe ihé py'a amoi moi
ym te ta. Tupa je'éha rehe kuja panduha ihi ti:
“Tupd rehe j0 nde py'a nde eremoi moi katu.

A'e riki sawa'e te. A'e ke rehe jo ehendu
katu” aja panduha ihi— aja Satana pe Jesu
pandu.

9 Ajame'é ke Jerusaré ok ta pe Jesu ke Satana
muhyk raho. Tupd rehe ngd jumu'eha renda
keruht kupe 'ar pe raho. (Ame'é kupe ipe katu.)
Ame'€ kupe rymy'y rehe muhyk raho. A'ejéhar ihi
ame'é pe muhyk raho. Iwyr koty upen te hii ame'é
ke ihi. Sorok katu hii riki. Pe, Jesu pe pandu:

—Tupdara'yr nde. Ajarah§, sengi epor eho. Ywy
rehe nde ere'ar erekwa rahd, ahy ym ta nde pe.
10Kuja Tupa je'€ha rehe panduha ihi:

“Ima’e je'8ha rahoha ta pe Tupa pandu ta: ‘Pepy-
hyk peho!” ajariki. Aja nde rehe a'eta usak
usak katu ta” aja panduha ihi. (A'erehe
sengi nde erepor rahd, ahy ym ta nde pe.)

11—Kuja Tupa je'éha rehe panduha ihi ti:

“Nde po rehe a'eta pyhyk ta, a'erehe ita rehe nde
py tukwa ym te ta” aja panduha ihi — aja
Jesu pe Satana pandu.

12 pe, Jesu pandu ipe:

—Ani. Apor ym ta. Tupd je'éha rehe kuja pan-
duha ihi t1:

“Tupad riki sawa'e te. A'e katuha ke ma peja te'e
emanga ym” aja panduha ihi t1 — aja ipe.

13 Upa ma'e ka'u te'eha ke Jesu ma'e, ame'é ke
Satana putar tipe. (Aja ramii a'e.) Upa manga
manga tipe. Ani. Jesu ma'e ym te. Upa manga
rahd, oho ingi, Jesu ngi. Yman atu uwyr ym ehe
Ii.

Ngariréi ywy rupi Jesu pandu oho
(Matéu4.12-17; Mak 1.14-15)

14 Ajame'é ke Ngariréi ywy pe Jesu jywyr oho.
Tupd'dma'e pyratdha namo jywyr oho. Upa ame'é
ywy rupi Jesu rehe har ngd ukwa ukwa. 15 Jundéu
awa tama'e jy'ariha renda pe Jesu mu'e ui nga ke.
“Peme'é sawa'e katu” aja ehe har upa ngad pandu.

Jesu ke Nasare ok ta pe har ta putar ym
(Matéu 13.53-58; Mak 6.1-6)
16 Pe, Nasare ok ta pe Jesu jywyr oho. A'ep
sawa'e ame'é ke a'e. Pe, jundéu awa tama'e

putu'uha 'ar rah3, jy'ariha renda pe ixe oho. Aja
te'eha a'e ma'eha. Pe, Tupd je'€ha ke pandu tar
katu, a'erehe pu'am. 17 Pe, Isai mupinim ame'€ ke
amo me'é ipe. Isai ymanihar Tupd je'@ha pandu
ame'é ke a'e. Pe, paper ke Jesu pirar rahd, kuja
panduha ihi ame'& rehe muhyk. Kuja:

18 «“Th& rehe Tupa katu usak, a'erehe ihé pe pandu:
‘Ihéma'e ke nde’ aja. Pe, I'd ke ihé& py'a rehe
a'e moi katu ti.

A'erehe myrandu katu ke pyrara ixo ame'¢ ta
pe ihé apandu aho. Ma'e ka'u te'eha ke
ma'ema'e, ame'é ta mara ka ym hijariha.
Kyndaha pe ixo, ame'&ja saka. Ame'é ta pe
apandu aho.

Myja ma'e ka'u te'eha ma'ema'eha ke hijar my,
aja amujekwa aho. Jetehar te ke ukwa ym
ame'é ta eha ym te, ame'é&ja saka. Ame'é ta
pe jetehar te ke amujekwa aho ti.

Ma'e ka'u te'eha ke ma'e, a'erehe pyai amo6. Myja
ame'é ke mukanim my, ame'é ke ihé amu-
jekwa aho ti.

19 Jundéu awa ta pe ihé apandu ti. ‘Pehé ke
jandema'e sawa'e te muha katu ta’ ” aja
panduha ihi.

20 Pe, paper pinim ame'é ke Jesu maman. Pe,
kapitd pe mujywyr rahd, wapyk. Mu'e ta. Upa
jy'ariha renda pe ihi ame'&€ ta usak katu ehe ul.
21Pe, a'ep pe har ta pe Jesu pandu:

—Apo ramo Tupd je'€ha ke ihé apandu. Aja
panduha uhyk apo 'y. Pehendurahd! — aja nga
pe.

22Hendu ehe raha, upa nga pandu:

—Ma! Pandu katu te a'e. Ma! Katu tiki. Josera'yr
peme'é. Myja ukwa katuha ukwa my? (Jakwa ym)
— ajanga.

23Jesu pandu:

—Amoma'e panduha ke ihé pe pepandu tar katu,
aja akwa. Kuja: “Fi, paje! Nde juehe ejumukatu!”
aja. Kuja ihé pe pepandu tar katu ti: “Kapana't
ok ta pe ma'e katu ame'é ke nde erema’'ema'e, aja
jahendu. Aja se nde rekoha pe ema'ema'’e ti” aja
pepandu tar katuihé pe ti. Ani. Ajaama'e ym ta se.
24 Ko apandu katu peh€ pe. Tupa je'8ha mujekwa
ame'é ke ima'e hekoha te pe har ta putar ym. Aja
ihé t1. Se ih€ ke peputar ym ti.

25 —Pehendu katuraha! Jetehar te ke. Yman te
Eri ixo rah§, heta te hti jahy rahd, aman ukyr ym
te riki. Warahy 'ar mahapyr rahd, amé ixu'a rupi
rahd, aman ukyr ym te. A'erehe ame'é ywy rupi
myahy te hi ngd. Nga mi'u nixo6i. Arahd jundéu
awa tama'e ywy pe heta ixawa'e manod ame'é ta
ixo. 26 Pe, upa ame'¢ ta pe Eri ke Tupd muwyr
ym te. Am0 awa tama'e ixawa'e mand ame'é pe
muwyr. Jundéu awa aja ym ame'é¢ pe muwyr. Sare
ok ta pe har pe muwyr. Sare ok ta Sind ywy rehe
ihi. Ame'¢ ixawa'e mand ame'é pe jo Eri oho.

27 —Aja Erise ti. Yman te Erise Tupa je'€ha
pandu ame'é ke a'e. A'e ixo rahd, jundéu awa
tama'e ywy pe heta ma'e ahy ixo ame'é ta ixo.

Pereran ma'e u'u hii ame'g ta ke. Ame'é ta ke a'e
mukatu ym te. Amo6 awa sawa'e ke a'e mukatu.

Jundéu awa aja ym ame'é ke mukatu. Her Nama.
Siywy pe har ke a'e. Ame'é jo Erise mukatu — aja
nga pe Jesu pandu.

28 Ame'¢ panduha ke rehe hendu raha, upa katu
tejy'ariharenda pe wapyk ui ame'é ta parahy ehe,
Jesu rehe. Ame'é ta rehe har Jesu pandu, aja nga
ukwa, a'erehe parahy nga Jesu rehe. 29 Pe, a'eta
pu'am. Pe, Jesu ke ngd hykyi muhem raho. Ok ta
ngi hykyimuhemraho. Ame'é ok ta ywy'd rake ihi.
Ame'é ywy'a 'ar pe hykyiraho. Upen te'e hii ame'é
pe ombor ta tipe raho. 30 Ani. Heta ame'é ta pyter
rupi Jesu asa oho. Pe, wata oho nga ngi.

Amo py'arehe d@ja ihT ame'é ke Jesu mukatu
(Mak 1.21-28)

31 Pe, Kapana'ii ok ta pe Jesu oho. Ame'g ok ta
Ngariréi ywy rehe ihi. A'ep jundéu awa tama'e
putu'uha 'ar rahd, jundéu awa tama'e jy'ariha
renda pe Jesu mu'e mu'e nga ke ixo. 32Mu'e rah3,
ukwa katu te ha namd nga ke mu'e, a'erehe nga
pandu: “Ma! Je'éha te reko aja pandu katu! Mal”
aja riki. 33 Pe, jundéu awa tama'e jy'ariha renda
pe amd sawa'e ihi. Aja ipy'a rehe ihi ame's ke a'e.
Hatd ame'é pandu:

34__Fil Jesu! Nasare ok ta pe har ke nde. Ma'ew#
jande ke nde eremupyrara erejur my? Nde rehe
har ihé akwa katu. Tupa ngi nde erejur ame'é ke
nde. Ima'e je'€ha ke nde erepandu erejur. Ma'e
ka'u te'eha ma'eha nixoi te nde pe, aja akwa katu
— aja sawa'e pandu.

35 Ajd pe Jesu pandu:

—Eje'8 ym! Sawa'e ngi ehem eho! — aja ipe.

Hetaha ruwa koty sawa'e ke §ja ityk inom. Pe,
uhem oho ingi. Mahy ym ha namd uhem oho.
36 Pandu pandu nga jupe:

—Ma! Katu tiki! Myja me'é ame'é panduha my?
HAatd je'€ha rupi 44 pe pandu katu. Pe, sawa'e
ngi a8 uhem oho. Pyrdtdha namo &ja ke muhem
mondo t1— aja nga jupe.

37 Pe, ame'€ ywy rupi Jesu rehe har nga pandu
pandu oho.

Petu pen ke Jesu mukatu
(Matéu 8.14-15; Mak 1.29-31)

38 Jundéu awa tama'e jy'ariha renda ngi Jesu
uhem oho. Pe, Simé rok pe ixe oho. Apo Sima
pen ke haku hii ou. Pe, Jesu pe amd ta pandu oho:
“Simd pen haku hii” aja. 39 Pe, ixoty oho. Hake
pu'am u'amrahd, pandu: “Eputu'uipe” aja. Pahar
hakuha maha ohoipe. Pahar pu'am. Pe, a'etami'u
Simd pen me'é me'é a'eta pe.

Hetanga ke Jesu mukatu
(Matéu 8.16-17; Mak 1.32-34)

40 Pe, pytun ramo te rahd, jundéu awa tama'e
putu'uha 'ar upa. (A'erehe jundéu awa ta wata
katu apo 'y.) A'erehe Jesu koty ma'e ahy ixo ame'é
ta ke nga raho raho. Ehe katu ame'€ ta upa ma'e
ahy ixo ame'é ta ke raho ipe ti. Pe, ma'e ahy ixo
ame'é ta aka rehe ipo ke Jesu mujar. Aja upa katu
te mukatu. 41 Awa ta ngi dja ta uhem oho ti. Ahem
riki uhem oho. Kuja:

—Nde riki Tupd ra'yr — aja Jesu rehe har.

A'eriki Kirisutu. Kapitd keruhti aja Tupd mu'am
ame'é ke a'e. Ame'é ke upa 3ja ta ukwa katu,
a'erehe Jesu pandu:

—TIhé rehe har peje'€ ym — aja dja ta pe.

Jundéiywy rupi Jesu pandu oho
(Mak 1.35-39)

42 Pytuniwe te raha, ok ta ngi Jesu uhem oho.
Awa nixdi te ame'é renda pe oho. A'ep Tupad namo
pandu pandu. Pe, ngd kekar kekar ixo. “My ihon
my?” aja ngd. Pe, mahem rahd, Jesu ke ngé
mupyta tar katu. Pandu ipe:

—Se jande rekoha pe epyta katu exo — aja Jesu
pe.
43 A'e pandu:

—Ani. Apyta ym ta. Amo ok ta rupi myrandu
katu ihé apandu ta me'é te'e oho. Ame'é rehe
ih& ke Tupd muwyr. Ma'e ka'u te'eha ke amd
ma'ema'e, a'erehe pyai. A'erehe ame'é ke hijar.
Pe, Tupa koty ipy'a muruwak raha: “Ihé kotyhar
ke nde” aja Tupd pandu ta. Aja a'e putar. Ame'é
myrandu katu ke ihé& apandu ta aho — aja nga pe
Jesu pandu.

44 A'erehe pandu pandu oho. Jundéi ywy rupi
heta jundéu awa tama'e jy'ariha renda ihi. Ame'é
rupi pandu pandu oho.

)

Jumu'eha ta ke Jesu mujy‘ar
(Matéu4.18-22; Mak 1.16-20)

1 Amo wera rahd, ypa rake Jesu mu'e u'am. Ypa
rer Jenesare. (Mokdi her: “Ngariréi” aja nga ipe
ti) Pe, heta ngd ixoty jy'ar uwyr. Tupd je'@ha
ke a'eta hendu tar katu, a'erehe ixoty nga jy'ar
uwyr. A'erehe jarusu keruhii pe opor oho. 2A'epy
rymy'y rehe mokai jarusu keruhii rehe Jesu usak.
Y rymy'y rehe musosok ame'é ke rehe usak. Ame'é
ke pira pyhykiha ta hijar oho. Pe, kyhaparike a'eta

kutuk u'am. 3 Peteihar jarusu keruhi pe Jesu opor
oho. Simama'e pe opor oho. Pe, Simd pe pandu:

—Y koty esosok we ri — aja Jesu.

Upa sosok rahd, Jesu wapyk. Pe, heta ame'é ta
ke mu'e ui.

4Upa mu'e rahd, pandu:

—Sima! Apo jarusu keruhii ke y typyha koty
esosok we. Nde namo ixo ame'& ta namo kyhapari
embor emondo, y pe. Pira pepyhyk — aja Jesu ipe.

5Sima pandu:

—Sa'e! Pytun raha jande jamanga hii jaxo tipe.
Aja te'e xu'em oho. Japyhyk ym te riki jande. Ko
nde erepandu, a'erehe kyhapari ke jambor ta ti —
aja Jesu pe.

6 Pe, kyhapari ke a'eta ombor indo. Pe, mdte hii
te'e pira ke 'y. Kyhapari ke musak tate. 7 A'erehe
ehe katu ame'g ta pe Simd ta pukai. Amo jarusu
keruht pe ehe katu ame'é ta i'ai.

—Pahar pira rehe pejur! — aja.

Ixoty a'eta oho. Mokai jarusu keruhii ke mu-
tyryhem. Tate mupypyk indo. 8 Ame'€ pira hetaha
rehe Sima usak rahd, Jesu ruwa koty wapyk. Ipy-
nardi pe wapyk. (Aja sawa'e katu te ame'ée ke kohi
aja mujekwa) Pe, pandu:

—Sawa'e! Nde riki katu te me'é ke. Ma'e nde
ereka'u te'eha nde erema’eha nixoi te nde pe. Ihé
ani. Ma'e aka'u te'eha ke ama'ema’e ame'é ke ihé.
A'erehe ihé ruxiihé. A'erehe ihé ngi eho— ajaJesu
pe Sima pandu.

9 Mate hi pira ke Sima ta pyhyk, a'erehe: “Ma!”
aja Sima ta. Inamo ixo ame'é ta aja ti. “Mal” ajati.
10Sima rehe katu ame'é ta aja ti. Her Tian. Imurer

Jud. Ame'é@ mokdi Semende ra'yr. “Mal” aja a'eta ti.
Pe, Sim3 pe Jesu pandu:

—Pira ke pepyhyk pexo. Apo har ani. Amod
kotyhar ta. Pehé ke ih& amu'e ta. A'erehe amo ta
py'a ke Tupd koty pemuruwak ta pexo ky. (Pira
pepyhyk, ame'éja saka.) Pekyje ym. (Ih& namo
peho) — aja.

11 Pe, jarusu keruhii ke y rymy'y rehe Sima ta
muhyk raho. Y ngi kyhapari ke hykyi muhem
rahd, upa katu te Sima ta hijar oho. Pe, Jesu namd
a'eta oho.

Pereran ma'e u'u hii ame'é ke Jesu mukatu
(Matéu 8.1-4; Mak 1.40-45)
12 Amd wera rahd, amd ok ta pe Jesu ixo. A'ep

amd sawa'e ixo. Pereran ma'e u'u hii ame'¢ ke
namo a'e ixo. (A'erehe amo ta rake uhyk ym ame'é

ke a'e.) Pe, Jesu rehe usak rahd, Jesu ruwa koty
wapyk oho. Ipynardi pe wapyk oho. (Aja sawa'e
katu te ame'& ke kohi, a'erehe hendu katu ehe aja
mujekwa.) Pe, pandu:

—Sa'el Nde ereputar rahd, ihé ke nde ere-
mukatu katu aja akwa — aja Jesu pe.

13Tjywa ke Jesu mupuku. Pe, sawa'e akd rehe ipo
ke mujar. Pandu ipe:

—Ha! Nde ke ihé amukatu tar katu. Nde katu
apo'y — ajaJesui ipe.

Pe, pereran ma'e u'u hti ame'é ke pahar upa ka'é
oho ipe. 14Pe, Jesu pandu ipe:

—Ame'é ke amo ta pe epandu ym. Pahar jundéu
awa tama'e pa'i koty eho. Ejumujesak nde juehe
har ipe. Nde rehe usak katu ta. “Nde katu” aja
pandu ta. Pe, Moise mupinim aja ma'e ke pa'i
pe eme'é. Ame'é ke a'e hapy ta Tupa pe, ame'é&ja

saka. Ajarahd, upa ka'€ oho nde pe ajanga pe nde
eremujekwa ta — aja sawa'e pe.

15 Jesu mukatu, ame'¢ rehe har ngad pandu
pandu oho. Pe, heta ngd jy'ar ixoty. Ima'e pan-
duha rehe a'eta hendu uwyr. Ma'e ahy ixo ame'é
ta ke Jesu mukatu, a'erehe a'eta uwyr ti. 16 Ani.
Heta ame'é ta ke Jesu hijar oho. Awa nixoi te ame'é
pe oho. A'ep Tupa namo pandu pandu.

Upa jupyratd rata ame'é ke Jesu mukatu
(Matéu 9.1-8; Mak 2.1-12)

17 Amd werarahd, ngd ke Jesumu'e mu'e ui. A'ep
parise ta ihi ti. Moise je'@8ha ke mu'e ame'é ta ihi
ti. Ok ta pame katu te ngi a'eta uhyk uwyr ehe.
Ngariréi ywy rehe ok ta ihi, ame'é ngi uhyk uwyr
ehe. Jundéi ywy rehe ok ta ihi, ame'é ngi uhyk
uwyr ehe ti. Jerusar€ ok ta ngi uhyk uwyr ehe ti.
Tupéma'e pyratdhaihikatu ehe, Jesurehe. A'erehe
ma'e ahy ixo ame'é ta ke mukatu hii. 18 Pe, upa
jupyratd ratd ame'é ke amo sawa'e ta hupir werur
reko. Kyha aja me'é pe a'eta werur reko. Jesu
ruwa koty a'eta mou tar katu raho. A'erehe hok pe
a'etaixetar katu. 19Hetate hiame'étai'di, a'erehe
mard ka ym ixeha. A'erehe ok kupe 'ar pe upa
jupyratd ratd ame'é ke a'eta hupir raho. (Ame'é
ok kupe ipe katu.) Pe, jupyka ke jo'ok. Ame'é rupi
upa jupyratd ratd ame'é ke mujy mondo. Kyha aja
me'é pe mujy mondo, tupaham rehe. Nga pyter
pe mou. Jesu rake mou. 20 Amd ke Jesu mukatu,
ame'é rehe sawa'e ta jurujar katu. Ame'é ke Jesu
ukwa rahd, upa jupyrata ratd ame'é pe pandu:

—Sa'e! Ma'e nde ereka'u te'eha ke nde
erema'ema'e. Apo nde rehe ihé py'a jywyr katu —

aja Jesu ipe.

21 pe, parise ta pandu pandu a'eta jupe. Moise
je'8ha ke mu'e ame'é ta namo pandu pandu a'eta
jupe. Kuja:

—Ma! Amd pe Tupa jo riki pandu katu: “Ma'e
nde ereka'u te'eha ke nde erema'ema’e. Nde rehe
ihépy'ajywyrkatu” aja. Ajame'e Jesu pandurah3,
katu ym riki. Awa te'e Jesu. A'erehe peme'é riki
Tupa aja jupe my. Katu ym aja — aja a'eta jupe.

22Ppe, a'eta pandu pandu a'etajupe, ame'é€ ke Jesu
ukwa rahd, pandu:

—Aja ym pekwa pekwa pei. 23 Myja me'€ riki
hatd ma'eha my? Kuja my: “Ma'e nde ereka'u
te'eha ke nde erema'ema'e. Nde rehe ihé py'a
jywyr katu” aja apandu raha, hata te ma'eha my?
(Ame'é ke rehe usak ym awa.) Ani rahd, kuja my?
“Epu’'am! Ewata eho!” aja apandu rahd, héata te
ma'eha my? (Ame'é rehe usak awa.) 24 Pesaraha!
Tupa jo riki ahyha mukatu aja pekwaha. Tupa
jo riki ipy'a mujywyr katu. Ma'e ka'u te'eha
ke ma'ema'e, ame'é ke rehe mujywyr katu, aja
pekwaha ti. Apo ihé ti. Ihé riki kapitd keruhi aja
Tupd mu'am ame'é ke ihé, aja amujekwa ta apo.
Ihé pe Tupd pandu ti: “Ma’e ka'u te'eha ke amo ta
ma'ema'e. Ame'é tarehe nde py'a emujywyr katu”
ajaihé&pe. Pesarahd! Ame'é ke pekwa ta apo— aja
Jesu pandu.

A'erehe upa jupyratd ratd ame'é pe a'e pandu:

—Apandu nde pe! Epu'am! Nde kyha aja me'é
ke emupu'a! Nde rok pe ejywyr eho inamd — aja
Jesu.

25 Pe, heta ame'é ta usak ui ehe rahd, pahar
sawa'e pu'am. Kyha aja me'é pe nino, ame'é ke
mupu'a. Ame'é ke hok peraho. Ohoixorahd, Tupa
pe pandu pandu:

—Ne j0 riki katu te me'é ke — aja sawa'e pandu
oho ixo.

26 Ame'8 rehe ngd usak rahd, pandu:

—Ma! Katu tiki! — aja.

Pe, Tupé rehe har katu ngd pandu ti:

—Ma! A'eramd mard ka ym amo ma'eha, ame'é
ke a'e ma'e katu, ame'é ke rehe jasak katu. Ma! —
aja nga pandu.

(Arahad Jesu Tupa ti, aja nga pe mujekwa katu.)

“Ihé namo ejur” aja Rewi pe Jesu pandu
(Matéu 9.9-13; Mak 2.13-17)

27 Ajame'é ke ok ta ngi Jesu uhem oho. Pe,
amo sawa'e rehe usak. Homa awa tama'e kapita
keruht pe tamatarer matyr ame'é ke a'e. (A'erehe
a'e ke jundéu awa ta putar ym ame'é ke a'e.)
Her Rewi. (Amo her: “Matéu” aja.) Tamatarer
matyriha renda pe wapyKk ui. Jesu pandu ipe:

—Ih& namo eho 'y — aja Rewi pe.

28 A'e pu'am. Upa katu te hijar oho. Pe, Jesu
namo oho.

29 Hok pe jywyr raha, Jesu pe imi'u ke Rewi moi
hii. Amo heta tamatarer matyr ame'é ta wapyk ui
t1. Heta amo ma'e ka'u te'eha ke ma'ema'e ame'é ta
wapyk ui ti. 30 Parise ta amd ta ihi ti. Moise je'€ha
ke mu'e ame'é ta amo ta ti. Wapyk ui ti. Parise ta
kotyhar ta ke a'eta. Upa ame'é ta je'€ je'é hil. Jesu
namo jumu'e ixo ame'é ta namo a'eta je'é je'é hil.
Kuja a'eta pandu:



RUK 5:31 XXXVii RUK 5:35

—Ma'ewd ame'é sawa'e ta jaxer ame'é ta namo
Jesu u'u ui my? Tamatarer matyr ame'é ta namo
aja ti. U'u a'eta namo ti. Katu ym aja — aja parise
taje'éje'd hii.

31 Ame'é kerehe Jesu hendurahd, pandunga pe:

—Ma'e ahy ixo rahd, mukatuha koty amé oho.
Ahy ym rahd, mukatuha koty oho ym. (Aja apo
t1. Ma'e ka'u te'eha ke ma'ema'e, ame'é ta ihé rehe
uhyk. Ipy'a juhyk. Ame'é ke a'eta putar, a'erehe
ihé& rehe uhyk. Katu jupe, ame'é ta ani. Ihé rehe
uhyk ym.) 32Pesarahd! Sawa'e katu aja ukwa jupe
ame'é ta pe kuja ihé apandu ym: “Tupa koty pehé
py'a pemuruwak pemondo” aja. Ani. Ma'e ka'u
te'eha ke ma'ema'e, aja ukwa ame'é ta pe kuja ihé
apandu katu: “Tupd koty pehé py'a pemuruwak
pemondo” aja riki — aja parise ta pe Jesu pandu.

Ma'e u'uha ke hijar ame'é rehe har
(Matéu 9.14-17; Mak 2.18-22)

33 Amo ta Jesu pe pandu:

—Jud namo jumu'e ixo ame'é ta ma'e u'uha ke
hijjar hijar ixo. (Aja pyaiha ke mujekwa Tupa pe.)
Tupd namo a'eta pandu pandu ti. Parise ta namo
jumu'e ixo ame'é ta aja ti. Ma'e u'uha ke hijar hijar
tl. Ne namo jumu'e ixo ame'é ta aja ym riki. Ma'e
ke a'eta u'u katu ixo. Hijar ym. Ma'erehe my? —
aja ipe.

34Jesu pandu:

—Sawa'e jumendar rahd, ngd mi'u matyr.
Huryha muja. Pe, ame'é pe oho ame'é ta ma'e
u'uha ke hijar ym. Sawa'e namo ixo rahd, ma'e
u'uha ke hijar ym. 35Ihé& namd ihéma'e jumu'eha
ta ixo apo, a'erehe upa ma'e u'uha ke a'eta hijar

ym. Yman rahd, ihé ke amo ta pyhyk ta raho a'eta
ngi. Arahd ihéma'e jumu'eha ta upa ma'e u'uha ke
hijar ta. (Aja pyaiha ke mujekwa ta) — aja Jesu
pandu.

36 Myja me'é ymanihar ke my, ame'¢ ke Jesu
pandu t:

—Kamixa ymanihar sorok raha, kamixa pyahu
mondok, ame'€ kurer ke amd mujar ym ehe. Mon-
dok rahd, kamixa pyahu ame'é ke mujaxer ta.
Pe, ixurer ke kamixa ymanihar rehe katu ym ti.
37 Kawi mupupur ramd ame'é ke hyru ymanihar
te pe am0 purakar ym. Ame'é pe purakar rahg,
mupupur we ixo ri. Pe, hyru ymanihar ke mupuk
ta. Pe, kawi jyhen ta oho. Hyru ymanihar ke
mujaxer ta ti. 38 Pesarahd! Kawi mupupur ramd
ame'é ke hyru katu ame'é pe amé purakar rah3,
katu ta tiki. (Aja rahd, kawi jyhen ym ta. Hyru
ke upuk ym ta ti) 39 Kawi iro ame'é ke amo u'u
rahd, kawl mupupur ramd ame'é ke u'u tar ym.
“Iro ame'é ke katu te” aja pandu— aja Jesu pandu.

(Jesu mu'e rahd, myja ixoha katu aja mujekwa.
Ixoha pyahu aja saka. Kawi mupupur ramg,
ame'éja saka ame'é. Kamixa pyahu, ame'éja saka
ame'é ti. A'erehe parise ta mu'e, aja ixoha namo
mara ka ym muparaha. Hyru ymanihar, aja saka.
Kamixa ymanihar, aja saka ti, aja Jesu mujekwa.)

6

Jundéu awa tama'e putu'uha 'ar rehe har
(Matéu 12.1-8; Mak 2.23-28)
1 Jundéu awa tama'e putu'uha 'ar raha, ahui
aja me'é ty rupi Jesu wata oho ixo, jumu'eha ta

namo. Pe, ame'é ke jumu'eha ta amd amé po'ok
ixo. (Ame'é ke ipo pe kamyrik. Aja pirer ke ombor.
Upa ombor rahd, ame'é ke u'u.) 2Pe, amo parise ta
a'ep ixo. Ame'é ta pandu:

—Ani. Katu ym u'uha. Jundéu awa tama'e
putu'uha 'ar rahd, aja nema'e jumu'eha ta
kamyrik rahd, katu ym. (Paraky te'e, aja saka.
A'erehe katu ym.) Aja Moise je'€ha rehe panduha
ihi— aja parise ta pandu.

3 (Amo0 rehe pyrara usak ta me'é te'e, aja Jesu
mujekwa tar katu,) a'erehe a'e pandu:

—Yman Ndawi myahy te riki. Inamo ixo ame'é
ta aja ti. Myahy te ti. Ame'é ta ma'eha ke Tupa
je'8ha rehe pesak riki. 4 Ma'e u'u ame'g ke nixoi te
rahd, Tupdrehe ngd jumu'eharendakeruhiipea'e
ixe oho. Pe, mbeju a'ep ihi. Ame'& ke u'u. Inamo
ixoame'é tapeme'éti. Aletau'uti. Ame'é mbeju ke
Tupa ruwa koty pa'ithu moi, ame'&ja saka. Pa'ita jo
ame'& ke u'u katu. Amo ta u'urahg, ani. (Ndawi ta
pa'i ta ym.) A'lerehe Ndawi ta u'u rah§, katu ym ta
tipe. (Aja Moise je'8ha rehe hendu ym) — aja Jesu
pandu.

5A'e pandu ti:

—Jundéu awa tama'e putu'uha 'ar raha, ma'e ke
amod ma'e, ame'¢ ke ihé riki apandu katu. Tupa
je'@ha rupi ajur ame'é ke ko ihé. Awa ihé t1 — aja
parise ta pe Jesu pandu.

Ipo ke upa te'e jupu'a ame'é ke Jesu mukatu
(Matéu 12.9-14; Mak 3.1-6)
6 Amd jundéu awa tama'e putu'uha 'ar rahg,
jundéu awa tama'e jy'ariha renda pe ixe oho. A'ep
nga ke a'e mu'e ui. A'ep amo sawa'e ihi. Ipo ke upa

te'e jupu'a ame'é ke a'e. Ijywa katu kotyhar ipo ke
upa te'e jupu'a. 7 A'ep Moise je'8ha mu'e ame'é ta
amo 1hi ti. Parise ta amo ihiti. Jesurehe a'eta usak
katu ui. Putu'uha 'ar rahd, ma'e ahy ixo ame'é ke
Jesu mukatu ta my? Mukatu rahd, pandu ta ipe:
“Ma! Katu ym nde erema'e. Putu'uha 'ar rahd, nde
eremukatu. (Nde ereparaky te'e, ame'&ja saka.)
Jundéu awa ta je'éha rehe nde erehendu ym. Katu
ym aja” aja Jesu pe a'eta pandu ta. A'erehe a'eta
usak katu ehe ui, Jesu rehe. 8 Ame'¢ ta ipy'a pe
ukwa ukwa ui, ame'€ ke Jesu ukwa katu. A'erehe
ipo ke upa te'e jupu'a ame'é pe pandu:

—Epu'am! Se heta ame'é ta pyter pe ejur! — aja
riki.

Sawa'e pu'am. Heta ame'é ta pyter pe pu'am
oho. 9 Pe, ngd pe Jesu pandu:

—Ihé pe pepandurahd! Putu'uha 'ar rahg, myja
jundéu awa je'€ha mujekwa my? Myja riki katu
my? Ko amo ta rehe amo pyrara usak rahd, katu
my? Ko mai rahd, katu my? Ko amo ta ke jukwa
rahd, katu my? Ko jukwaha ke muputu'u rah3,
katu my? Myja katu my? Pepanduraha! — ajanga
pe pandu.

10 Pe, ngd rehe jurama usak. Pandu ym awa.
A'erehe ipo ke upa te'e jupu'a ame'é pe pandu:

—Nde po epirar 'y! — aja.

Ipo ke sawa'e pirar rahd, upa puku oho ipe.
Imembek katu oho ipe ti. Upa katu. 11 Ame'€ ke
rehe usak rahd, parise ta parahy te ehe, Jesu rehe.
Jundéu awa je'8harehe hendu ym, aja ukwaha nai,
a'erehe parahy. Pandu pandu a'eta jupe:

—MyjaJesukejapyhyk tamy? Pe,jajukwa—aja
parise ta pandu pandu a'eta jupe.

Jumu'eha ta ke Jesu mujy‘ar
(Matéu 10.1-4; Mak 3.13-19)

12 Amo pytun ramd rahd, ywy'a rehe jeje te Jesu
jupir oho. A'ep Tupd namd pandu pandu u'am.
Aja te'e xu'em oho. 13 Wera rahd, jumu'eha ta ke
mujy'ar. Ame'é ta ngi har awa py mokdi sawa'e ta
ke jo'ok. Ame'é ta pe pandu:

—Pehé riki ihé amondo ta ame'& ta ke apo 'y —
aja.

14 Ame'8 ta rer kuja. Ko Simd. Amo her moi ehe.
“Petu” aja her moi ehe. Ko Andere amo ti. Sima
mu a'e. Tian amo ti. Ko Jud amo ti. Tian mu a'e.

Amod Siri ti. Am6 Matoroméu ti. 1> Amo Mateéu ti.
Amo Tome ti. Amo Tian ti. Apéu ra'yr a'e. Amo

Sima ti. Sero aja amo ta ipe ti. (“Sero” aja pandu
rahd,jundéu awatama'e ywy ngi huwajantakea'e
mujan tar katu muhem, aja mujekwa.) 16 Amd Jun
t1. Tian ra'yr a'e. Ko Jun Ikario amo ti. A'e riki Jesu
rehe huwajan ta ke muhyk ta werur.

Ngi ke Jesu mu'e. Ahy ixo ame'é ta ke mukatu ti.
(Matéu 4.23-25)

17 Pe, ame'é ta namd ywy'a ngi wyjy oho. Ywy
ipe katu ame'é pe a'eta uhyk. Amo jumu'eha ta
heta a'ep ixo ti. A'ep Jundéi ywy ngi uhyk uwyr
ame'é ta heta ixo ti. Jerusaré ok ta ngi uhyk uwyr
ame'étaamo ti. Hetaixo ti. Tir ok tangi uhyk uwyr
ame'é ta amo ti. Sind ok ta ngi uhyk uwyr ame'é ta
amo ti. Heta ixo ti. Sind ok ta y ramiii rake ihi. Tir
ok ta aja ti. Y ramti rake ihiti. 18 Jesu pandu ame'é
ke rehe johu ngd hendu uwyr. Ma'e ahy ixo ame'é
ta ke mukatu, ame'€ ke rehe johu nga uhyk uwyr

ti. Aja ipy'a rehe ihi ame'@ ta uhyk uwyr ehe ti.

Ame'8 ta ke a'e mukatu ti. 19 Ima'e pyratdha namo
nga ke mukatu hti. A'erehe upa nga ipo ke mujar
tar katu ehe. Mujar ehe rahg, upa katu oho ipe.

Huryharehe har. Pyaiha rehe har tt.
(Matéu 5.1-12)

20Jumu'eha ta rehe Jesu usak. Pandu:

—“Tupad rehe har jakwa ym jande” aja pekwa
ame'é ta ma peja pehé rury katu pe'am.

Ixotyhar ta aja pemuruwak ta. Pe, inamo pexo ta,
a'erehe ma peja pehé rury katu pe'am.

21 Amd myahy rahd, ma'e ke u'u ta. Aja Tupa putar
ame'é ke pema'ema'e tar katu te raha, ma
peja pehé rury katu pe'am. Upa peputar
ame'é ke Tupd muwyr katu ta.

Ma'e peka'u te'eha ke pema'e, a'erehe pejixi'u apo.
Ame'é ke Tupd pe pepandu. Aja rahd, ma
peja pehé rury katu ta pe'am. Pepuka ta ti.
Tupa ipy'ajywyr ta pehé rehe, a'erehe pehé
rury katu pe'am.

22-23 —Ma! Pehé rury katu pehé. Thé rehe peju-
rujar katu, a'erehe pehé rehe amo ta parahy. Pehé
ke putar ym t1. Pehé rehe juru ai nga ti. “Peme'é ta
jaxer ai” aja pehé rehe har pandu nai ti. Ihé rehe
pejurujar katu, a'erehe upa aja ta. Aja raha, pehé
rury katu pexo. Pehé ruryha namo pepor pepor
pexo. Pehé aja ymanihar Tupd je'8ha pandu ame'é
ta ti. Ame'é ta ke peh& ramti ta mupyrara ti. Aja
pehé ke amo ta mupyrara ta ti. Ani. Tapijar te'e
we ihérehe pejurujar katu. Awaihé ti. Tupaje'éha
rupi ajur. Ywa pe pehéma'e hii ta, a'erehe pehé
rury katu pe'am.

24 —Apo pehéma'e hii namd pexo, a'erehe pehé
rury katu pe'am.

Ma! TI'i atu we rahd, pepyai ta. (Amo ta
rehe pekyty'ym.) A'erehe peh& ke Tupa
mupyrara ht ta.

25 “Ma'e ke japutar ym te apo. Upa katu te jan-
dema'e kohi apo, a'erehe Tupd ke japutar
ym” aja pepandu ame'é ta. Ma! Tupa koty
pehéma'e nixoi te ta. Myahy te hii, aja saka
nixai te ta. Ma! Tupd mupyrara ht ta pehé
ke.

“Upa katu te jandema'e kohi, a'erehe Tupa ke

japutar ym” aja apo pepuka puka ame'é ta.
Ma! Pepyaita. I'iatu we rahd, pejixi'u hi ta.
Tupd mupyrara ta, a'erehe pejixi'u hii ta.

26 —Yman Tupa je'8ha pandu ame'é ta ran rehe
har amo ta pandu: “Katu peme'é ta” aja nai. Te'e
riki. A'engi Tupd mupyrara hii riki. A'erehe:
“Ma! Katu peme'é ta” aja pehé rehe har pandu
nairahd, ma pepyai pe'am. Ymanihar ta aja Tupa
mupyrara ta my ti — aja Jesu pandu.

Huwajan ta rehe ipy'a katu

(Matéu 5.38-48; Matéu 7.12; Ruk 23.34; At 7.60;
Hom12.17-21)

27 A'e pandu tI:

—Ihé rehe hendu ame'é ta pe ihé apandu katu.
Pehé ruwajan ta rehe pepy'a katu. Pehé rehe
parahy ame'é ta rehe pepy'a katu ti. 28 “Ma peja
pehé ke Tupd mahy” aja pandu ame'é ta pe kuja
pepandu: “Ma peja pehé&rehe Tupd usak katu” aja
ipe. Pehé ke mahy ame'é ta rehe har Tupd namo
pepandu katu. (“Ma peja esak katu ehe” aja Tupa
namd pepandu.) 22 Nde ruwa amd nupa rahd, aja

emujywyr ym ipe ti. M3& peja nde ruwa wajar
a'e nupd ti. Nema'e kamixa ke amd raho rahj,
ma peja nema'e xirur raho ti. 30 “Nema'e aputar”
aja nde pe amd pandu rahd, ame'é ke eme'g ipe.
Nema'e ke amdé pyhyk rahd, ame'e¢ mujywyriha
ke epandu ym ipe. 31 Peh& pe ma'e ke amd ta
ma'ema'e katu, ame'é ke peputar. Aja pemujywyr
ipe tI. Katu ame'é ke pema'ema'’e nga pe ti.

3235 —Pehé rehe ipy'a katu ame'¢ ta rehe jo
pepy'a katu raha: “Ma! Peme'é katu ame'é ke” aja
pehé rehe har Tupa pandu ym. Pesarahd! Jaxer
ame'éta ajati. [py'a katuehe ame'é tarehej6 ipy'a
katu ti. (Ma! Peh& ruwajan ta rehe pepy'a katu ta
me'é te'e ti.)

—Pe, peh& pe ma'e katu ame'é ke ma'e. Ame'é ta
rehe jo pepy'a katuraha! “Ma! Peme'é katu ame'é
ke” ajapehérehe har Tupd pandu ym ti. Pesaraha!
Jaxer ame'é ta aja ti. Ma'e katu ame'é ke ma'e katu.
Ame'é ta rehe jo ipy'a katu ti. (Ma! Peh& ruwajan
ta rehe pepy'a katu ta me'é te'e t1.)

—Amo ta pe tamatarer pemupyta raha, ame'é
ke pehé pe mujywyr ta, aja pekwa. A'erehe ame'é
ta pe pemupyta katu. Aja rahd: “Ma! Peme'é
katu ame'é ke” aja pehé rehe har Tupd pandu
ym. Pesarahd! Jaxer ame'é ta aja ti. Aja mupyta
tl. Juja katu te mujywyr ti, aja ukwa. Aja ym
pehé! (Pehé ruwajan rehe pepy'a katu.) Ame'é ta
rehe pesak katu ti. Tamatarer ke pemupyta katu.
Mujywyriha ke peputar ym pexo. Aja rahd Tupa
koty nema'e heta te hii ta. “Tupd ra'yr ta” aja ta
pexo. Tupa riki ywatehar te ke a'e. Upa nga rehe
katuame'é ke a'ema'ema'e. “Ne joriki katu te me'é
ke” aja pandu ym ame'é ta rehe a'e usak katu ti.

Jaxer ame'€ ta rehe aja ti. Usak katu ti. Upa nga
rehe aja ti. Usak katu ti. Aja Tupa. 36 Pehé rehe
pehé pai keruhti pyrara usak. Aja amo ta rehe
pepyrara pesak ti — aja Jesu pandu.

“Katu ym nde” aja amo rehe har epandu ym
(Matéu 7.1-5; Hom 2.1-3)

37 A'e pandu tI:

—Amo ta rehe har kuja ym pepandu: “Peme'é
ta katu ym” aja. Aja pepandu rahd, aja juja katu
te pehé rehe har Tupa pandu ta ti. A'erehe aja ym
pepandu. Kuja amo tarehe har kapitd pe pepandu
ym: “Peme'é riki katu ym. A'erehe emahy” aja
pepandu ym. Pepanduymrahd, aja pehérehe har
Tupd panduymtati. “Katuym pehé” ajaa'e pandu
ym ta tl.

—AmO rehe peparahy rahd, pehé py'a pemujy-
wyr katu ehe. Aja rahd, pehé katu ym rahd, pehé
rehe Tupd ipy'a jywyr katu ta ti.

38 —Amd ta pe ma'e ke peme'é katu. Aja rah3,
pehé pe ma'e ke Tupd me'é katu ta ti. Tyryhem aja
pehé pe muwyr ta. Jetehar te ke! I'ar koty te we
muwyr ta, pehé pe. Myja me'é amo ta pe ma'e ke
pema'e, aja juja katu te pehé pe Tupad ma'e ta ti —
aja Jesu pandu.

39 Myja me'é eha ym te ame'd my, ame'é ke
jumu'eha ta pe Jesu pandu:

—Mokdi eha ym te ame'g ta ixo rahd, mara ka
ym jumokdi wataha. Ipo rehe a'eta jupyhyk wata
oho rahd, janam ha pe te'e mokdi oho ta. (Aja eha
ym te aja ym pehé ti. Jetehar te ke pejumu'e katu
rahd, ame'é ke amo ta pe pemu'e katu ta. Janam
ha aja pejawy ym ta.) 40 Jumu'eha riki mu'eha aja

ym. Mu'eha 'ar koty te we ukwa ym. Pe, upa katu
te jumu'e rahd, mu'eha aja a'e ti. Ukwa katu ta ti.

41 —Ne mu reha ke myra kurer mupuk, ame'é
rehe nde eresak. (Aja rahd, ta'yr mi ma'e ka'u
te'eha ke a'e ma'e.) Ma peja ame'é rehe har ekwa
ekwa ym exo. Nde reha rehe myra keruhit mupuk
riki. (Ajarahd, méte hi nde ereka'u te'eha ke nde
erema'e. Katu ym aja.) Ma peja ame'é rehe har
ekwa ekwa py exo.

42 _Kuja ne mu pe epandu my: “Ei! Sa'e! Nde
reha ngi myra kurer ke ihé ajo'ok ta” aja. (Aja
rahd, kuja riki: “Ta'yr mi ma'e nde ereka'u te'eha
ke nde erema'e. Ame'é ke ma peja ehijar” aja nde
erepandu.) Ma! Nde eresak ym my? Nde reha
rehe myra keruhii ihi. (Aja rahd, mate hii nde

ereka'u te'eha ke nde erema'e.)
—Ma! Mokoi nde erekwaha namd nde
erexo. Nde reha ngi myra keruhii ke ejujo'ok

py. (Aja rahd, maéte hii nde ereka'u te'eha nde
erema'ema'eha ke nde erehijar katu py.) Ajarahj,
upa ma'e ke nde eresak katu ta. Pe, nde mu reha
ngi myra kurer ta'yr mi nde erejo'ok katu ta. (Aja
rahd, nde mu pe nde erepandu: “Ma'e nde ereka'u
te'eha nde erema'eha ke ehijar” aja nde erepandu
katu) — aja Jesu pandu.

I'arehe har
(Matéu 7.16-20; Matéu 12.33-35)

43 A'e pandu ti:

—Ma'eywa'y hury katu rah3, i'a katu riki. Pe,
ma'eywa'y hury ym raha, i'a ym. 44 I'a katu
rahd, ma'eywa'y rehe har amé ukwa Kkatu ta.
(Ma'eywa'y hury katu, aja ukwa katu ta.) Pe-
sarahd! Juruwe'y ngi akaju ke amd po'ok ym te.

Japeka'y ngiwajake amd po'okym te ti. 4> Aja amd
ti. I'a aja amo rehe har amo ta ukwa katu ti. Katu
ame'é keamd ma'ema'erahd, sawa'e katuame'é ke
a'e,ajaamo taukwa. (I'a katu, ame'éja saka.) Jaxer
ame'é ke am0 ma'e rahd, sawa'e katu ym ame'é ke
a'e, aja amo ta ukwa. (I'a ym, ame'&ja saka.) Ipy'a
pe ukwa ukwa ixo, ame'é ke amd pandu. A'erehe
I'a ym aja: “Katu ym a'e” aja ehe har ukwa katu
awa — aja Jesu pandu.

Ok mujaha rehe har
(Matéu 7.24-27)

46 A'e pandu ti:

—1Ih& pe nde erepandu: “Ei! Sawa'e! Nde katu!”
aja. Ma! Aja panduha jo. Ani. Thé apandu ame'é
ke rehe nde erehendu ym raha, katu ym aja. 47 Ihé
rehe amo6 uhyk. Pe, ihé je'8ha rehe amd hendu
katu. Pe, aja ma'ema'e. Esarahd! Ehe har ihé
amujekwa ta pehé pe. 48 Ok ke muja a'e. Kujay
rake muja. Ywykwar ypyp pykti katu. Itahu rehe
uhyk oho. Ame'é 'ar pe ok pyter ke jytyka. Ok
pyter ke hatd jytyka. Pe, y tiharahd, ok ke u'ar ym.
Ok pyter hatd jytyka, a'erehe y ombor ym.

49 —Amo ani. Ihé je'€ha rehe amd hendu tipe.
Pe, aja a'e ma'e ym. Ame'é riki amd koty ok ke
muja. Kuja, y rake muja ti. Ok pyter ke hatd ym
jytyka. Pe, y tiha rahd, upa munde raho. Pahar ok
ke y ombor oho. Ti! Ma! Tyapu hii! — aja Jesu
pandu.

7

Homa awama'e miasu ke Jesu mukatu
(Matéu 8.5-13)

1Upa aja me'¢ nga pe Jesu pandu rahd, a'engi
oho. Kapana'li ok ta pe oho. 2 A'ep amd sawa'e
ixo. Homa awa ke a'e. (Jundéu awa ym a'e.)
Sonda tama'e kapitd ke a'e ti. Ima'e miasu ahy ixo.
Ame'é riki amd miasu 'ar koty te we katu ame'é
ke ipe. Mano tate a'e. 3 Pe, Jesu uwyriha rehe har
kapitd ukwarahd, jundéuawa tamiita ke ixoty a'e
mondo. Tam{i ta pe pandu:

—“Th&ma'e miasu ke emukatu ejur. Pahar ejur”
aja Jesu pe peme'u peho — aja tamtii ta pe kapita
pandu.

A'erehe tamiii ta oho. 4 ]Jesu rehe uhyk rah4,
pandu ipe:

—Sa'e! Kapitd panduha ke nde erema'e rah3,
katu ta tiki. 5 Jundéu awa ta rehe a'e ipy'a katu.
Jandema'e jy'ariha renda ke a'e riki muja ti — aja
Jesu pe.

6 Tamiii ta pandu, a'erehe a'eta namd Jesu oho.
Kapita rok pe uhyk tate rah4, ixoty ehe katu ame'é
ta ke kapitd mondo ti. Kapita je'€ha ke a'eta raho.
Kuja Jesu pe kapitd rehe katu ame'é ta pandu oho:

—Sa'e! Ehendurahd! Kuja kapitd pandu: “Ihé
rok pe nde erexe rah, ihé ruxi riki. Amo awa ihé.
Nde aja jundéu awa ym ihé ti. 7 A'erehe nde koty
ih& atu aho ym ti. Esarahd! Epandu jo! Pe, ihéma'e
miasu katu ta oho. 8 Akwa katu ihé. Théma'e kapita
je'8ha rehe ih& ahendu katu ti. Pe, ihé& je'€ha rehe
amo sonda ta hendu katu ti. Amo pe ihé apandu:
‘Eho!’ aja. Pe, pahar a'e oho. Amo pe ih& apandu:
‘Ejur se!’ aja. Pe, pahar a'e uwyr. Théma'e miasu
pe ih& apandu: ‘Eparaky eho!’ aja. Pe, a'e paraky
oho. A'erehe paite nde erepandu rahg, se ihéma'e
miasu katu ta, aja akwa katu” — aja Jesu pe pandu.

9 Ame'é ke Jesu hendu raha: “Ma! Katu tiki!” aja
ukwa. Uwak rahd, haikwer rupi uwyr ame'é ta pe
pandu:

—Ma! Sonda tama'e kapita jurujar katu te ihé
rehe. Thé& apandu pehé pe. Aja jundéu awa ta
jurujar ym ihé rehe. Amo ywy pe nixdi. Jundéu
awa tama'e ywy pe nixai ti. A'eramd akwa — aja
Jesu pandu.

Arahd mukatuha ke pandu. Pe, kapitdma'e mi-
asu katu oho. 10 Sonda tama'e kapita rok pe ehe
katu ame'é€ ta jO jywyr oho rahd, kapitadma'e miasu
katu aja a'eta usak.

Ixawa'e mand ame'é membyr ke Jesu mukwera

11 Ku'é rahad har pe we Nai ok ta pe Jesu oho.
Inamd jumu'e ixo ame'd ta oho ti. Inamo heta
nga oho ti. 12 Ok ta kurar rukwen rehe uhyk tate
rahd, ok ta ngi heta uhem uwyr ixo. Mané ame'é
ke jytym ta raho reko ti. Ixawa'e mand ame'é
membyr ke a'e. Peteihar ke a'e. Heta ok ta pe har ta
kiija namd uwyr ixo. 13 Usak ehe rah3, pyrara Jesu
usak ehe, ixawa'e mand ame'é ke rehe. Pandu ipe:

—Ejixi'u ym! — aja kijja pe.

14 pPe, kaixa koty oho. Ipo ke mujar ehe rah3,
sawa'e ta hupirraho ame'é ta pyta. Pe, Jesu pandu:

—Sa'e! Thé apandu nde pe: “Epu'am!” — aja
riki.

15 Pahar mand ame'é ke wapyk ti. Kwera katu
ui. Pandu pandu a'e ti. Imdi pe Jesu pandu:

—Ko ne membyr. Kwera katu ti — aja ipe.

16 (Pyratd te ame'¢ ke kohi, aja ngd ukwa.)
A'erehe Tupa rehe har katu ngad pandu ti.

—Ma! Katu tiki! Tupad je'éha ke pandu ame'é ke
jande namo ixo apo! Katu te ame'é ke a'e. Ima'e
awa ta ke Tupd muha katu uwyr, jundéu awa ta ke
— aja nga pandu.

17 Pe, Jesu rehe har ngd pandu pandu oho.
Jundéi ywy rupi pandu oho. Hake ywy ihi ame'é
rupi pandu oho ti. “Nga ke Jesu mukatu” aja riki
pandu oho nga.

Jesu koty sawa'e ta ke Jud mujahukiha mondo
(Matéu 11.2-19)

18 Upa ame'é mukatuha rehe har Jua pe inamdo
jumu'e ixo ame'é ta pandu ti. Araha kyndaha pe
Jud ixo. Pe, inamd jumu'e ixo ame'¢ ta ngi har
mokdihar pe jo Jud pandu.

—Pejur! Pesarahd! 19 Sawa'e te pe ma'e ke
peme'u peho. Kuja: “ ‘Amo sawa'e uwyr ta’ aja ihé
apandu. Nde riki ame'é ke my? Ame'é ym rah3,
amo sawa'e rehe jahard ta my?” aja peme'u peho
— aja Jud pandu mokdihar pe.

20 Pe, Jesu koty mokdihar ta oho. Uhyk ehe rah3,
pandu ipe:

—Nde koty jande ke Jud mujahukiha muwyr.
A'e pandu nde pe: “Amd sawa'e uwyr ta” aja a'e
pandu. Nde riki ame'é ke my? Ani rahd, amo
sawa'erehejahard ta my? — aja Jud muwyr ame'é
ta pandu ipe.

21 Ani. Jesu pandu ym. Kuja a'e ma'ema'eha
mujesak. Kuja. Arahd heta ahy ixo ame'é ta ke
mukatu hii. Ajd ipy'a rehe ihi ame'é ta ke mukatu
hiiti. Eha ym te ame'é ta ke mukatu hiiti. 22Pe, Jua
muwyr ame'é ta pe pandu:

—Jud koty pejywyr peho. Pesak ramo ame'é ke
upa pepandu ipe. Pehendu ame'é ke upa pepandu
ipe ti. Kuja. Eha ym te ame'& ke apo ma'e ke usak
katu ti. Wata ym te ame'é ke apo wata katu ti.
Pereran ma'e u'u hit ame'é ta ke apo upa ka'é oho
ipe ti. Ma'e hendu ym te ame'é ta ke apo ma'e

hendu katu ti. Mand ame'é ta_ke kwera katu ti.
Pyrara ixo ame'é ta pe myrandu katu ke amo ta

pandu raho ti. A'erehe hury katu ixo apo 'y. 23 Pe,
ihé rehe jurujar katuha ke hijar ym raha, hury
katu a'e ixo. Aja Jud pe pepandu peho — aja Jesu
pandu.

—Ha! Japandu ta jaho k{ — aja sawa'e ta.

(Ahy ixo ame'é ta ke Jesu mukatu. Mand ame'é
ta ke mukwera katu ti. Aja rah3, a'e riki Kirisutu,
kapitd keruht aja Tupd mu'am ame'é ke a'e, aja
mujekwa katu.)

24Jud muwyr ame'é ta jywyr oho rahd, Jua rehe
har Jesu pandu nga pe:

—Amukwehe te awa nixoi te ame'é pe Jua rehe
pesak peho rahd, ma'e pesak peho my? Sawa'e
pitu te'e ame'é ke rehe pesak peho my? Ani. Aja
ym Jud. (Pyratd a'e. Pahar amo koty koty ukwaha
ke mondo ym a'e.) 25Ima'e mundeha katu te ame'é
ke namo ixo, ame'é sawa'e rehe pesak peho my?
Ani. Aja ym ti. Pesarahd! Aja mundeha katu te
ame'é ke namo ixo ame'é ta kapita keruhti rok pe
ixo. Ma'e katu te ame'é ke namo jo ixo ame'é ta
a'ep ixo ti. Kapita keruhi rok pe ixo ti. (]uﬁma e
aja ym. Ima'e mundeha katu te ame'¢ namo a'e
ixo ym.) 26 Thé pe pepandu! Awa rehe pesak
peho my? Tupa je'8ha pandu ame'é ke rehe pesak
peho my? A'e tiki. Pesarahd! Apandu katu pehé

pe. Ymanihar te Tupa je'€ha pandu ame'é ta 'ar

koty te we Jud riki Tupd je'€ha pandu ame'é ke

a'e. (A'erehe Jua rehe pehendu katu ta me'é te'e.)

27 Ta'yr rehe har kuja Tupa je'éha rehe panduha

ihi. Kuja Tupa pandu:

“Ne ndutar koty myrandu raho ame'é ke ko ihé
amondo py.

Nde ereho tate rahd, nga py'a ke ihé koty a'e mu-
ruwak ta mondo” aja panduha ihi. (Ame'é
mondo py ame'é ke Jua.)

28 —Apandu pehé pe. Upa katu te sawa'e ta
'ar koty te we Jud katuha ke. Pe, amd ixo. Apo
myrandu katu pandu oho ame'é ta Jua 'ar koty
te we katuha. Myrandu ke ymanihar Tupa je'8ha
pandu ame'é ta pandu pandu. Jud pandu, a'e riki
ymanihar ta 'ar koty te we katu. Apo ani. Ihéma'e
jumu'eha ta myrandu katu ke pandu. Ame'é ta Jua
‘ar koty te we katuha. Ihéma'e jumu'eha ta ma'e
ukwa ym ame'é ta ke, aja pekwahanai. Ani. Ame'é
ta katu te, aja Tupa ukwa katu — aja nga pe Jesu
pandu.

29 Jesu rehe heta ngd hendu. Homa awa tama'e
kapitd keruhti pe tamatarer matyr ame'é ta hendu
ehe ti. Amukwehe te Jud mujahuk ame'é ta ke
a'eta. (Ame'é ta jaxer te, aja am0 ta ukwaha.)
Ame'é ta Tupd je'd8ha rehe hendu katu. “Ma'e
peka'u te'eha ke pema'e ym. Tupa koty pehé py'a
pemuruwak” ame'é Tupa je'€ha rehe hendu katu.
A'erehe Jud mujahuk. (Aja rahd, ma'e ka'u te'eha
ke hijar aja mujekwa.) 30 Parise ta ani. Putar
ym. Ame'é ta pandu: “Jande ke Jud mujahuk
ame'é ke japutar ym. Tupd mujekwa ame'é ke
rehe jahendu tar ym ti” aja riki. Moise je'8ha

mu'e ame'é ta aja ti. Tupd mujekwa ame'é ke rehe
hendu tar ym ti.

31Jesu pandu ti:

—Myja me'é ihé ke putar ym ame'é ta my? Kuja
nahd my? 32 Ame'¢ ta riki kurumi ra'yr ta aja
saka. KQjatdi ta aja ti. Jumusaraiha ke a'eta muja.
Muhepyha renda pe wapyk. Pe, wajar ta pandu:
“Huryha rehe jande jajyngar tipe. Pepurahai ym.
Pyaiharehejajyngar tipe. Pejixi'u ym ti” aja wajar
ta pe pandu.

33 —Aja apo jundéu awa ta ixo ame'é ta ti. Jud
mujahukiha uwyr rahd, ma'e u'uha ke a'e hijar.
(Aja pyaiha ke mujekwa.) Kawi ke u'u ym te ti. Pe,
ehe har pepandu: “Ipy'a rehe dja ihi ame'é ke a'e.
Katu ym a'e” aja pandu nai. (Pehé rury ym ehe.
Wajar ihi, ame'&ja saka pehé t1.)

34 _Pesarahd! Awa ihé ti. Tupa je'€ha rupi ajur.
Jud ajaymihé&. Upa ma'e ke ih& a'u. Kawia'u we ti.
Pe, ih& rehe har pepandu: “Pesarahd! Ma'e u'u hti
ame'é ke a'e. Kawi ngi ka'u ame'é ke a'e” aja ihé
rehe pandu nai. Katu ym aja. “Jaxer ai ame'é ta
rehe katu ame'é ke a'e. Homa awa tama'e kapita
keruhil rehe tamatarer matyr ame'é ta rehe katu
ame'é ke a'e ti. Katu ym aja” aja riki ihé rehe
har pandu nai ti. Tupd muwyr ame'é ke ihé, aja
a'eta putar ym. Jundéu awa ta hury ym ihé rehe.
(Jumusaraiha wajar saka.)

35—Pesaraha! Tupa koty ipy'a ke amd muruwak
rahd, Tupd riki upa ma'e ke ukwa katu, aja a'e
ukwa katu — aja Jesu pandu.

(Aja rahd, kuja riki. Jud ke Tupd muwyr. Jua
ma'ema'eha katu, aja Tupd ukwa. Jesu ke Tupa
muwyr ti. Pe, Jesu ma'ema'eha katu, aja Tupa

ukwa ti. Aja Tupd kotyhar ta ukwa katu ti, aja
mujekwa.)

Parise rok pe Jesu oho

36Jesu pe parise pandu:

—Ihé rok pe e'u ejur — aja ipe.

Pe, hok pe inamd uhyk rahd, wapyk. Ma'e ke u'u
ui. 37 Ame'e ok ta pe amod kiijd ixo. Kija ixo te'e
ame'é ke a'e. Parise rok pe ma'e ke Jesu u'u ui, aja
hendu. A'erehe ixoty oho. Ma'e piheha ke raho.
Ita parasuku pe ihi, ame'é ke raho. 38 Pe, Jesu py
rake wapyk ul. Jixi'u uiti. Aja ipy ke makym. Pe,
i'a puku ame'é pe ipy ke muxika rahg, ipy ke juru
pe pyter pyter ti. (Aja ipy'a moi moi ehe.) Pe, ma'e
piheha ke jyhen ehe. 39 Ame'€ rehe parise usak.
Hok pe Jesu ke muhyk ame'é ke a'e. Her Simd. A'e
jupandu jupe ui:

—Peme'é sawa'e Tupd je'€ha pandu ame'é ke
rahd, kiija rehe har ukwa ta tipe. Ipy ke pyhyk
pyhyk, ame'é rehe har ukwa ta tipe. Ma'e ka'u
te'eha ke ma'ema'e ame'€ kiija ke a'e, aja a'e ukwa
ta tipe — aja Jesu rehe har Sima jupandu jupe ul.

40 Ame'€ ke Jesu ukwa, a'erehe pandu:

—Sima! Ma'e ke ih& apandu ta nde pe — aja.

Sima pandu:

—Ere! Sawa'e! Ngd mu'eha nde. Epanduraha!
— ajaipe.

41 pe, kuja Jesu pandu ipe:

—Ko mokoi sawa'e ta ixo. Tamatarer jar ngi
tamatarer ke ame'é ta pyhyk. Petel sawa'e heta
te hlt pyhyk. Amo heta ym pyhyk. 42 Pe, ijar pe
mard ka ym mujywyriha. A'erehe mokdi sawa'e
ta pe jjar pandu: “Ere! Katu apo'y. Tamatarer

pemujywyr ym ta me'e te'e. Upa ih€ aharai apo y”
aja. A]a rahd, mokoi sawa'e ta ngi har myja me'é
sawa'e riki ijar rehe ipy'a katu te my? — aja Jesu
Sima pe.

43 Simd pandu:

—Tamatarer heta te hii pyhyk, ame'€ riki ipy'a
katu te. Tamatarer mujywyriha ijar harai, a'erehe
ipy'a katu te, aja nahd my — aja ipe.

Jesu pandu:

—A'e ty. Nde erepandu katu — aja.

44Sima pe pandu we rahd, kiija koty uwak.

—Sima! Kome'é kiija rehe esaraha! Ko nde rok
pe ihé ajur rahd, y ke nde eremoi ym. Ihé py
kutukiha ke. (Aja jundéu awa ma'eha ke.) Kome'é
kijd ani. Ihé py ke kutuk. Eha rykwer pe kutuk.
Pe, i'a pe muxika ti. 45> Ahyk rah3, ihé& rehe nde
erejuman ym ti. “Ko nde erejur katu” aja nde
erepandu ym. Kome'é kiijd ani. Ihé ahyk rahd,
ihé py ke pyter pyter. Putu'u ym a'e. Aja ipy'a
katuha mujekwa. 46Thé& dkd rehe ma'e ka pihe katu
ame'é ke nde erejyhen ym. (Aja nde rury katuha
ke nde eremujekwa ym.) Kijd ani. Ihé py rehe
ma'e piheha ke jyhen. Aja ipy'a katuha mujekwa.
47 A'erehe ih& apandu nde pe. Thé rehe ipy'a katu
te ha ke k{ija mujekwa. (Aja rahd, Tupa koty ipy'a
muruwak aja mujekwa.) A'erehe Tupdipy'ajywyr
ehe. Ma'e ka'u te'eha ke kiija ma'ema’e. Tupé ipy'a
jywyr ehe. Ta'yr mi ka'u te'eha ke amo ma'e raha,
Tupa 1py ajywyr ehe. Ta'yr mi ma'e. A'erehe ta'yr
mi ipy'a katuha am6 mujekwa ti — aja Sima pe
pandu.

48 Pe, kiija pe Jesu pandu:

—Ma'e nde ereka'u te'eha ke nde erema'ema'e.
Nde rehe ihé py a ]ywyr — ajaipe.

49 Myrape 'ar pe amd ta wapyk ul. Ame'g ta
jupandu a'eta jupe ui:

—Ma! Awa ko my? Esaraha! Amo ke rehe ipy'a
jywyr ame'é ke a'e. Tupa a'e my ti — aja jupandu
a'eta jupe ul.

50 Pe, kiija pe Jesu pandu:

—TIhé rehe nde erejurujar katu, a'erehe nde ke
Tupa muha katu. Ererahd! Eho katu — aja ipe.

8

Jesu namo kiija ta oho

1 Ku'é rahd har pe we amd amd ok ta rupi Jesu
ohoho ixo. Awa renda rupi ohoho ixo ti. “Ma'e
peka'u te'eha pema'ema’eha ke pehijar. Tupa
koty pehé py'a pemuruwak. A'e putar aja pexoha
pyahu aja pexo katu. Aja rahd: ‘Thé kotyhar ta
ke peh& aja a'e pandu ta” ame'é myrandu katu
ke pandu pandu oho ixo. Jumu'eha ta inamd oho
ti, awa py mokdi ame'é ta ke. 2 Inamd kiija ta
oho ti. Amukwehe amd kiija ta py'a ngi dja ke
Jesu muhem mondo. Ame'& kiija ta oho inam® ti.
Amukwehe am6 ma'e ahy ixo ame'é ta ke mukatu
tI. Ame'é kiija ta oho inamd ti. Ko Mari Mandare
oho inamod ti. Amukwehe te awa po wajar mokdi
dja ta ke Jesu muhem mondo ingi. 3 Ko Joa oho
inamo ti. Ku rakehar ke a'e. Ku riki Ero rok pe

ma'e ke ma'ema'e ixo ame'é ke a'e.. Ko Susa oho
inamd ti. Ko amd kiija ta heta oho inamod ti. Upa

ame'é ta ma'e ke me'é katu, Jesu ta pe. Ima'e
tamatarer ke me'é. Ame'é€ namo ma'e ke johu jo'ok
jo'ok nga pe.

Ma'era't muhdime'é rehe har
(Matéu 13.1-9; Mak 4.1-9)

4 Heta nga ixoty jy'ar uwyr. Amd amo ok ta ngi
jy'ar uwyr ixoty. Ame'é ta pe myja me'é ma'e ke
my, ame'é ke Jesu pandu:

5>—Ma'e ra'T ke amd sawa'e muhdai oho. Kupixa
pe ma'e raT muhdi rahd, awa rape rupi amé ha'l
u'ar. A'ep amo ta pyrii ehe. Ma'ewyra ta u'u amo ti.
6 Amo ma'e raTita ty rupi u'ar. Ame'e hywoi raha,
te'e mand. Ita ty rupiy nixdi, a'erehe te'e mana.
7Amo ma'e ra'l juruwe ty rupi u'ar. Juruwe namao
hywdi. Pe, juruwe tiha py oho, a'erehe ma'e ra'l
hywai rahd, hury ym. A'erehe i'a ym. 8 Amo6 ma'e
ral ywy katu ame'é rehe u'ar. A'ep hury katu. I'a
hii ti. Hymbo rehe heta te hii i'a ihi. S& (100) aja
hetaha. Aja hymbo pame katu te i'a ihi — aja Jesu
pandu.

A'e pandu ti:

—Pesarahd! Pekwa tar katu rahd, ihé& apandu
ame'é ke rehe pehendu katu ta me'é te'e! — aja
nga pe Jesu pandu.

Myja me'é ma'e ke my ame'é rehe har
(Matéu 13.10-17; Mak 4.10-12)

9T'1 we myja me'é@ ma'e ke my, ame'é rehe har
jumu'eha ta pandu:

—Ma'e ame'é my? — aja Jesu pe.

10Pe, a'e pandu:

—Apo amd kotyhar Tupd mujekwa. Pyahu
ame'é ke. Kuja. Ixoty ipy'a ke amd muruwak
ame'é ke a'e putar katu. “Théma'e a'e” aja a'e
pandu. “Ame'é ke nema'e jumu'eha ta pe emu-
jekwa” aja Tupa ihé pe pandu. Amo ta pe ani.

Amujekwa ym ta. A'erehe myja me'é ma'e ke my,
ame'é ke apandu pandu. Aja rahd, amo usak usak
tipe. Ani. Ukwa ym te ame'é rehe har. Amo hendu
hendu tipe. Ani. Ukwa ym te tI — aja Jesu pandu.

Myja me'é ma'e ra'imy, ame'é ke Jesu mujekwa
(Matéu 13.18-23; Mak 4.13-20)

11 A'e pandu t:

—Myja me'é ma'e raT my, ame'é€ rehe har amu-
jekwa ta apo 'y. Ma'e ra' riki Tupd je'dha aja
saka. 12 Ma'e ra'l awa rape rupi u'ar. Ame'8 riki
Tupa je'é8ha rehe amo ta hendu tipe. Pe, ame'é ta
rehe Satana uhyk ta. (Aja ramiii a'e. Ma'ewyra
u'u uwyr, ame'éja saka.) Pe, Tupa je'@ha ke upa
mukanim a'eta ngi. Aja rahd, Tupd rehe jurujar
ym. Pe, ame'é ke Tupd muha ym.

13 —Ma'e ra'l ita ty rupi u'ar. Ame'é riki Tupa
je'éha rehe huryha namo hendu katu tipe ti. (Pa-
har hywoi, ame'&ja saka.) Ani. Pyta katu ym. Heta
ym jahy rahd, jurujar katu we ri. Pe, Tupa rehe
jurujar katu, a'erehe amo ta putar ym. Mahy riki
tl. A'erehe jurujar katuha ke hijar. (Warahy upa
jukwa, ame'&ja saka.)

14 —Ma'e ra'l juruwe ty rupi u'ar. Ame'é riki
Tupa je'eha rehe hendu tipe ti. Pe, ixoha rehe
har a'eta jumupyai ixo, a'erehe Tupa je'€ha harai.
Upa ipy'a ngi mukanim. Tamatarer hii pyhykiha
rehe jo ukwa ukwa ixo, a'erehe Tupa je'€ha harai
tI. Jumuhuryha rehe jo ukwa ukwa ixo ti, a'erehe
Tupa je'€ha harai ti. Upa mukanim ingi ti. A'erehe
Tupa rehe har ukwa tar ym. A'erehe ma'e katu
ame'& ke ma'ema'e ym. (I'a ym, ame'éja saka.)

15 —Ma'e ra'l ywy katu ame'g rehe u'ar. Ame'é
riki Tupd je'€ha rehe hendu katu ti. Ipy'a pe ihi
katu. Hendu katu te ehe ti. Amo koty uwak ym
oho, a'erehe ma'e katu ame'é ke a'e ma'ema’e katu.
(I'a heta hi, ame'éja saka) — aja Jesu pandu.

Araparin rehe har
(Mak 4.21-25)

16 A'e pandu ti:

—Araparin amd hapy rahd, pander pe jupyk
ym. Myrape wyr pe moiym ti. Ani. Ywate pukwar.
Ajarahd, ok pe nga ixo rah§, wera katu ipe. Wera
katu, aja Tupa rehe har ukwa ta. 17 ITh& amu'e
ame'é ke ame'&ja saka. Apo mukanim, ame'éja
saka. I'Tatu rahd, upa mujekwa ta nga pe. Wera
katu, ame'€ja saka. Apo ]upyk ame'dja saka. I'i atu
rahd, upa pirar ta, ame'éja saka. (Aja raha, ]uehe
har Tupa mu]ekwa ta ngad pe. Wera katu, ame'éja
saka.)

18 —Pesarahd! Ma'e pehendu ame'é ke pekwa
katu pexo. Tupd rehe har ukwa tar katu. Ajaraha,
ame'é pe amd we Tupd mujekwa ta. Ta'yr te mi
ukwa, aja amo ta ukwaha nai. Ani. Ame'g ke upa
katu te Tupd mukanim ta ingi. Aja rahd, ukwa ym
te ta— aja jumu'eha ta pe Jesu mujekwa.

Jesumditarehe har
(Matéu 12.46-50; Mak 3.31-35)
19Jesu mai ixoty oho. Imu ta oho ixoty ti. Hake
uhyk ym ehe. Heta te hii nga, a'erehe mara ka ym
uhykiha ehe. 20 Pe, amd pandu oho ipe:
—Soroka pe ne mai ixo. Ne mu ta amo ti. Ne
namo pandu tar katu — aja Jesu pe.
21Pe, heta ame'é€ ta pe Jesu pandu:

—Tupa je'8ha rehe hendu, pe, pandu: “Katu.
Tupa je'€ha mujekwa, aja ih& ama'ema'e ta” aja.
Aja pandu ame'g ta ih& mai aja ti. IThé mu ta aja
t1— aja nga pe pandu.

Ywytu keruhii ke Jesu muputu'u
(Matéu 8.23-27; Mak 4.35-41)

22 Am0 wera rahd, jarusu keruhti pe Jesu opor
oho. Jumu'eha ta opor oho ti. Ame'é ta pe pandu:

—Ypa ruwai koty jaha jaho — aja Jesu.

Pe, sosok mondo. 23 Pe, aha oho ixo rahd, Jesu
ukwer oup. Pe, pahar ywytu keruhii uhyk ehe.
Ypa rupi peju hil. Jarusu keruht pe y ke oho rai.
Tate jere oho. 24 Pe, Jesu ke jumu'eha ta mupak
oho. Pandu ipe:

—Sa'e! Jande jajere tate jaho — aja Jesu pe.

Pe, pu'am rahd, ywytu keruhii pe Jesu pandu:

—Ma peja ym! Eputu'u katu ihé pe — aja.

Pahar ywytu keruhi putu'u! Y kotok keruhii pe
pandu ti:

—Ma peja ym! Ewapyk katu — aja.

Pahar y kotok keruhii wapyk katu te ui ti. 25 Pe,
jumu'eha ta pe pandu:

—Ma! Pehé namo ihé axo. Ihé rehe pejurujar
ym. Katu ym aja — aja Jesu.

A'eta mukahem riki. Kyje ti. Jupandu a'eta jupe:

—Ma! Katu tiki! Pyrata te ame'é ke kohi. Je'€ha
rehe ywytu keruhti hendu katu! Y kotok keruhti
aja ti. Hendu katu ehe t1. Ma! Myja me'é sawa'e ko
my? — aja a'eta jupe.

Ipy'arehe djd ithi ame'é ke Jesu mukatu
(Matéu 8.28-34; Mak 5.1-20)

26 Pe, ypa ruwai rehe Jesu ta aha oho, jarusu
keruhii pe. Jera ywy koty oho. Ame'é ywy Ngariréi
ywy kupe koty ihi. 27 Pe, jarusu keruhii ngi Jesu
uhem oho rah§, amd sawa'e uhyk uwyr ehe. Ok ta
pe har ame'é ke a'e kwe. Ipy'a rehe §ja ihi ame'é
ke a'e ti. Yman jawe te'e ixo ri, a'erehe hok pe
pyta ym te. Kangwerupa rupi ixo ame'é ke a'e.
Itakwar rupi kangwerupa ihi. 28-29 Pe, §ja ihi katu
ehe rahd, awa nixoi te ame'é pe sawa'e ke mujan
mujan mondo. Sawa'e ke amo ta pukwar kwe. Ita
tupaham pe ipo apyr pukwar. Ipyta ke pukwar
ti. Ani. Ten! Aja ame'é ke upa te'e mohok. Pe,
awa nixoi te ame'é pe dja mujan mondo. Pe, Jesu
rehe sawa'e usak rahd, ahem hi ixo. Jesu ruwa
koty u'ar. (Aja sawa'e katu te ame'é ke kohi aja
mujekwa.) Aja pe Jesu pandu:

—Sawa'e ngi ehem eho — aja.

A'erehe Jesu pe sawa'e hata pandu:

—TJesu! Nde riki Tupa ra'yr! Ywatehar ke a'e.
Ema'e ym ihé pe. Ihé apandu nde pe, emahy ym
ih& ke — aja Jesu pe.

30 Pe, Jesu pandu ipe:

—Ma'e nde rer? — aja ipe.

—TIhé rer riki: “Heta” — aja.

Sawa'e py'a rehe heta te hii dja ta ihi, a'erehe:
“Heta” aja pandu. 31 Pe, Jesu pe dja ta pandu:

—Mupyraraha renda pe jande ke emondo ym
we ri. Aja emahy ym we jande ke ri — aja ipe.

32 Pe, petete kure ta ixo. Ame'é ke rehe 3ja ta
usak. Heta te hii kure ta i'di. Ywy'a rupi kdpi u'u
ixo. Jesu pe dja ta pandu:

—XKaure ta koty jaho tar katu — aja.

—Ere! — ajaJesu.
33 A'erehe sawa'e ngi dja ta uhem oho. Kure ta pe
ixe oho. (Ka'u te'e hit uwak.) Pe, kure ta upa katu

te ujan oho. Upen te'e hii ame'é pe u'ar oho. Ypa
pe u'ar. Upa katu te y jukwa.

34 Ame'é ke kure usakiha ta usak rahd, ame'é
rehe har ok ta pe pandu pandu oho. Amo ta renda
rupi pandu pandu oho ti. 35 Pe, ame'é ke rehe nga
usak ohoti. Jesurehe uhykrahd, sawa'e rehe usak.
A'eramd 3ja ta uhem oho ingi, ame'é ke rehe usak.
Jesurake wapyk ui. Ima'e mundeha namo ixo apo
'y. Apo ka'u te'e ym ti. Pe, upa ngéa kyje ingi, Jesu
ngi. (Sawa'e pyrata te hii ko ixo, aja ukwa, a'erehe
kyjeingi.) 36 Sawa'e ke Jesu mukatu, ame'é ke rehe
usak ame'g ta upa ame'é rehe har nga pe pandu.
37Pe, Jesu ngi upa jera ywy pe har ta kyje. (Sawa'e
pyrata te hii ko ixo, aja ukwa.) A'erehe kyje nga
ingi. (Am0 we ngdma'e kanim ta, ame'é ke putar
ym ti.) A'erehe pandu ipe:

—Sengi eho — aja Jesu pe.

A'erehe jarusu keruht pe Jesu opor oho. Oho
ingi. 38 Oho tate rahd, sawa'e pandu ipe. A'eramd
dja ta uhem oho ingi ame'é ke a'e. Kuja pandu:

—Sawa'e! Ne namo ihé aho ta— aja Jesu pe.

39 A'e pandu:

—Ani. Nde rok pe ejywyr eho. Nde ke Tupa
mukatu, ame'é rehe har epandu eho — aja sawa'e
pe.

Pe, hok pe mujywyr mondo. Pe, ok ta rupi
sawa'e pandu pandu oho. “Ma! Katu tiki. Thé ke
Jesu mukatu” aja pandu pandu oho.

“Ihé rajyr emukatu ejur” aja Jdai pandu
(Matéu 9.18-19; Mak 5.21-24)

40Ypa ruwdi koty Jesu jywyr oho. Y rymy'y rehe
uhyk rahd, heta ngd hard u'am ehe. Huryha namo
ame'é ta pandu:

—Ko nde erejur! — aja Jesu pe.

41 Pe, amd sawa'e uhyk uwyr ehe. Her Jai.
Jundéu awa tama'e jy'ariha renda kapitd ke a'e.
Huwa Kkoty ipynardi pe a'e wapyk. (Aja sawa'e
katu te ame'& ke kohi, a'erehe hendu katu ehe aja
mujekwa.) Pandu hti ipe:

—TIhé rok pe jaho! 421hé rajyr ahy oup. Mand
tate oup. Emukatu ejur! — aja Jesu pe.

Awa py mokoi warahy 'ar ame'é ke tajyr. Tajyr
peteihar ke.

Kiija ke Jesu mukatu
(Matéu 9.20-22; Mak 5.25-34)

Pe,Jainamo Jesu oho ixo rahd, heta nga jumujar
mujar hil te'e oho ixo ti. 43 Heta ame'é ta pyter
pe amd kiijad oho ixo. Jaiha pupur hii ame'é ke
a'e. Awa py mokdi warahy 'ar rahd, aja te'eha a'e.
[Mukatuha ta pe upa katu te tamatarer ke me'é
me'é. Ani. Mukatu ym te a'e ke.] 44]Jesu raikwer
rupi uwyr. Pe, heta ame'€ ta rupi asa oho. Pe,
Jesuma'e mundeha apyr ke pyhyk. Pahar jaiha
pupur ame'é ke putu'u katu ipe. 45 Jesu pandu:

—Awa ihé ke pyhyk my? — aja.

Upa nga pandu:

—Aniihé — aja ipe.

Petu pandu:

—Sawa'e!l Ma! Ukwa ym awa! Nde rake rupi
heta nga ixo. Mujar mujar hii ti— aja ipe.

46 Jesu pandu:

—]Jetehar te ke! Thé ke amd pyhyk! Ihéma'e
pyratdha uhem oho. Amukatu amo ke, a'erehe
ih&ma'e pyratdha uhem, aja akwa katu — aja riki.

47 Pe, ngd ukwa ym ha rupi asa oho ym ta, aja
kiija ukwa. A'erehe Jesu rake oho. Ryryi riki. Jesu
rake wapyk oho. Pe, nga pyter pe upa pandu.
Ma'erehe Jesu ke pyhyk my, ame'é rehe har upa
pandu. Pahar katu oho jupe, ame'é rehe har
pandu ti. 48 Pe, Jesu pandu ipe:

—Fi, kiija! Upa ma'e ahyha ke amukatu, ame'é
rehe nde erejurujar katu, a'erehe nde katu apo''y.
Ejywyr katu eho — aja kiija pe.

Jdirajyr ke Jesu mukwera katu
(Matéu 9.23-26; Mak 5.35-43)

49 Pe, pandu ixo rahd, kapita rok ngi amo pandu
uwyr, Jai rok ngi. Kuja Jai pe pandu:

—Nde rajyr mané ramd te. Ma peja mu'eha
jywyr oho. Nde rajyr mand tai — aja sawa'e ta
pandu. (“Mu'eha” aja pandu raha: “Jesu ke” aja
a'eta ukwa.)

50 Sawa'e ta panduha rehe Jesu hendu rah3, Jai
pe pandu:

—Ani. Nde py'ahu te'e. Ihé rehe nde erejurujar
katu, aja raha jo katu ta tiki. Pe, nde rajyr katu ta
t1— aja Jesu ipe.

51Pe, hok pe uhyk rahd, heta ame'é ta pe pandu:

—Se pepyta. Soroka pe pepyta — aja Jesu.

Kuja j6 inamd hok pe ixe oho. Ko Petu. Jud amo
t1. Tian amo ti. Ipai amo ti. Imai amo ti. Ame'é ta
jO. Heta ame'é ta soroka pe pyta. 52 K{ijdtdi mand,

a'erehe a'ep pehartajixi'uhti. Ahem eheixoti. Pe,
Jesu pandu:

—Pejixi'u ym. K{jatdi mand ym. Ukwer te'e oup
— aja nga pe.

53 —Héi! Héil Ma! Ukwa ym a'e — aja upa a'ep
har ta puka puka hi ehe.

Kujatdi mano te, aja a'eta ukwa. A'erehe puka
puka hii ehe. 54 Kapy pe ixe rahd, ipo ke Jesu
pyhyk. Pe, pandu:

55 Pe, pahar kwera katu. Pu'am ti. Pe, imdi pe
Jesu pandu:

—Ma'e ke eme'é ipe. U'u ta — aja.

(Ma'e u'u rahd, ixuwe katu a'e aja ukwa katu,
a'erehe aja Jesu pandu.) 56 Ipai ta pandu:

—Ma! Ma katu tiki! — aja.

Jesu pandu:

—Myja kwera katu my, ame'é rehe har amo ta
pe pepandu ym te — aja ipai ta pe.

Petu ta pe aja ti. “Pepandu ym” aja pandu ti.

9

Awa py mokoi jumu'eha ta ke Jesu mondo
(Matéu 10.5-15; Mak 6.7-13)
1Pe, awa py mokdi jumu'eha ta ke Jesu mujy'ar.
Pandu:
—Ihé je'€ha rupi amd ta py'a ngi aja ta ke pe-
muhem pemondo. Théma'e pyrdatdha namo aja ti.
Pemuhem pemondo ti. Ihé je'€ha rupi ahy ixo
ame'€ ta ke pemukatu ti. Théma'e pyratdha namao
aja ti. Pemukatu t1 — aja Jesu pandu.
2Pe, ame'é ta ke mondo rah3, kuja pandu ti:



RUK 9:3 Ixvi RUK9:7

—Kuja pepandu pandu peho: “Ixoty ipy'a ke
amod muruwak rahd, Tupa pandu ta ipe: ‘Ihéma'e
nde’ aja. Aerehe ma peja pehé py'a ke ixoty
pemuruwak” aja nga pe pepandu peho. Ahy ixo
ame'd ta ke pemukatu ti. 3Peho rahd, peh&ma'e ke
peraho ym te. Peh& mi'u ke peraho ym. Tamatarer
ke peraho ym ti. Mokdi kamixa ke peraho ym ti.
Pehé kupe pe ma'e ryru peraho ym ti. Myra te'e
pehé po pe peraho ym ti. Myra rehe te'e wata
ame'é ke. 4 Amo ta rok pe pehyk, pe, pehé pe ijar
pandu: “Ko nde erejur katu. Thé rok pe epyta
katu” aja. A'ep pepyta katu we ri. Ame'€ ok ta pe
pexo rahd, ame'é rok pe jo peker. Ame'é rok pe jo
ma'e ke pe'u ti. (Aja rahd, ijar pandu py ame'é ke
parahy ym ta.)

5 —Peh€ ke amod ta putar ym rahd, ame'é ok ta
ngi pehem peho. “Ko nde erejur katu. Se epyta
katu” aja pandu ym te awa. Ajaraha, pehem peho.
Peho rah3, pehé py ngi ywyku'i pejuhyk pembor.
Ame'é ke a'ep pe har ta usak raha, a'ep pe har ta
ke Tupa putar ym ti, aja pemujekwa ta nga pe ti —
aja Jesu pandu.

6 Upa Jesu pandu rahd, jumu'eha ta oho. Amd
amo ok ta rupi ohoho. Myrandu katu ke pandu
pandu oho. Oho ixo rahd, ahy ixo ame'é ta ke a'eta
mukatu.

Eroma'e ukwaha
(Matéu 14.1-12; Mak 6.14-29)

7Ero kapita ke a'e. Ngariréi ywy pe har tama'e
kapita ke. Pe, upa Jesu ma'ema'e ame'é rehe har
hendu. Amo ta pandu:

—TJesu riki Jud mujahukiha ke. Jud ke Tupa
mukwera katu muhem ti — aja Jesu rehe har
pandu nai.

A'erehe ame'é hendu rahd, Ero ka'u te'e. 8 Amo
ta pandu:

—Ani. Jesu riki Eri. Ymanihar Tupd je'@ha
pandu ame'é ke jywyr uwyr a'e ti — aja Jesu rehe
har pandu nai ti.

Amo ta pandu:

—Ani. Ymanihar te Tupa je'8ha pandu ame'é ke
kwera katu uhem ti— aja Jesu rehe har pandu nai
t1.

9Pe, Ero pandu:

—Ani. Amukwehe amd pe apandu: “Jud aka
emondok eho ingi” aja. (Jud mand te, aja akwa
katu. A'erehe Jesu riki Jud ym, aja akwa katu.) Pe,
awa peme'€ my? Madte hli ehe har ih& ahendu —
aja.

Pe, Jesu rehe Ero usak tar katu tipe. Ukwa tar
katu ehe har.

5.000 hetaha ta pe ngd mi'u ke Jesu me'é
(Matéu 14.13-21; Mak 6.30-44; Jud 6.1-14)

10 Pe, Jesu mondo ame'é ta jywyr uwyr ixoty.
Upa katu te ma'ema’eha ke pandu ipe. Pe,ame'é ta
namd jo Jesu oho. Mesai ok ta pe oho. 11 Pe, ame'é
ke hetaha ta ukwa rahd, haikwer rupi nga oho ti.
Uhyk rah§, Jesu pandu:

—Ko pejur katu — aja hetaha ta pe.

Tupa rehe har kuja pandu: “Apo amd koty
Tupd mujekwa. Pyahu ame'é ke. Kuja. Ixoty
ipy'a ke am6 muruwak, ame'é ke a'e putar katu.
Ixoty ipy'a muruwak raha: ‘Théma'e ke a'e’ aja a'e

pandu” aja Jesu pandu pandu ngi pe. Ahy ixo
ame'é ta ke mukatu ti.

12 pe, warahy ka'aruk koty rahd, awa py mokdi
jumu'eha ta uhyk uwyr ehe. Pandu ipe:

—Ko awa nixoi te ame'€ pe jaxo. Ngad mi'u nixoi
te se. A'erehe hetaha ta ke emujywyr emondo.
Paite ok ta rupi nga oho ta. Ame'é rupi imi'u nga
jo'ok ta. Ukweriha renda a'ep ihi ti. Amo awa
renda rupi aja ti — aja Jesu pe.

13Jesu pandu:

—Ani. Ame'é ke pehé atu peme'& me'é ngd pe —
aja jumu'eha ta pe.

A'eta pandu:

—Pira ka'é mokoi jo kohi. Mbeju, awa po wajar
peteihar upa jo kohi ti. Ame'é uhyk ym ta nga pe.
Amd heta te hii jajo'ok ym rahd, uhyk ym ta nga
pe. Nga heta te hii kote'e ixo — aja Jesu pe.

14Kuja, 5.000 sawa'e ta a'ep ixo nahd my. Sawa'e
ta j0 manga rah3d, aja hetaha ta ixo naha my. Pe,
Jesu pandu:

—Amo koty koty nga ke pemujy'ar. Ko 50 hetaha
naha. Se amd 50 nahd. Paite am6 50 nahd. Aja
pame katu te. “Pewapyk” aja pepandu nga pe —
aja jumu'eha ta pe.

15 Pe, aja jumu'eha ta mujy'ar. Upa nga pe
pandu:

—Pewapyk — aja riki.

Pe, wapyk. Se 50 hetaha. Se amd 50. Paite amo
50. Aja pame katu te. 16 Pe, mbeju ke Jesu pyhyk.
Pira ka'é amd. Ywa rehe ma'a. Pe, pandu:

—Ne jo riki katu te me'é ke. Jande mi'u ke jande
pe nde eremuwyr katu — aja Tupa pe.

Pe, mbeju mopok. Ame'é ke jumu'eha ta pe
me'é. Pira ka'é mupen ti. Ame'é ke me'é ti. Pandu:

—Nga pe peme'é me'é peraho — aja Jesu.

17Upa ngé u'u. Uhyk nga u'u. Pyta we ame'é ke
jumu'eha ta matyr matyr. Wasaka pe matyr. Kuja,
awa py mokoi wasakd mutyryhem.

Jesurehe har Petu pandu
(Matéu 16.13-19; Mak 8.27-29)

18 Pe, am0 rahd, Tupd namod jeje Jesu pandu
u'am. Jumu'eha ta uhyk uwyr ehe. Jesu pandu:

—Ihé&reheharngd pandurahd, myja pandumy?
— aja jumu’eha ta pe.

19 Ame'é ta pandu:

—Kuja amo ta: “Jud mujahukiha nde” aja je.
Amo ta: “Eri nde. Ymanihar Tupa je'€ha pandu
me'é ke” aja je ti. Amo ta: “Amd ymanihar Tupa
je'8ha pandu ame'é ke kwera katu uhem. Ame'é ke
nde” aja je ti— aja Jesu pe.

20 A'e pandu:

—Pehérahd! Myja ih& rehe har pekwa my? —
aja jumu'eha ta pe.

Petu pandu:

—Nde riki Kirisutu! Kapita keruhii aja Tupa
mu'am ame'€ ke nde — aja Jesu pe.

Mandha rehe har Jesu pandu
(Matéu 16.20-23; Mak 8.30-33)

21Pe, Jesu pandu:

—Kirisutu ihé. Kapitd keruhtii aja Tupd mu'am
ame'é ke ih8. Ame'é rehe har amo ta pe pepandu
ym te — aja jumu'eha ta pe.

22 A'e pandu ti:

—Awa ihé ti. Tupad je'8ha rupi ajur. Ko apandu
pehé pe. Ihé ke amd ta mahy hii ta. Jundéu awa
tamiii ta putar ym te ihé ke ti. Jundéu awa tama'e
pa'i keruht aja ti. Moise je'8ha mu'e ame'é ta aja
t1. Thé ke putar ym te t1. IThé ke amo ta jukwa ta.
Pe, mokdi aker rahd, ihé ke Tupa mukwera katu ta
muhem — aja jumu'eha ta pe Jesu pandu.

Jesu kotyhar ta ke
(Matéu 16.24-28; Mak 8.34-9.1)

23Upa nga pe Jesu pandu:

—Ih& namo amd ixo tar katu rahd, ima'e putar-
iha ke hijar ta me'é te'e. Pe, Tupa putar ame'é ke
ma'ema'e ta me'é te'e. Wera rahd pame katu te
ima'e putariha ke mukanim ta me'é te'e ti. Pe, ihé
nama tapijar te'e we oho tame'g te'e. 24 Amd mand
tar ym. A'erehe a'e pandu nai: “Ani. Jesu rehe
ajurujar ym ih&” aja. Aja rahd, Tupd namo ixo ym
teta. Ihé rehe amd jurujar katu, a'erehe a'e ke amo
ta jukwa. Aja rahd, Tupa namo aja te'e ta a'e ixo.
25 Kome'é ywy keruhti pe ma'e katu ame'é ke heta
te hii ih1. Upa ame'é ke amd pyhyk. Matyr hu ti.
Pe, mand rahd, Tupd namo ixo ym te ta. Aja rah3,
mard ka ym katuha.

26 —Awa ihé ti. Tupa je'¢ha rupi ajur. Ihé ngi
amo huxirahd, ihé ruxi ta ingi ti. Ihé amu'e ame'é
ke ngi amd huxi rahd, ame'é sawa'e ngi ihé ruxi
ta ti. Ihé ajywyr rahd, ih& ruxi ta ingi. Katu te ha
namo ihé ajywyr ta. Papama'e katu te ha namo
ajywyr ta ti. Ima'e je'8ha rahoha tama'e katu te ha
namo ajywyr ta ti. Araha ihé ngi huxiame'é ta ngi
ihé ruxi ta ti. 27 Pesarahd! Apandu pehé pe! Thé
riki kapitd keruhi te. Ame'é ke pehé ngi har amd

ta usak ta. Ixuwe katu ixo rahd, usak ta, mand ym
we ta rT— aja nga pe Jesu pandu.

Moise namo Jesu pandu. Eri namo pandu tt.
(Matéu17.1-13; Mak 9.2-8)

28 Upa ame'é ke Jesu pandu rahg, kuja a'e ukwer
nahd my, awa po wajar mokdi. Pe, ywy'd keruhti
pe oho. Petu ke raho. Jud amé ti. Tian amo ti.
Tupa namd pandu oho. 29 Pe, Tupa namd pandu
u'am rahd, huwa ke amd koty uwak oho. Ima'e
mundeha ke ituwyr te hii. 30-31 Pahar ywa pe har

weraha namd mokdi sawa'e ta uhem. (Wera te
hii rahd, Tupa pete'e ixo aja mujekwa katu.) Ko

ymanihar te Moise ke uhem. Ymanihar te Eri amo
tl. Jesu namo a'eta pandu pandu u'am. Kuja a'eta
pandu inama:

—TJerusaré ok ta pe nde eremand ta. Aja Tupa
putar ame'é ke nde erema'e ta — aja Jesu pe.

32 Petu ta riki ukwer katu te. Pe, upak rah3,
Jesuma'e katu te ha rehe a'eta usak. Mokdi sawa'e
ta inamo pu'am u'am, ame'é ke rehe a'eta usak ti.
33 Pe, mokdi sawa'e ta oho ixo ingi raha, Jesu pe
Petu pandu:

—Sawa'e! Ko jande johu jaxo, a'erehe katu tiki.
Pehé& mahapyr pe mahapyr xipa ke jamuja ta. Ko
nde pe amod. Moise pe amd ti. Eri pe amo ti. (Aja
rahd, amo we pepyta we ta my) — aja Petu Jesu pe.

Ukwa ym ma'e panduha ke, a'erehe aja Petu
pandu.

34Pe, Petu pandu u'am rahd, ywa takaxiha uhyk
a'eta rehe. Takéxiha rysdha uhyk a'eta rehe. Pe,
ywa takdxiha pe mokoi sawa'e taixe ohorahd, Petu

ta kyje. Usak ame'€ ke ngi kyje. 35 Pe, ywa takéxiha
ngi panduha uwyr. Kuja:

—Ko riki ihé ra'yr. Katu asak ame'é ke a'e.
IThéma'e ke a'e. A'e pandu ame'é ke rehe pehendu
katu — aja.

36 Panduha putu'u rah4, jeje Jesu ixo. Upa usak
ame'é ke amo ta pe Petu ta pandu ym te. Araha
pandu ym te ri.

Kurumipy'arehe dja ihi
(Matéu 17.14-18; Mak 9.14-29)

37 Ame'é ku'eé rahd, ywy'a keruhii ngi Jesu ta
wyjy oho. Wyjy uwyr ixo rahd, heta nga uhyk
ixoty. 38 Heta ame'é ta ngi har amo sawa'e pukai
Jesu pe:

—Sawa'e! Ngd mu'eha nde. Apandu nde pe. Ihé
ra'yr rehe esaraha! Peteihar ke a'e. 39Ipy'arehe §ja
ihi rahd, pahar ahem ahem a'e. Mumand mano
a'e ke reko ti. Aja rahd, juru ke tyjui hti. A'e ke
mahy hii ti. Pe, he'd te rahd, uhem oho ingi. 49 Ne
namo jumu'e ixo ame'd ta pe ih& apandu hii: “Aja
ke pemuhem pemondo ingi” aja riki. Ani. Mard ka
ym muhemiha — aja Jesu pe.

41 A'e pandu:

—Ma! Apo pehé pexo ame'€ ta! Ma! Tupa
pyratdha rehe pejurujar ym! Katu ym aja. Aja te'e
pehé namo ih€ axo ym ta. Pejurujar ym ha namd
aja te'eha ihé py'ahu te'e ahendu. Ani. Aja ym ta
— aja nga pe.

Pe, sawa'e pe pandu:

—Nde ra'yr ih& pe erur — aja ipe.

42 Pe, kurumi uwyr ixo rahd, a'e ke dja ityk. Ywy
rehe ityk. Pe, mumand mand hii. Ajd pe Jesu
pandu:

—Ehem eho ingi — aja.

Pe, uhem oho. Aja mukatu, pe, ipai pe raho.
43 Tupdma'e pyrataha rehe har nga pandu:

—Ma! Katu tiki! Katu hii — aja.

Manoha rehe har Jesu pandu tt
(Matéu 17.22-23; Mak 9.30-32)

Jesu ma'eha rehe har ngéd pandu pandu ixo ri:

—Ma! Katu te me'€ a'e my! — aja.

Arahd jumu'eha ta pe Jesu pandu:

44_—Ko ihé apandu ame'é ke pehé py'a pe pekwa
pekwa pexo. Aja rahd, peharai ym ta. Awa ihé
tl. Tupa je'€ha rupi ajur. Pesaraha! Ihé rehe ihé
ruwajan ta ke amoé muhyk ta werur — aja riki.

45 Ani. Ame'é panduha ke jumu'eha ta ukwa ym.
Mujekwa ym Jesu, a'erehe ukwa ym. Jumu'eha ta
kyje ingi, a'erehe ame'é rehe har pandu ym we ipe

L.

Katu te ame'érehe har
(Matéu18.1-5; Mak 9.33-37; Siri2.3-5; 1 Petu 3.4;
1 Petu5.5)
46 Jumu'eha ta je'd je'¢e hii a'eta jupe u'am:
—Jande ngi har awa riki katu te ame'é ke my? —
aja a'eta jupe.
47 Ame'é ta ukwa ukwa u'am ame'é ke Jesu ukwa
rahd, ta'yn ke pyhyk. Pe, hake mupu'am. 48 Pandu:
—Kome'é ta'yn ke hok pe mupyta katu. Ihé
kotyhar ke, a'erehe pandu ipe: “Ko nde erejur
katu. Thé rok pe epyta katu” aja. Aja rahd, ihé
ke hok pe mupyta katu ti, ame'éja saka t1. Thé pe:

“Ko nde erejur katu” aja pandu rahd, ihé& pai pe:
“Ko nde erejur katu” aja pandu ti, ame'&ja saka ti.
Ihé ke ihé pai muwyr ame'é ke ihé. Pehé ngi har
amo kuja ukwa: “Katu ym ame'é ke ih&” aja ukwa.
Aja rahd, ame'é ke katu te aja Tupd ukwa — aja
jumu'eha ta pe Jesu pandu.

Ehe katu ame'é rehe har
(Mak 9.38-40)

49Jud pandu:

—Sawa'e! Paite amd sawa'e rehe jasak. Ame'é
riki nde je'8ha rupi §ja ta ke muhem katu mondo,
nga py'a ngi. Jande namd ixo ym a'e, a'erehe
japanduipe: “Ani. Ma peja ym. Jesu je'€ha rupi 3ja
ta ke emuhem ym emondo” aja sawa'e pe jande
japandu — aja Jesu pe.

50Pe, Jud ta pe Jesu pandu:

—Ani. Aja ym pepandu ipe. Amo riki pehé
ruwajan aja ym rahd, pehé rehe katu ame'é ke a'e
— aja Juad ta pe.

Jesu ke amé ok ta pe har ta putar ym

51 Ywa pe Jesu ke Tupd mujywyr ta, ame'é an-
gaha ke rehe uhyk tate rah3, Jesu pandu:

—TJerusaré ok ta pe ihé aho ta k§ — aja.

Pe, ixoty oho ixo0. 52 Amd sawa'e ta ke mondo py.
Pe, sawa'e ta oho. Samari ywy pe amd oKk ta ihi.
Ame'€ pe oho. (A'ep Jesu rehe ukweriha renda ke
mukatu oho.) 53 Ani. A'ep pe har ta putar ym. (Jesu
riki jundéu awa ke, a'erehe putar ym.) Jerusaré ok
ta jaxer aja a'ep pe har ta ukwaha nai. Jerusaré ok
ta pe Jesu oho ixo, aja a'ep pe har ta ukwa, a'erehe
putar ym ti. 5% Ame'é ke Tian ukwa raha, Jesu pe

pandu. Jud aja ti. Jumu'eha ta ke mokdi. Kuja
pandu:

—Sawa'e! Ame'€ ok ta pe har ta ke tata mai ta
my. (Nde ke putar ym ame'é ta ke a'eta.) Ywa ngi
tata keruht ke japandu ta. Aja nde ereputar my?
— aja Jesu pe.

55Jesu uwak rahd, pandu a'eta pe:

—Ani. Peja ym! — aja Tian ta pe.

56 Pe, amd ok ta pe Jesu ta oho.

Jesunamé amo ta oho ta tipe
(Matéu 8.18-22)

57Pe, a'eta oho ixo rahd, amo sawa'e pandu ipe:

—Nde ereho ame'g pe ne namo ihé aho ta ky ti
— aja Jesu pe.

58 A'e pandu ipe:

—Hokwar rupi so'o ukwer. Haity pe ma'ewyra
ta ukwer ti. Ihé ani. Awa ihé ti. Tup4 je'éha rupi
ajur. Pesarahd! Ihé akeriha renda nix6i — aja
ipe. (Ajarahd, inamd oho rahd, hok te nixoi ta, aja
mujekwa katu. Sawa'e jetehar te oho ta my, ame'é
ke Jesu manga, a'erehe aja pandu.)

59 Amo sawa'e pe Jesu pandu:

—Ihé& namo eho — aja ipe.

Sawa'e pandu:

—Sa'e! Ani we ri. Ihé rok pe ajywyr we ta ri.
Papa mand rah3, ihé riki ajytym ta. Arahad j6 ne
namo ihé aho ta k§ — aja Jesu pe.

60 A'e pandu:

—Ani. Tupa rehe ipy'a ym ame'é ta mand aja
saka ixo. Ame'é ta riki mano te ame'é ke jytym ta.
Ne ani. Thé& namo ejur apo 'y. “Tupa kotyhar ta aja

pemuruwak” aja epandu eho apo 'y — aja sawa'e
pe.
61 Amo sawa'e pandu:

—Sa'e! Ne namg ihé aho ta ky. Kuja py ta ri. [hé
rok pe aho we ta ri. Papa ta pe ihé apandu ta: “Ihé
aho ta k{” aja ta. Uparahd, ne namo ihé aho ta k§
— aja Jesu pe.

62 A'e pandu ipe:

—Mandi'i'y ke purure pe amod jytym rahd, hok
pe purure mujywyr jywyr ym. Kupixa pe pyta. Aja
Tuparehe har amd pandu pandu oho rah3, hok pe
jywyr jywyr oho rahd, katu ym tiki. (Jywyr jywyr
rahd, ihé namo oho te ta, aja mujekwa ym. Katu
ym aja) — aja Jesu pandu.

10

Kuja, 72 sawa'e hetaha ta ke Jesu mondo

1T Ajame'é ke am0 heta sawa'e ta pe Jesu pandu:
“Ih& koty pejur. [h&ma'e ta ke pehé pexo” aja riki.
Jesu jandema'e sawa'e te. Kuja, 72 sawa'e ta ke
jo'ok. Ame'é ta ke jumokodi mok6i pame katu te
mondo. Jesu oho ta ame'é rupi ame'é ta ke mondo
py. Ok ta rupi mondo. Awa renda rupi mondo ti.
2 Ame'é ta pe pandu:

—Heta te hii ngd ixo. Ihé rehe har pandu oho
ame'é ta ani. Heta ym. A'erehe Tupd namo
pepandu. “Sawa'e te! Ne je'€ha pandu oho ame'é
ta ke emondo. Heta emondo. Aja rahd, nde koty
ngai py'a ke ame'é ta muruwak ta” aja Tupda pe
pepandu. 3 Peho apo'y. Pesarahd! Arapuharan
rehe jangwate usak rahd, mard ka ym arapuharan
ujan oho ingi. Arapuharan ta aja saka pehé. Pehé
ke Tupa rehe ipy'a ym ame'é ta mahy tar katu ti.

(Arapuharan ke jangwate pyhyk, ame'&ja saka.)
A'erehe peta k. 4 Te'e peho. Peho rahd, tamatarer
ryru peraho ym. Ma'e ryru pehé kupe pe peraho
ym ti. Mokoi pehé py rehe har peraho ym fti.
Peho pexo rahd, i'i atu pehé& rehe uhyk ame'é ta
namod pepyta ym. Pahar peasa peho. 5 Amd rok
pe pehyk rahd, pepandu py: “Ma peja kome'é rok
pe har ta rehe Tupa usak katu” aja. 67 Pe, ok jar
pandu: “Katu. Ko pejur katu! Se pepyta” aja raha,
Tupa usak katu ta ehe. Ame'8 rok pe jOo pepyta
katu. Peh& mi'u ke ok jar me'é€. Ame'é ke pe'u
katu. Parakyha pe ma'e ke ijar me'é me'é katu.
Ajaihé&ma'e parakyha ke pehé, a'erehe pehé pe jjar
werur ame'é ke pe'u katu. Amo amo rok pe pehé
mi'u pekekar ym peho.

—Ani. Ok jar putar ym raha: “Katu. Ko pejur
katu. Se pepyta” aja ym pandu raha, peho ingi.
Katuha pepandu ame'é ke pehé rehe jywyr ta,
ame'é&ja saka. Pehé rehe Tupa usak katu ta.

8 —Amod ok ta pe peho, pe, a'ep pe har ta mupyta
katu rahd, ma'e ke pehé pe ngd werur ame'é ke
peu katu. 9 A'ep ahy ixo ame'é ta ke pemukatu.
A'ep pe har ta pe pepandu ti: “Tupé koty pehé py'a
ke pemuruwak. Aja rahd, Tupa pandu ta: ‘Thé
kotyhar ta ke pehé apo 'y’ aja Tupa pandu” ajanga
pe pepandu.

10 —pe, amd ok ta pe peho, pe, a'ep pe har ta
pehé ke mupyta ym raha, ok ta pyter pe peho.
A'ep pepandu: 1 “Pehé ok ta rupi jawata rahg,
ywyku'i jande py rehe pyta rdi. Pesarahd! Ame'é
ke jajuhyk apo. Aja rahd, kuja pehé py'a rupi
pekwa katu pe'am. Tupd pandu: ‘Thé kotyhar ta

aja pemuruwak apo’ aja riki. Ani. A'e ke peputar
ym” aja ok ta pe har ta pe pepandu.

12 —Apandu pehé pe. Kome'é ywy keruhil pe
har ta ke Tupd mupyrara rahd, Sondo ok ta pe
har ta ke a'e mupyrara ta ti. (Ymanihar te jaxer
ma'ema'e ame'é ta ke a'eta, a'erehe mupyrara ta.)
Pe, pehé& ke mupyta ym apo. (Ame'é ta Tupd
muwyr ame'é ke putar ym. Ihé riki Tupd muwyr
ame'€ ke ihé.) A'erehe ame'é ok ta pe har ta ke
Sondo oktapeharta'ar koty te we Tupd mupyrara
hii ta— aja 72 mondo ame'é ta pe Jesu pandu.

Amo ok ta pe har ta Jesu rehe jurujar ym
(Matéu 11.20-24)

13 A'e pandu t:

—Korasi ok ta pe har ta! Ma! Mate hii pehé ke
Tupd mupyrara ta ti. Mesai ok ta pe har ta! Pehé
aja ti. Mate hii pehé ke Tupd mupyrara ta ti. Mara
ka ym amd6 ma'eha, ame'g ke heta hti pehé ruwa
koty ihé ama'ema’e tipe. (Ani. Ihé rehe pejurujar
ym.) Pehé ruwa koty ih& ama'ema'e ame'é ke
ymanihar Tir ok ta pe ihé ama'ema'e ta tipe rah3,
a'ep pe har ta ma'e ka'u te'’eha ma'ema'eha ke
hijar ta tipe. Pan Xxuru aja me'é ma'e mundeha ke
munde ta tipe. (Aja pyaiha ke mujekwa ta tipe.)
Aja Tupa koty ipy'a ke muruwak, aja mujekwa ta
tipe t1. Tatimbuk ke idka rehe ombor ta tipe ti. (Aja
pyaiha ke mujekwa ta tipe ti.) Ymanihar Sind ok
ta pe har ta aja ti. (Pyaiha ke mujekwa ta tipe ti.)
Ma'e ka'u te'eha ke hijar ta tipe ti. Tupa koty a'eta
py'a ke muruwak aja mujekwa ta tipe tI.

14 —Ko ihé apandu. Nga ke Tupa mupyrara
rahd, Tir ok ta pe har ta ke a'e mupyrara ta. Sind



RUK 10:15 Ixxix RUK10:19

ok ta pe har ta aja ti. Ame'é ok ta pe har ta 'ar
koty te we Korasi ok ta pe har ta ke a'e mupyrara
ta. Aja Mesai ok ta pe har ta ke a'e mupyrara ta ti.
15Kapana'li ok ta pe har ta! Kuja: “Jande ani. Katu
te jande” aja pekwaha nail. Upa pehéma'e ok ta ke
Tupa mukanim ta tT— aja Jesu pandu.

16 Jumu'eha ta pe pandu:

—Pehé rehe amo hendu katu raha, ihé rehe
hendu katu ti. Pehé ke amd putar ym rahd, ihé ke
putar ym ti. Thé ke amo putar ym rahd, ihé pai ke
putar ym ti. [hé ke ihé pai muwyr. A'e ke putar ym
t1— aja Jesu pandu.

(Upa Jesu pandu rah3, kuja 72 sawa'e ta pandu
oho. Tupi je'€ha ke pandu oho.)

Kuja, 72 sawa'e ta jywyr uwyr
(Apokarip 21.27)

170k ta rupi upa pandu oho rahd, kuja 72 sawa'e
ta jywyr uwyr, Jesu rehe. Hury riki ame'é ta. Jesu
pe a'eta pandu:

—Sawa'e! Pesarahd! Ajd ta riki jande rehe
hendu katu ti! Nde je'8ha rupi japandu: “Ehem
eho nga py'a ngi” aja. Aja rahd, ja ta uhem katu
oho — aja Jesu pe.

18 A'e pandu:

—A'e t§! Satana rehe asak a'am rahd, pyrataha
kanim ingi. (Ajd ramiii a'e.) Ame'¢ ke rehe ihé
asak. Ywa ngi Tupad weraha, aja pahar pyratdha
kanim ingi. A'erehe §ja ta ke pemuhem pemondo
ngd py'a ngi. 19 Pesarahd! Ihéma'e pyratdha ke
pehé pe amondo, a'erehe mbdi ta rehe pepyrd,
pe, su'u rahd, ahy ym pehé pe. Jawajyr ta rehe
aja t. Pepyrd, pe, jupi rahd, ahy ym pehé pe ti.

Satanama'e pyritdha ke aja ti. (Aja ramii a'e.)
Pehé& ke mahy ym ta ti. Pehé& ke mahy ym te ta
ma'e ke. 20 Aji ta peh& rehe hendu katu. Ame'é
rehe pehé rury katu. Amo we ti. Tupa kotyhar ta
ke pehé, a'erehe pehé rer ke Tupd mapyk. Ima'e
paper rehe mapyk. Ywa pe ame'é ke ihi. A'erehe
i'ar koty te we hii pehé rury katu te pexo — aja 72
sawa'e ta pe Jesu pandu.

Jesu huryha ke
(Matéu 11.25-27; Matéu 13.16-17)

21Upa 72 sawa'etape Jesu pandurahd, Jesurehe
Tupd'a ihi katu te. A'erehe hury katu te a'e. Pe,
Jesu pandu:

—Papa! Ywa pe har ta kapitd keruhii ke nde!
Kome'é ywy keruhil pe har ta kapitd keruht ke
nde ti. “Ne jo riki katu te me'é ke” aja nde pe
apandu. “Akwa katu te ame'é ke ih&” aja pandu
ame'é ta pe nema'e pyratdha ke nde eremujekwa
ym. “Ihé riki ajumu’e katu te ame'é ke ih&” aja
pandu ame'é ta pe nde eremujekwa ym ti. Ta'yn
ta aja ithéma'e jumu'eha ta. Upa katu te ukwa
ym. Ame'é ta pe nema'e pyratd te ha ke nde
eremujekwa katu. A'erehe apandu: “Ne jo riki
katu te me'é ke” aja nde pe. Papa! Jetehar te ke.
Nde ereputar, a'erehe aja nde eremujekwa katu —
aja Tupa pe Jesu pandu.

22 Pe, nga pe pandu:

—Upa katu te ma'e ke ih€& pe ih& pai mujekwa
katu. A'erehe upa katu te ih& akwa katu. Ihé rehe
har ukwa ym awa. Ihé paijo ukwa katu te ihé rehe
har. Thé pai rehe har ukwa ym awa. Thé j6 akwa
katu te ehe har. Ta'yr ke ihé. Pe, am®o ta pe ehe har

ih& amujekwa tar katu, ame'é ta jo ukwa katu te
ehe har ti— aja Jesu pandu.

23 Pe, jumu'eha ta jeje ixo rahd, hake Jesu oho.
Pandu:

—Pehé& rury katu ame'€ ta ke pehé! Ihé
ama'ema'e ame'é rehe pesak katu, a'erehe pehé
rury katu pehé. 24 Apandu pehé pe. Ihé ama'ema'e
ame'é ke rehe pehé atu pesak katu. Ame'é rehe
heta ymanihar Tupad je'€ha pandu ame'é ta usak
tar katu ti. Mard ka ym usakiha. (Arahd se ihé
nixoi.) Heta ymanihar kapitd keruhii ta aja ti.
Usak tar katu t1. Pehé riki ihé je'€ha rehe pehendu,
ame'é rehe ymanihar ta hendu tar katu ti. Mara
ka ym henduha. (Arahad se ihé& nixdi ti.) Pehé ani.
Pehendu, a'erehe pehé rury katu ame'é ta ke pehé
— aja Jesu pandu.

Samariywy pe har sawa'e rehe har
(Matéu 22.34-40; Mak 12.28-34)

25 Pe, am0 sawa'e uhyk uwyr ehe. Moise je'€ha
ke mu'e ame'é ke a'e. Jesu ukwa katuha ke a'e
manga tipe. Ame'é ke mujawy tar katu, a'erehe
pandu:

—Sa'e! Ngd mu'eha nde. Myja ma'e ke ih& ama'e
rahd, ihé ke Tupd muha katu ta my — aja ipe.

26 Jesu pandu ipe:

—Moise mupinim ame'é ke rehe nde eresak.
Ame'¢ mujekwa katu. Myjande erema’e rahd, nde
ke Tupd muhda katu ta. Ame'é pehi. Myja nde
erekwa my? — aja sawa'e pe.

27 Sawa'e pandu:

—Kuja panduha ihi. Tuparikijandema'e sawa'e
te! Nde erepy'a katu te ehe.

Tupad rehe nde py'a nde eremoi moi ehe rah3,
epy'a katu ehe.

Ehe har nde erekwa erekwa erexo rahd, epy'a
katu ehe ti.

Upa nema'e pyratdha namo ma'e ke nde erema'e
rahd, epy'a katu ehe ti.

Upa nde erekwa katuha namo epy'a katu ehe ti.

Ndejuehende erepy'a katu, ajane namo ixo ame'é
rehe epy'a katu ti — aja Jesu pe pandu.

28 A'e pandu:

—A'e t§. Aja ema'e eho. Aja rahd, nde ke Tupa
muha katu ta— aja sawa'e pe.

29 Pe, sawa'e riki katu ame'é ke a'e aja mujekwa
tar katu, a'erehe Jesu pe pandu:

—Awa rehe ihé apy'a katu ta me'é te'e my? —
aja sawa'e.

30(Pe, amd rehe a'e ipy'a katu ta me'é te'e, ame'é
rehe har Jesu mujekwa tar katu.) A'erehe kuja
sawa'e pe Jesu pandu:

—TJerusaré ok ta ngi amd sawa'e uhem oho.
Jundéu awa ke a'e. Jeriko ok ta pe oho ixo. Araha
a'e ke ma'e mukaniha ta pyhyk. Upaima'e ke ame'é
ta mukanim raho. Nupd hti ti. Tate jukwa. Pete'e
tai'y.

31—Arahd ame'é pe rupi jundéu awa tama'e pa'i
oho ixo tI. Sawa'e rehe usak rahd, asa oho. Xupe
'ar rupi asa oho. 32 A'engi amo sawa'e oho ixo ti.
Pa'ima'e miasu ke a'e. Jundéu awa ke a'e ti. Sawa'e
rehe usak rah3, ixoty usak oho. Pyrara usak tar
ym ehe, a'erehe upa usak rahd, xupe 'ar rupi asa
oho ti.

33 —Pe, amd sawa'e ame'd rupi oho ixo ti.
Samari ywy pe har ke a'e. (Jundéu awa aja ym

ame'é ke a'e. Samari ywy pe har ta ke jundéu
awa putar ym. A'erehe huwajan aja saka.) Sawa'e
rehe uhyk oho ti. Usak ehe rahd, pyrara usak
ehe. 34 Hake oho. Pirokiha rape rehe puhd mofi.
Ame'é ke pukek t1. Pe, ima'e hymba 'ar pe mondo,
jumen 'ar pe. Aja amd ukweriha renda pe raho.
A'ep usak katu we ehe ri. 35 Ku'€ rahd, hyru ngi
tamatarer ke muhem. Mokdi wera rahd, wetep
paraky, ame'é hepyha jo'ok. Ame'é ke ukweriha
renda jar pe me'é. Pandu ipe: “Ko riki tamatarer
ihi. Kome'd namo sawa'e rehe esak katu kj. Amo
we sawa'e mukatuha rehe puhd nde erejo'ok rah3,
ame'é ke upa nde pe ihé amujywyr ta k. Koropi
ajywyr rahd, amujywyr ta nde pe, a'erehe sawa'e
mukatuha rehe esak katu ti” aja ijar pe samari
ywy pe har pandu — aja Jesu pandu.

36 Ame'é panduha upa rahd, sawa'e pe Jesu
pandu:

—Apo myja nde erekwa my? Mahapyr sawa'e
tausak ehe, ma'e mukaniha ta nupd ame'é ke rehe.
Mahapyr sawa'e ta ngi har awa ipy'a katu ehe my?
— aja Moise je'€ha mu'e ame'é ke pe pandu.

37 A'e pandu:

—Raho ame'é ke pyrara usak ehe. (Samari ywy
pe har ke.) A'e riki ipy'a katu te — aja Jesu pe.

A'e pandu:

—A'e t§. Eho ti. Aja nde ti. (Nde ruwajan aja
ame'€ rehe epy'a katu k) — aja sawa'e pe.

Mar rehe Jesu usak oho. Marirehe usak oho ti.
38 Pe, jumu'eha ta namo Jesu oho ixo raha, amd
ok ta pe uhyk oho. A'ep amo kiija ixo. Her Mar.
Hok pe Jesu ta ke mupyta katu. 39 lanam inamd

ixo ti. Her Mari. Jesu py rake wapyk ui. A'ep Jesu

mu'e ame'é ke rehe hendu ul. 40 Mar ani. Ma'e ke
mupupur hil a'eta pe ixo. A'erehe ipy'a ahy tate.

(Mari mupupur ym uwyr, a'erehe ipy'a ahy tate
ehe.) Pe, Jesu rake oho rahd, pandu ipe:

—Sawa'e! IThé namo ih&€ anam mupupur ym. [hé
jo riki ma'e ke amupupur axo. Aja katu nde pe
my? Epanduipe: “Inam6 ma'e emupupur eho” aja
Mari pe — aja Mar pandu.

41 Pe, Jesu pandu ipe:

—Mar! Heta ame'é tarehe nde erejumupyaite'e
hii erexo. Nde py'a ahy tate ti. 42 Petethar ma'e ke
jOo nde eremupupur rahg, katu tiki. (Ma'e ke ja'u
ame'é ke upa hardi ta ngd.) Mari ani. Ihé je'€ha
rehe hendu tar katu ui. Ame'é je'8ha ke Mari harai
ymta. Ame'é ke katu te ame'é ke — aja Mar pe Jesu
pandu.

11

Tupd namoé amo pandu pandu katu ame'é rehe

har
(Matéu 6.9-15; Matéu 7.7-11; Mak 11.24; Ruk
18.1; 1 Tesaron 5.17)

1 Amd renda pe Tupd namd Jesu pandu pandu
u'am. Upa pandu rah, jumu'eha ta ngi har petei
pandu ipe:

—Sawa'e! Myja Tupd namod japandu ta my?
Ame'g ke jande ke emu'erahd! Ima'e jumu'eha ta
ke Jud mujahukiha mu'e, aja jande ke emu'e t1 —
aja Jesu pe.

2Pe, a'e pandu:

—Kuja Tupd namo pepandu:

“Jande pai keruht! Nde rehe har amo hendu rahd,
ma peja pandu: ‘Ma katu te’ aja.

Nema'e jetehar te ke rehe upa katu te awa ta
hendu katu, ame'é angaha ke rehe ihé
aharo ht axo.

3Jande mi'u wera rahd pame katu te emuwyr.

4 Ma'e ka'u te'eha ke jande pe amo ta ma'e rah4,
ame'é ta rehe jande py'a jamujywyr.
Ajajande rehe nde ti. Ma'e jaka'u te'eha ke jama'e.

Ame'é rehe japyai.
Ajarah,jande rehe nde py'a emujywyr katu ti.
Ma'ejaka'ute'ehakejama'etar katurahd, ame'é ke
jande py'a ngi emukanim. (Ajarahd, jama'e
ym ta)” aja pepandu ipe — aja Jesu mu'e.

5 Pe, jumu'eha ta ke mu'e ti. (Tapijar te'e we
Tupa namd pandu pandu ta me'é te'e, aja mu'e.)
A'erehe kuja pandu:

—Pesarahd! Pehé& ngi har peteil riki ehe katu
ame'é rok pe oho. Pytun pyter pe oho. Pandu ipe:
“Sa'e! Ne mi'u ihé pe emuwyr te'e ri. 6 Ihé rehe
katu ame'é ke uhyk ramd te uwyr. Paite ngi uhyk
uwyr. Myahy hti a'e. Nixdi te ihéma'e ke apo. Ma'e
ke ym ih& ame'g ipe” aja ipe. 7 Pesarahd! Kuja
a'e pandu nahd my. Kapy ngi je'8ha ke ehe katu
ame'é pe pandu: “Apo ani ta. Hukwen ke jykynda
u'am. Ihé anino aju. Ta'yn ta aja ti. Mard ka
ym apu'amiha. Mard ka ym nde pe ih& mi'u ihé
ame'éhari” aja pandu my. 8 Ani. Pesarahd! Aja ym
ta. Aja pandu ym. IThé apandu pehé pe. Ehe katu
ame'é ke a'e, a'erehe pahar pu'am ta my? Ani. A'e
riki 1'i pandu pandu hii u'am. Huxi ym panduha.
A'erehe pu'am ta. Upa pandu ame'é ke me'é ta ipe.

9 —A'erehe ih& apandu pehé pe. Aja Tupa ti.
Ma'e ke Tupd namo pepandu. Pe, ame'é ke a'e
muwyr ta pehé pe. (Tupd namo pepandu rahj,
aja ti) Pekekar, ame'ja saka ti. Pe, Tupd muwyr
rahd, pemahem, ame'éja saka. (Amo rok pe pexe
tar katu raha,) pehé po penupa nupa. Pe, hukwen
ke jjar pirar. (Tupd namo pepandu pandu raha,
ame'éjasaka.) Pehé po penupd nupd, ame'éja saka.
Inamd pepandu pandu rahd, pe, hukwen pirar
ame'éja saka t1. (Pirar rahd, pepandu ame'é ke a'e
muwyr ta pehé pe ti.) 19 Upa inamd pandu ame'é
ta pe a'e muwyr ta k§. Amo kekar rahd, mahem ta
ky. Ipo nupd nupd rahd, hukwen ke a'e pirar ta ky.
Aja riki.

11 _—Pesaraha! Peh& namd ipdi ta ixo. Pe, ta'yr
pandu: “Papa! Pira ka'é ih& a'u ta” aja. Aja rah3,
mboi ke ipdi me'8 ipe my? Ani. Aja ym. Pira ka'é
me'€ ta ipe. 12Pe, ta'yr pandu: “Papal Sapukéu pi'a
ih& a'uta” aja. Ajarah3, ]awa]yr 1pa1 me'é ipe my?
Ani. Aja ym. Sapukdi pi'a me'€ ta 1pe ti. 13 Awa ta
te'e pehé. Ma'e peka'u te'eha ke pema'ema’e ame'é
ta ke pehé&. Pehé ra'yr ta pe ma'e katu ame'é ke
peme'é me'é katu. Aja rahd, pehé 'ar koty te we
ma'e katu ame'é ke jande pai keruhli me'¢ me'é
ta pehé pe. Ywa pe ixo ame'é ke a'e. “Jande py'a
rehe Ne'da emuwyr” aja pandu ame'é ta pe I'a ke
a'e muwyr katu ta — aja Jesu mu'e jumu'eha ta
pe. (Aja tapijar te'e we Tupad namd pandu pandu
tame'é te'e, aja Jesumu'e.)

“Mesembu” Satana rehe har (Ajd ramiii a'e)
(Matéu 12.22-30; Mak 3.20-27)

14 Amo sawa'e ke dja muje'engai te'e. Ame'€ §ja
ke Jesu muhem mondo ingi. Ajd uhem oho ingi
rahd, sawa'e ma'e ke pandu pandu katu ti. Amd
ta pandu:

—Ma! Katu tiki! — aja hetaha ta pandu.

15 Amo ta ani. Jesu rehe har kuja pandu:

—Mesembu tiki. Ame'€ riki ja tama'e kapitam.
Ame'é riki pyrdtdha muwyr ipe, Jesu pe, a'erehe
dja ke a'e muhem katu mondo — aja a'eta pandu
nal.

16 Jesuma'e pyratdha ke amd ta manga tar katu.
A'erehe ame'é ta pandu ipe:

—Mard ka ym amo ma'eha, ame'& ke ema'e apo.
Aja rahd, ima'e pyratdha ke Tupd muwyr nde pe,
aja jakwa ta. Aja rahd, nde ke a'e riki muwyr, aja
jakwa ta ti— aja Jesu pe.

17 Ani. Ame'é ta ma'e ke ipy'a pe ukwa ukwa
u'am ame'é ke Jesu ukwa, a'erehe pandu:

—Ani ta. Pesarahd! Ywy pe har ta amo koty koty
henda pe jy'ar. Aja jumai mai ixo nga juehe rah3,
pahar ngd jumumba ta nga juehe. (A'erehe jumai
maiym tangajuehe.) Ok wyr pe har ta aja ti. Amo
koty koty jy'ar, pe, jumai mai ixo a'eta juehe rah3,
pahar jumumba ta a'eta juehe ti. (A'erehe jumai
mai ym ta a'eta juehe.) 18 Aja Satana kotyhar ta
amo koty koty jy'ar, pe, jumai mai ixo ngd juehe
rahd, mara ka ym 3ja ta ixoha. Jumumba ta nga
juehe ti. Satanama'e pyradtdha namo dja ke ihé
amuhem amondo, aja pepandu rahd, §ja ta riki
jumumba ta ngé juehe, aja pepandu. Ani. Aja ym.

19 _Pesarahd! Ajd ke ihé amuhem amondo.
Peh& kotyhar ta aja ti. Aja ta ke muhem mondo

ti. Awama'e pyratdha namo a'eta muhem mondo
my? Satanama'e pyrdatdha namd muhem mondo
my? Ani. Aja ym. Ajarahd, ihé aja ti. Satanama'e
pyratdha namo aja ym ti. A'erehe pehé je'@ha
pejawy te'e aja pehé& kotyhar ta riki mujekwa pehé
pe. 20Jetehar te ke. Amd koty riki. Kuja. Tupama'e
pyratdha namo ;a ta ke ih€ amuhem amondo. Aja
rahd, ihé riki kapitd keruhiiaja Tupa mu'am ame'é
ke ihé&, aja pekwa katu ta me'g te'e. Pehard katu
pexo ame'e ke.

21 —Sawa'e pyrata hii ame'¢ ke hok rehe usak
katu rahd, para te'e ta ima'e ke rehe ngd. Upa
moi katu, kyse puku, itatakwar, hapar. Aja hok
rehe usak katu. 22 Pe, i'ar koty te we sawa'e pyrata
ame'é ke jumai uwyr ehe. Pe, upa muputu'urahj,
amo riki ijar moi katu ame'& ke upa katu te raho,
kyse puku, itatakwar, hapar. Ame'é pe huwajan
keijar muputu'uta, aja ukwahanai. Ani. Ame'é ke
i'ar koty te we pyratd ame'é ke upa raho. Pe, upa
ma'e keraho ame'é ke amo ta pe me'@ me'é. Inamao
iXo ame'é ta pe me'é me'é. (Aja ihé ti. Sawa'e
pyratd hii ame'é ke Satana aja saka. Ihé riki i'ar
koty te we pyrdtd te hti ame'é ke ih&. A'erehe a'e
ke ih& amuputu'u katu. A'erehe §ja ta ke nga py'a
ngiihé amuhem katu amondo.)

23 —Thé kotyhar aja awa ixo ym rahd, ih€ namd
jumai ame'é ke a'e. Tupd koty ihé namo nga ke
amd mujy'ar ym rahd, amé koty muhai mondo
ame'é ke a'e ti. Tupd ruwajan koty mujy'ar mondo
a'e — aja Jesu pandu.

Sawa’e py'arehe dja jywyr oho
(Matéu 12.43-45)

24 A'e pandu tI:

—Sawa'e py'a ngi ja uhem oho rahd, awa nixoi
te ame'é rupi wata wata ixo. Putu'uha renda ke
kekar ixo. Mahem ym. A'erehe jupandu jupe:
“Sawa'e py'a ngi ihé ahem ajur, ame'é pe ajywyr
ta aho. Ihé rok aja ihé pe” aja jupandu. 25 Pe,
jywyr oho. Pe, uhyk oho rahd, hok pe nixdi awa.
Upa peir katu amd. Upa mukatu. Aja awa py'a ke.
26 Ame'e rehe usak raha, amo ja ta a'e oho piam.
Awa po wajar mokdi hetaha a'e muhyk. Ame'é ta
riki i'ar koty te we jaxer ai ame'é ke. Pe, muhyk
rahd, sawa'e py'arehe a'eta ixe oho. A'erehe ame'é
sawa'e mite jaxer ame'é ke apo. Aja peteiixorahj,
katu ym. Apo heta ihi, a'erehe i'ar koty te we
jaxeriha — aja Jesu pandu.

(Aja awa ti. Jeje ixoha jumukatu aja ixo tar katu.
Ani. Tupa rehe jurujar ym. Nix6i ma'e, ame'éja
saka. A'erehe i'i atu we rahd, ymanihar aja jywyr
tl. Pe, jywyr rahd, i'ar koty te we jaxeriha.)

Huryteme'é ke

27Pe,ame'@ pandurahd, amo heta ame'é ta pyter
ngi kja pandu:

—Nde ke ipusu ngi muhem, ame'é ke ma hury
katu a'e. Ne mai ke. Nde ta'yn rahd, nde pe
kamby me'é, ame'é mai ma hury katu — aja Jesu
pe pandu.

28 Pe, a'e pandu:

—A'e t§. Am6 we ti. Tupd je'éha rehe hendu. Pe,
panduha aja ma'ema'e ame'é riki i'ar koty te we
hury katu ame'é ke a'e — aja Jesu pandu.

Jesuma'e pyrdtdha ke amo ta usak tar katu
(Matéu12.38-42)

29Ngad hetaha juramajy'ar eherahd,Jesupandu:

—Ma pehé katu ym riki. Mard ka ym amd
ma'eha, ame'é ke ihé ama'ema'e, ame'é ke rehe
pesak tar katu. Aja rahd, Tupa riki ih& ke muwyr,
aja pekwa ta aja pepandu tipe. Mara ka ym amo
ma'eha, ame'é ke amujesak ym ta pehé pe. Kuja
jo amujekwa ta. Pira keruhii pusu pe mokdi Jon
ukwer. Pe, jywyr. (Mand ym.) Aja ihé rehe har
amujekwa ta pehé pe ti. 30 Yman te Tupa je'€ha
pandu ame'é ke Jon. Pira keruhti pusu ngi Jon
uhem rahd, nini ok ta pe har ta usak ehe rah3,
a'e ke Tupd muwyr, aja ukwa katu. Aja ihé ti.
Manoha ngi ih& akwera katu ahem rahd, ihé ke
Tupd muwyr, aja pehé& pekwa katu ta ti. Aja jo
pehé pe amujekwa ta. Awa ihé ti. Tupad je'ha rupi
ajur.

31 —Yman rahd, ngd ke Tupd@ mupyrara ta.
Arahd amo kiija pu'am ta. Kapitd keruht kiija ke
a'e. Pepaite ngi Saroma mu'e ame'é ke rehe hendu
uwyr kwe. A'erehe yman rahd, Tupd mupyrara
rahd, ame'é kiijd@ pandu ta: “Jesu je'ha rehe pe-
hendu ym. Katu ym pehé&” aja apo pehé pexo
ame'é ta pe pandu ta. Pepaite ngi kja uwyr. (Amo
wata oho rahd, heta ukwer) Warahy jurukwa
koty ngi uwyr, iapyr koty ngi. Ukwa katuha namo
ma'e ke Saromd mu'e ame'é ke rehe kiijd hendu
uwyr. Pesarahd! Ko ih& axo. Saroma 'ar koty te
we ihé& akwa katuha. Ani. Pehendu ym ihé je'éha
rehe. (A'erehe ymanihar ta 'ar koty te we pehé ke
Tupd mupyrara ta.)

32 —Yman rahd, ngd ke Tupd@ mupyrara ta.
Arahd Nini ok ta pe har ta pu'am ta. Jon pandu
ame'é ke rehe ame'é ta hendu katu. Pe, ma'e

ka'u te'eha ma'ema’eha ke hijar. Tupd koty ipy'a
muruwak mondo. A'erehe yman rahd, Tupa
mupyrara rahd, kuja pandu ta: “Jesu je'éha rehe
pehendu ym. Katu ym peh&” aja pehé pe pandu
ta. Jon pandu ame'é ke rehe Nini ok ta pe har ta
hendu. Pesarahd! Ko ihé axo. Jon 'ar koty te we
ih& katuha ke. Ani. Ihé je'éha rehe pehendu ym.
(A'erehe ymanihar ta 'ar koty te we pehé ke Tupa
mupyrara ta) — aja Jesu pandu.

Amo ma'e weraha ke
(Matéu 5.15; Matéu 6.22-23)

33 A'e pandu t:

—Araparin ke amd muwera rahd, mukanim ym
awa. Pander pe jupyk ym ti. Ani. Ywate henda
'ar pe moi. Pe, hok pe ixe uwyr ame'é ta usak
katu ma'e. Aja ihé amu'e ame'é ke amukanim ym.
Ani. Amujekwa katu nga pe. 34 Awa reha riki
ma'emuweraha aja saka. (Ajarahd, Tuparehe har
ukwa, a'erehe ixoha katu aja ixo katu.) Pehé reha
katu rahd, pehé rete rupi wera katu, ame'&ja saka.
(Aja rahd, Tupa putar aja pexoha katu, aja pexo
katu ta.) Nde reha katu ym raha, weraha nixoi,
ame'dja saka. (Aja rahd, Tupa putar, aja ym pexo.)
35 A'erehe apandu katu pehé pe. Pehé reha katu
ajapexo. (Ajarahd, pexoaite'eajaym pexo.) 36 Aja
rahd, pehé rete rupi wera katu rahd, pytuniha
nixoi te rahd, upa katu te wera hti, ame'éja saka.
Nde rehe ma'e muwera, ame'&ja saka. (Aja rah3,
aja te'eha Tupa putar aja pexoha katu aja pexo
katu te ta) — aja Jesu pandu.

Parise kotyhar ta rehe har Jesu pandu hii
(Matéu 23.1-36; Mak 12.38-40)

37Upa Jesu pandu rahd, parise pandu ipe:

—Ihé rok pe ma'e ke ja'u jaho ri— aja Jesu pe.

Pe, hok pe ixe oho. Pe, ma'e ngd u'uha renda pe
wapyk oho. 38Pe, jundéu awa ramii ta ukwaha aja
ipo ke kutuk hti ym ha namo ma'e ke Jesu u'u ui.
Ame'& ke parise usak rahd, ipy'a pe ukwa ukwa ut:

—Ma! Jundéu awa ramii ta ukwaha aja ipo ke
kutuk ym a'e. Katuym, aja akwa — aja parise jupe.

39 Ame'é ke Jesu ukwa, a'erehe pandu ipe:

—Pehé parise ta! Pehé riki paratuxi aja saka. Y
amd u'uha aja ti. Paratuxi soroka ke jo pekutuk
katu. Typyha ke ani. Aja pehé pirer ke pekutuk
katu. Pehé py'a ani. Juhyk aja ym pexo. Pehé
py'a pe upa ma'e peka'u te'eha pema'ema'eha ke
pekwa pekwa pexo. Amo ta ke pemahy hii tar
katu, ame'é ke pehé py'a pe pekwa pekwa pexo
ti. 40 Pehé peka'u te'e! Pehé rete ke Tupa muja.
Pehé py'a ke a'e muja ti. (A'erehe pehé py'a juhyk,
aja pexo ta me'é te'e ti.) 41 Ima'e ym te ame'¢ ta
pe pehéma'e ke peme'& me'é. (Aja rahd, Tupa koty
pehé py'a pemuruwak pemondo, aja pemujekwa
ta.) Ajarah, pehé py'a ke juhyk aja pexo ta.

42 —Parise ta! Ma! Tupa mupyrara ta pehé ke.
Tupé rehe pehé py'a pemoi moi. A'erehe ta'yr mi
so'o rukwer pupur muhembykiha ke peme'é ipe.
Jande popa hetaha ngi petel peme'€. Aja ky'in ke.
Ma' eywanem ra'yr a]a tl. A]a pema'ema’'eha. Amo
koty ani. Katu ame'é ke aja ym pema'ema’e. Tupa
rehe pepy'a ym ti. Pesarahd! Amo we pema'ema'e
ta me'é te'e. Kuja. Tupa rehe pepy'a katu ta me'é
te'e. Katu ame'é ke pema'ema'’e katu ta me'é te'e
ti. Ma'e muhembykiha ke peme'é ta me'é te'e ti.
Ame'8 me'éha pehardi ym ta me'é te'e ti.

43 —Parise ta! Ma! Tupd mupyrara ta pehé
ke! Jundéu awa tama'e jy'ariha renda pe peho
rahd, kapitd ta wapyka pe jo pewapyk tar katu,
myrape katu te ame'é ke pe. (Aja pehé katu te
aja pemujekwa tar katu nal) Ma'e muhepyha
renda pe peho raha: “Ko nde erexo. Katu nde” aja
panduha jo peputar katu. (Aja rahd, pehé katu te
aja pekwaha nai.)

44 —Ma! Tupa mupyrara ta pehé ke! Pehé riki
kangwerupa aja saka. Ngd ukwa ame'¢ ke nixoi,
a'erehe ukwa ym ha rupi kangwerupa rupi amao
wata. (Aja rah3, ipy'a juhyk ym aja ixo apo, aja
jundéu awa ta ukwa.) Aja pexo ti. Pehé py'a juhyk
ym, aja te'e pexo. Ame'é ke amo ta ukwa ym. Pe,
pehé& namd ame'é ta ixo rahd, ame'é ta py'a ke
pemujaxer te'e ta ti — aja Jesu pandu.

Moise je'éha mu'e ame'é ta rehe har Jesu pandu
hii

45 Pe, Moise je'8ha mu'e ame'€ ta ngi har petei
pandu ipe:

—Sawa'e! Nga mu'eha nde. Aja nde erepandu
rahd, jande rehe har nde erepandu hii ti. Katu ym
ihé pe — aja Jesu pe.

46 Ame'¢€ Moise je'¢ha mu'e ame'é pe a'e pandu:

—Ma! Parise ta aja pehé ti. Ma! Tupa mupyrara
ta pehé ke t1. Peh& pemu'e ame'é ke rehe mara ka
ym amod hendu katuha. Pe, pemu'e ri. Ani. Pehé
atupehenduym te ehe ti. Katuym aja. 4’ Ma! Tupa
mupyrara ta pehé ke! Pehé& ramiii ta Tupd je'€ha
pandu ame'é ta ke jukwa. Ame'g ta kangwerupa
ke pemukatu hii. 48 Ajarahd, pehé ramiii ta jukwa
ame'é riki katu aja pekwa ti. Tupa je'@8ha pandu

ame'é ta ke pehé ramtii ta jukwa. Ame'é ke katu,
aja pekwa. A'erehe kangwerupa ke pemukatu
pexo ri. 499 Ani. Upa ma'e ke Tupa ukwa katu. Kuja
pandu: “Ihé je'€ha pandu ame'é ta ke ih& amondo
ta. Amo amo ta ke amondo ti. Pe, amod amo ke
nga jukwa ta. Amoé amd ke ngd mahy ta ti” aja
Tupd pandu. Ukwa katu a'e. S0 A'erehe ame'é ta aja
pehé ke Tupd mupyrara ta ti. Kome'é ywy keruhti
Tupd muja. A'engi am6 amo ymanihar Tupa je'€ha
pandu ame'€ ta ke pehé ramii ta jukwa. Jukwa
ame'é ta ke Tupd mupyrara ta. Ame'¢ jukwa ame'é
ta aja pehé riki upa katu te mupyraraha ke pyhyk
ta ti. 51 Ko Ambéu ke amd jukwa py. A'engi amo
amo ta ke ngd jukwa ti. Pe! Sakari ke amo jukwa
ti. Jetehar te ke. Nga jukwa ame'é ta ke Tupa
mupyrara ta. Ame'é jukwa ame'é ta aja pehé riki
mupyraraha ke pyhyk ta ti. Tupa riki mupyrara
hii ta— aja Jesu pandu.

Tupa rehe nga jumu'eha renda keruhi pe kapy
katu te ame'& ke ihi. Myrape ihi ti. Ame'& mokdi
pyter pe Sakari ke amd jukwa. (A'ep a'e ixo rah3,
a'e ke amo ta jukwa ym ta me'é te'e. Ani. Jukwa
riki.) Tupd rehe ipy'a ke amd moi moirahd, ame'é
myrape 'ar pe hymba hapy.

52Jesu pandu ti:

—Moise je'€ha mu'e ame'd tal Ma! Tupa
mupyrara ta pehé& ke! Myja Tupa je'€ha ke amd
ukwa katu my, ame'é ke pemuka'u te'e. Pehé atu
pekwa ym ti. Amo ta ukwa tar katu rahd, ame'é ta
ke pemuka'u te'e ti. A'lerehe ame'g ta ukwa ym ti.
Katu ym aja — aja Jesu pandu.

53 Pe, parise rok ngi Jesu uhem oho ixo rah3,
parise ta je'é€ je'é hil ipe. Moise je'¢ha mu'e ame'é

ta aja ti. Je'¢€ je'd8 hii ma'e ke ipe. >4 Ame'é ta ma'e
ke pandu pandu inamg, Jesu namdo. Pe, Jesu ma'e
panduha jawy rahd: “Katu ym nde” aja parise ta
pandu ta. A'lerehe panduha manga manga tipe.

12

Ipy'a pe mokdi ukwaha namo ixo
(Matéu 10.26-27)
1Heta te hiinga jy'ar uwyr ehe. A'erehe jumujar
mujar hiinga juehe. Pe,jumu’ehatapejesupandu

—Parise ta riki ipy'a pe mokdi ma'e ukwaha
namo ixo ame'é ta ke a'eta. A'eta aja ym pehé
ti. Ipy'a pe mokdi ukwaha namo a'eta ixo. Ame'é
riki mbeju mupururukiha aja saka. Katu ym aja.
2 Pesarahd! Ma'e ke amd jupyk, aja ukwaha nai.
Ani. Ame'é ke Tupa mupirar ta. (Aja raha, upa
mujekwa ta.) Jeje te'e ixokwa katu, aja ukwaha
nai. Ani. Ame'é ke Tupa mujekwa ta ti. 3 Pe, pytun
rahd, amo ta ukwa ym ha rupi ma'e ke pepandu,
ame'é ke wera rahd amo ta upa pandu ta. (A'erehe
upa hendu ta, pe, ukwa ta ngd.) Kapy pe amo pe
peje' ra'yr u'am, ame'é ke amo ta pandu hii nga
pe. (Upa nga ukwa ta) — aja Jesu pandu.

Tupd ngipekyje tame'é te'e
(Matéu 10.28-31)

4A'e pandu ti:

—Ihé rehe katu ame'é ta ke peh&. Ko pehé pe
apandu axo. Ko awa ke amo jukwa. Ame'é ta ngi
pekyje ym. Jukwa, pe, a'engi amod we mara ka ym
awa ke mahyha 'y. 5 Ko ihé amujekwa ta pehé pe.
Amo ngipekyje. Tupa ngipekyje. Upajukwaraha,

amo0 we mahy ta. Je'éha rupi tata keruhti pe ame'é
ke a'e ombor ta. Pyrara hii ta a'ep. Jete. Apandu
pehé pe. Pekyje katu ingi, Tupa ngi!

6 —Pehé ani. Théma'e jumu'eha ta ke pehé. Pehé
rehe Tupd ipy'a katu. Pesarahd! Awa po wajar
peteihar upa hetaha ma'ewyra ra'yr rehe amo
muhepy rahd, mokdi tamatarer pu'a ra'yr me'é
ipe. Ame'é ke Tupd ukwa katu. Ma'ewyra ra'yr
rehe har ukwa katu a'e. (Aja rahd, ame'é 'ar koty
te we pehé&rehe har ukwa katu, aja mujekwa katu.
A'erehe pekyje ym ingi.)

7—Pesarahd! Pehé aka rehe pehé'a ihi. Ame'é
hetaha ke Tupd ukwa katu. (Aja raha, upa katu
te pehé rehe har ukwa katu, aja mujekwa katu.)
A'erehe pekyje ym ingi. Ma'ewyrara'yr tarehe a'e
usak katu. Ame'é ta 'ar koty te we pehé rehe a'e
usak katu te we ta tT— aja Jesu pandu jumu'eha ta
pe.

Jesu kotyhar ame'é ta ke. Jesu kotyhar aja ym
ame'étaketl.

(Matéu 10.32-33; Matéu 12.32; Matéu 10.19-20; 2
Timo 1.8)

8 A'e pandu tI:

—Ko pehé pe amujekwa a'am. Awa 1hé ti. Tupa
je'8ha rupi ajur. Ihé ngi amd huxi ym. Amao ta pe
kuja pandu: “Jesu kotyhar ke ih&” aja. Aja rah3,
kuja ehe har ihé apandu ta tI: “Ihé kotyhar ke a'e”
aja Tupa je'8ha rahoha ta pe apandu ta. 9 Amo ta
ani. IThé ngi huxi a'e. Awa ihé ti. Tupa je'@ha rupi
ajur. Thé ngi huxi. A'erehe am® ta pe kuja pandu:
“Ihé ani. Ixotyhar aja ym ih&” aja pandu. Ajarah3,
kuja ehe har ihé riki apandu ta ti: “Peme'é ani. Ihé

akwa ym peme'é. Thé kotyhar ym a'e” aja Tupa
je'8ha rahoha ta pe apandu ta.

10 —Th& rehe amo juru ai, ame'é ke rehe Tupa
ipy'a ijyr ta. (Tupa Koty ipy'a muruwak raha,
Tupa ipy'ajywyr ta ehe.) Tupa'd rehe juruairaha,
ani. Amo juru ai ehe rahd, ame'é rehe Tupa ipy'a
jywyr ym te ta.

11 —Jundéu awa tama'e jy'ariha renda pe pehé
ke amo ta hykyi ta raho. Ihé rehe pejurujar katu,
a'erehe mupyrara ta raho. Kapitd ruwa koty pehé
ke raho ta ti. Kapitd ruwa koty aja ti. Mupyrara
taraho ti. Araha myja pehé juehe har pepandu ta
my, ame'é rehe har pekwa pekwa ym pexo. Ma'e
pepandu ta my, ame'é rehe har pekwa pekwa ym
pexo ti. 12 Arahd Tupd'a riki mujekwa ta pehé pe.
Ma'e pepandu ta, ame'é ke mujekwa ta pehé pe.
%Ame'é ke pepandu ta) — aja Jesu pandu jumu'eha

a pe.

Ima'ehii rahd, muka'u te'e ta juehe

13 Hetaha ta pyter ngi amo sawa'e pandu ipe:

—Sawa'e! Ngd mu'eha nde. Jande pai mand. Pe,
upa ima'e ke hijar jande pe. Ame'é ngi har: “Ne
mu pe eme'é ti!” aja ihé mu pe epandu. Ihé mu
riki upa katu te pyhyk — aja Jesu pe.

14 A'e pandu:

—Sa'e! Ani. Esarahd! “Ih& amand rahd, ihé ra'yr
ta pe ihéma'e ke eme'é me'é” aja nde pai pandu ym
te ihé pe. A'erehe ame'é me'é ym ta nde paima'e ke
— aja sawa'e pe.

15Upa nga pe a'e pandu ti:

—Pehendu katurahda! Upa katu te ma'e ke rehe
pehé py'a pemoimoitar katurahd, pesak katu te'e.



RUK12:16 XCviii RUK12:21

Pemoi ym pehé. Pesarahd! Ima'ehi namo amo
ixo. Aja rahd, kome'é ywy keruhii pe yman raha
ixo katu ta, aja ukwaha nai. Ani. Aja ym ta — aja
Jesu pandu.

16 (Pe, ame'é rehe har mujekwa te we. Upa ma'e
ke rehe ipy'a moi moi rahd, katu ym aja mujekwa
tar katu.) A'erehe myja me'é ima'ehli matyr ame'é
ke my, ame'é ke pandu:

—Ko amo sawa'e ixo. Ima'ehi namo ixo ame'é
ke a'e. Pe, heta te hii ma'e ke kupixa pe ihi. 17 Pe,

ipy'a pe ma'e ukwa ukwa ui: “Ma! Kupixa ngi
mard ka ym ma'e matyriha. (Tyryhem apo 'y)
Nix0i te matyriha renda ke. Myja ta apo my?” aja
sawa'e jupe. 18 Pe, kuja ame'é jupandu jupe: “Aa!
Akwa apo. Matyriha renda ih& amutiha te we ta
apo. I'ar koty te we hii tiha ame'é ke amuja ta.
A'ep ih&ma'e ke amatyr ta. Kupixa ngi ma'e matyr
ame'¢ ke amofi ta ipe ti. 19 Upa rahd, ihé ajupandu
ta ihé jupe. ‘Ma! Katu tiki ihé pe. Yman rahad,
pehil taihéma'e ke. Aputu'u katu. IThé mi'u amatyr.
Ajumuhury katu ih€ juehe’ aja ihé pe” aja sawa'e
pandu jupe tipe. 20 Ani. Aja ym ta. Ywa ngi Tupa
pandu: “Nde riki ereka'u te'e! Kome'é pytun rah3,
nde eremand ta k¥. Pe, nema'e matyr hti ame'é ke
awa pe nde eremupyta ta my? Nde pe ani. Amo pe
nde eremupyta ta riki, aja Tupa pandu” — aja Jesu
mu'e.
21Pe, a'e pandu ti:

—Ajatarikiamo pe. Ima'e ma'e ke jo amd matyr
hii rah, aja ta. Pe riki Tupd koty nixoi te ta ma'e
ke. Ma'e katu ame'é ke nixoi te ta. Katu ym aja —
aja Jesu pandu.

Tupd rehe ejurujar katu
(Matéu 6.25-34)

22 (Ma'e ke j0 amo matyr hii rahd, katu ym, aja
mu'e tar katu ti.) A'erehe jumu'eha ta pe Jesu
pandu:

—Pesarahd! Pehé pe apandu katu. Pehé& mi'u
rehe har jo pejumupyai ym pexo. “Ma'e jande
ja'u ta my? Nixdi ma'e. Jandema'e mundeha
nixoi. Awa me'é ta jande pe my?” aja pejumupyai
ym pexo tI. 23 Ixoha nam6 amd ixo rahd, ame'g
riki awa mi'u 'ar koty te we katuha. Awa rete
aja ti. Awama'e mundeha 'ar koty te we katuha
ti. 24 Ma'ewyra rehe pesarahd! Jytym ym ma'e
ke. Matyr ym ma'e ke ti. Ma'e matyriha renda
nixoi ti. Humi'u ke Tupad me'é katu ipe. Pesaraha!
Ma'ewyra 'ar koty te we pehé pexoha katuha ke.
(A'erehe pehérehe Tupa usak katu ta aja mujekwa
katu.)

25—“Myja hetaha warahy'ar raha, ko pehé pexo
ta my” aja pekwa pekwa pexo rahd, yman pepyta
te we ta ri, aja pekwaha nai. Ani. Mard ka ym
pexoha pemupyta te we ta ri. 26 Aja ta'yr mi mara
ka ym pexoha pemupyta te we tari. Ajarahd, amo
ma'e ke rehe pejumupyai ym pexo tI.

27—Ma'eputyr rehe pesarahd! Ma'e puwan ym.
Ima'e ma'e ke muja ym ti. Amo usak ehe rah3,
katukwer. Apandu katu peh& pe. Ymanihar

Saromd ima'ehti te namd ixo. Ima'e mundeha
katukwer ti. Pesarahd! I'ar koty te we ma'eputyr

katu te ha ke. 28 Tupa riki ma'eputyr ke mukatu
te. Apo putyr katu. Koi upa ta kanim. Upa
xirik. Ame'é ke jape'a aja amo hapy. Upa ukwai.
Pesarahd! Ma'eputyr ke a'e mukatu te rah3,

pehéma'e mundeha ke a'e me'é katu ta pehé pe
ti. Ma! Ame'é rehe pejurujar katu ta me'é te'e
t1. 29 Pehé pe'u ame'e ke rehe pekekar pexo. Aja
te'’eha ym peh& Ame'8 rehe jo pejumupyai ym.
30 Ame'é ke rehe jo kome'é ywy pe har ta kekar
kekar ixo. Aja te'eha ixo. Tupd rehe ipy'a ym
ame'é ta ke a'eta. Aja pexo ym ti. Pehé& mi'u
peputar. Peh&ma'e mundeha peputar. Ame'é ke
pehé pai keruhti ukwa katu. (Pehé pe a'e muwyr
ta.) A'erehe ame'é ke rehe j6 pejumupyail ym
pexo. 31 Kuja katu. Myja Tupa putar ame'é ke
pema’ema'’e katu ta my? Ame'é rehe har pekwa
pekwa py pexo. Aja rahd, upa pehéma'e nixoi
ame'é ke a'e muwyr ta pehé pe ti — aja jumu'eha
ta pe Jesu pandu.

Ma'e katu ame'é ke ywa pe itht
(Matéu 6.19-21; 1 Petu 1.4)
32Jumu'eha ta pe a'e pandu t:

—Ihé kotyhar ta ke peh& Heta ym pehé.
Apandu katu pehé pe. Nga ngi pekyje ym pexo.
Pehé& rehe pehé pai keruhii usak katu te ixo,
a'erehe ngd ngi pekyje ym pexo. Yman rahd,
henda ke pe pehé ke a'e raho ta ti. Aja a'e putar.
33 Pehéma'e ke upa katu te pemuhepy. Pe, ame'é
tamatarer ke ima'e ym te ame'é ta pe peme'é
me'é. Pe, tamatarer ryru ijuk ym aja me'é namo
pexo. Ame'é riki ywa pe ihi, ame'éja saka. Ywa
pe pehéma'e hii namoé pexo, ame'&ja saka. A'ep
ame'é ke kanim ym te ta. Ma'e mukaniha nixai.
A'erehe mukanim ym te ta awa. 34 Peh&ma'e ke ihl.
Ame'& rehe har pekwa pekwa pexo. A'erehe ywa

pe pehéma'e ke ihi rah, a'ep pehé py'a ihi ta ti —
aja jumu'eha ta pe Jesu pandu.

Jesu jywyriha rehe peharo katu pexo
(Matéu 24.36-44; Mak 13.32-36)

35 A'e pandu ti:

—Pehard katu pexo! Pehéma'e kamixa pemu-
nde katu. Pehéma'e Xirur aja ti. Pemunde katu
ti. Araparin pemuwera katu aja pexo tI. 36 Jjar
rehe miasu ta haro ixo. (Aja ih& rehe peharo katu
pexo ti) Jumendariha rehe ngd mi'u matyr. Ame'é
uparahd, ijar jywyr uwyr. Ame'é ke rehe miasu ta
hard ixo. A'e jywyr uwyr rahd, pukai ta. Pe, pahar
miasu ta hukwen ke pirar ta. 37 Miasu ta hard katu
ixo. Ukwer ym ngd ti. Ame'é ke ijar ukwa rah4,
miasu ta hury katu ta. Apandu pehé pe. Kamixa
ke ijjar pypyk katu ta, Xirur wyr rupi. Pe, miasu ta
pepandu ta: “Ma’e ngd u'uha renda pe pewapyk
peho” aja. Pe, a'e atu ngd mi'u ke moi ta, miasu
ta pe. 38 Pytun pyter pe ijar jywyr ta uwyr my.
Satur rahad we ta jywyr my. Miasu ta hard katu
ixo. Ame'é ke ijar usak rahd, miasu ta hury katu
ta. 39 Pesarahd! Ma'e mukaniha uwyriha angaha
ke rehe ok jar ukwa katu rahd, ukwer ym ta tipe.
Hardo ta tipe. Pe, a'e ke muputu'u ta tipe. Hok ke
ma'e mukaniha musorok ym ta tipe.

40 —Pehé aja t1. Ihé rehe peharo katu pexo. Awa
aja ihé ti. Tupa je'8ha rupi ajur. Ywa ngi ihé riki
ajywyr rahd, pehard katu pexo my. “Jywyr ym
ta apo ri” aja pekwa pekwa pexo rahd, pahar ihé
ajywyr ta — aja Jesu pandu.

Miasu katu ame'é ke. Miasu katu ym ame'é ke ti.
41 Pe, Petu pandu ipe:

—Sawa'e! Apo myja me'é miasu hard katu ixo
my, ame'é ke nde erepandu. Ame'é ke jande pe jo
nde erepandu my? Upa nga pe nde erepandu my?
— aja Jesu pe.

42 A'e pandu:

—TIhé kotyhar ta pe j0 apandu. Upa ihé kotyhar
ta ihé rehe haro katu ta me'é te'e. I[jar rehe miasu
hard katu. Aja ih€& rehe haro katu ta me'é te'e ti.
Pesarahd! Myja me'é miasu riki ukwa katu ame'é
ke my? Myja me'é miasu riki ijar pandu ame'€ ke
ma'ema'e katu my? Ko apandu ta. Amd miasu pe
jjar pandu: “Amo miasu ta rehe esak esak katu
exo. Myahy rahd, ngd mi'u ke eme'¢ me'é katu
nga pe” aja ijar pandu. (Pe, 1]ar paxia oho.) 43 Pe,
ijar pandu ‘ajamiasu ma'ema'e ixo. Hok pe ]ywyr
rahd, ame'é ke rehe ijar usak. Aja rahd, ame'é
miasu hury katu ta. 44 Pesarahd! Apandu pehé pe.
Ame'é miasu pe kuja ijar pandu ta: “Katu ame'é
ke nde. Upa katu te ih&ma'e ke rehe nde esak esak
katu ta apo 'y” aja ta.

45—Amo kotyhar rahd, katu ym. Miasu katu ym
ame'é ke rahd, kuja jupandu jupe: “Ihéjar pepaite
oho. Ymanrahg, jywyr ta” ajajupe. Pe,am6 miasu
ta ke a'e nupd hii. Sawa'e ta ke. Kiija ta ke aja ti.
Nupad hii ti. Pe, ma'e ke jeje u'u te'e hti ui. Kawi
ngi ka'u ti. 46 Pe, ijar rehe hard ym rahd, ame's
wera rahd, jjar jywyr ta. “Apo jywyr ym we ta ri”
aja pandu rahd, pahar ijjar jywyr ta. Pe, ame'é ke
jjar mupyrara hii ta. Tupa rehe hendu ym ame'é
ta ke Tupd mupyrara hii ta. Aja ijjar mupyrara ht
ta. Miasu katu ym ame'é ke mupyrara hii ta.

47 —Jjar pandu ame'é ke miasu ukwa katu tipe.
Ani. Ukwaha aja ma'ema'e ym. Jeje ima'e ke

ma'ema’e ixo ri. Hendu ym ehe, ijar rehe. Aja
rahd, ijar mahy hii ta a'e ke. Pirok hii ta ti. 48 Pe,
amo ihi. I[jar pandu ame'g€ ke miasu ukwa ym. Pe,
a'e ma'ema'eha katu ym. Ijar mahy a'e ke rah3,
katu tiki. Mahy rahd, pirokiwe mi ta. Ukwa ym
ha namd miasu ma'ema'e, a'erehe pirokiwe mi ta.
Aja ihé kotyhar ta ti. Pekwa katu rahd, pehendu
katu ta me'é te'e. I'ar koty we pekwa katu rah3,
i'ar koty te we pehendu katu tame'éte'e —aja Jesu
pandu.

Jesu uwyr, a'erehe amé koty koty nga jy'ar
(Matéu 10.34-36)

49 A'e pandu ti:

—Ihé ajur, a'erehe kome'é ywy pe har ta amo
koty koty jy'ar ta. Ame'é ke upa rahd, katu ta
tipe. Ame'€ upaha ih€ aputar. 50 Amo ta ihé ke
mupyrara hii ta me'é te'’e. Ame'é upa ym we 11.
A'erehe ihé apyai te'e axo we ri. 51 Kome'€ ywy
pe har ta jumai mai ixo. Ame'& ke ihé amuputu'u
ajur, aja pekwaha my? Ani. Aja ym. Ko pehé
pe apandu. Ihé ajur, a'erehe amd koty koty amo
ta jy'ar jy'ar ta. 52 Apo ngi har ok wyr pe awa
po peteihar upa hetaha ta ixo. Ihé rehe mahapyr
jurujar katu ta. Mokdi ani ta. Amo rahd, ihé rehe
moKkodi jurujar katu ta. Mahapyr ani ta. Aja amd
koty koty jy'ar jy'ar ta. 33 IThé rehe ipdi ta jurujar
katu ta. Ta'yr ta ani. Pe, ihé rehe ta'yr ta jurujar
katu ta. Ipai ta ani. Ihé& rehe imai ta jurujar katu
ta. Imembyr kija ta ani. Ihé rehe imembyr kija
ta jurujar katu ta. Imadi ta ani. Ihé rehe imembyr
reko ame'é ta jurujar katu ta. Kjja ta ani. Ihé rehe
kija ta jurujar katu ta. Imembyr reko ame'é ta

ani ta. Aja amo koty koty jy'ar jy'ar ta — aja Jesu
pandu.

Tupa muwyr ame'é ke ko ixo, aja ukwa ym nga
(Matéu 16.2-3)

54Nga pe pandu ti:

—Aman pihuniha rehe pesak rahd, pahar
pepandu: “Aa! Aman ukyr ta” aja. Pe, pahar
aman ukyr. 55 Pe, ywytuhu rahd, pepandu: “Aa!
Warahy haku ta apo” aja pepandu. Pe, warahy
hakuha uwyr. 56 Ma! Mokdi pekwaha namo pexo!
Ywa rehe ihi ame'é ke rehe pesak rahd, ame'é ke
pekwa katu. Ywy rupi ihi ame'é ke aja ti. Pekwa
katu ti. Ihé rehe har ani. Mard ka ym amd ma'eha,
ame'é ke 1h& ama'ema'’e katu tipe. Ame'é rehe
pesak tipe. Ani. Ihé riki Tupd@ muwyr ame'é ke
ihé&, aja pekwa ym te riki — aja Jesu pandu.

Ne ruwajan namé pahar emukatu
(Matéu 5.25-26)
57 A'e pandu ti:
—“Katu ame'é ke ihé& ama'ema'e. Ame'é ke ihé
akwa katu” aja nde erepandu. Aja rahd, katu

ame'é ke nde erema'e ta me'é te'e. 8 Esarahal!
Nde rehe har ne ruwajan pandu: “Katu ym nde.

A'erehe ngd panduha renda pe nde ke araho ta”
aja riki. M3a! Inamd nde ereho erexo rahj,
emukatu. “Ma peja ym. Eraho ym ihé ke. Ihé rehe
nde py'a emujywyr katu. Katu ta apo 'y” aja pahar
emukatu. Aja rahd, ngd panduha ruwa koty nde
ke raho ym ta. Anirahd, nde eremukatu ym rah3,
ndekerahota. Ajarahd, sonda ta pende ke mondo
ta. Pe, kyndaha pe nde ke sonda ta kynda ta raho.
59 Apandu nde pe. Nde erehem ym te ta ingi.

Mukatuha rehe upa katu te nde eremuhepy ym
rahd, kyndaha ngi nde erehem ym te ta. (A'erehe
ma peja pahar emukatu. Katu ame'é ke ema'e
katu) — aja Jesu pandu.

13

Tupa koty pehé py'a pemuruwak pemondo
1Araha, amo ta Jesurehe uhyk uwyr. Pandu ipe:
—Hymba ke amd ngariréi ywy pe har ta hapy
hapy ixo. Aja Tupad rehe ipy'a ke moi moi u'am.
Arahd, ame'€ ta ke Pirat je'8ha rupi amo ta jukwa.
Ma! Ame'é ta jaxer ai te'e nahd my? — aja Jesu pe
pandu uwyr.

2Pe, Jesu pandu:

—Ha! Aja ame'é ngariréi ywy pe har ta ke amd
ta jukwa. A'erehe kuja pekwaha my: “Ma! Ame'é
ta jaxer ai ame'é ta ke nahd my? Amo ngariréi
ywy pe har ta 'ar koty te we jaxer te” aja pekwaha
nai. 3 Ani. Aja ym. Ko pehé pe apandu. Ma'e
peka'u te'eha pema'ema'eha ngi Tupa koty pehé
py'a pemuruwak ym rahd, ame'é ngariréi ywy pe
har ta aja pemano ta ti.

4—Amo we ti. Siroe renda pe heta nga ixo. Awa
py wajar mahapyr hetaha ixo. Ame'é ta rehe ywy
pird ok u'ar ukwa. Ok ywate ame'é ke u'ar. Upa
ngd ke jukwa. Kuja pekwaha my: “Ma! Ame'é ta
jaxer te. Jerusaré ok ta pe har ta 'ar koty te we
jaxer te” aja pekwaha my? 5 Ani. Aja ym. Ko pehé
pe apandu katu. Ma'e peka'u te'eha pema'ema'eha
ngi Tupa koty pehé py'a pemuruwak ym rah3,
ame'é ta aja upa katu te pemand ta ti — aja Jesu
pandu.

(“Pemand ta” aja pandu rahd: “Mupyraraha
renda pe mupyrara ta” aja mujekwa.)

Myjame'éma'eywa'y my, ame'é ke Jesu mujekwa

6 Pe, myja me'@ ma'eywa'y my, ame'¢ ke a'e
pandu:

—Ma'eywa'y rehe amd sawa'e usak oho. Hok
rake i'di ame'é ke. Ma'eywa rehe usak oho ti. Ani.
I'a ym. Nixdi. 7 Pe, kupixa usakiha pe ijar pandu:
“Esarahd! Yman ma'eywa ke ihé apo'ok ta tipe.
Mahapyr warahy 'ar rahd, kome'é ma'eywa'y ngi
apo'ok ta tipe. I'a ym te riki. Ma'ewa kuja i'di my.
Katu ym. Emondok embor” aja ijar pandu. 8 Pe,
kupixa usakiha pandu ipe: “Sa'e! Ani we ri. Ma
pewe i'di ri. Ko ywy ke hake rupi ihé amungai
mungai we ta ri. Ame'g rupi ma'e muhuryha ihé
amoi ta ti. 9 Pe, amd i'aha angaha ke rehe uhyk
rahd, i'a rahd, katu ta tiki. I'a ym raha: ‘Emondok
embor’ aja ih& pe nde erepandu ta ky. Pe, ihé
amondok ta” aja ijar pe kupixa usakiha pandu —
aja Jesu pandu.

(Aja Tupa ti. Ma'e ka'u te'eha ma'ema'eha ngi
ipy'a ke ngd muruwak mondo. I'a katu, ame'&ja
saka. Ixoty muruwak mondo, ame'é ke rehe Tupa
hard we ri. Pyrara usak we ehe ri. Muruwak ym
rahd jo, pe, mupyrara ta ngd ke. I'a ym, ame'é&ja
saka.)

Putu'uha 'ar rahd, ktija ke Jesu mukatu

10 Amd jundéu awa tama'e putu'uha 'ar rahg,
jundéu awa tama'e jy'ariha renda pe Jesu mu'e
ui. 11 A'ep amd Kkijji ihi. Ajd ipy'a rehe ihi ame'&
ke a'e, a'erehe ahy hii. Yman te ahy ixo. Heta te
hii warahy 'ar rahd, aja te'e ixo. Kuja, 18 hetaha

warahy 'ar rahd, aja ixo. Jixiko te'e wata. Mara
ka ym pu'am katu wataha. 12 Jesu usak ehe rah4,
pandu ipe:

—Nde katu apo 'y — aja ipe.

13 Aja pandu rahd, idka rehe ipo ke mujar. Aja
rahd, pahar katu pu'am u'am. Tupd pe: “Ma! Ne jo
riki katu te me'é ke” aja kiija pandu pandu.

14 Jy'ariha rendama'e kapitd parahy ehe, Jesu
rehe. Jundéu awa tama'e putu'uha 'ar raha, Jesu
mukatu. (Aja rahd, paraky te'e, aja ukwaha nai,
a'erehe parahy ehe.) A'erehe a'ep ihi, ame'é ta pe
pandu:

—Awa powajar petei wera rahd jo, ma'e ke amo
ma'ema'e katu. Ame'é wera raha jo, amo mukatu
katu pehé ke. Ame'é@ wera raha jo6 mukatuha rehe
pejur. Putu'uha 'ar raha, ani ta. Mukatu ym ta
me'ée te'e — aja jy'ariha rendama'’e kapita pandu.

15Jesu pandu:

—Ma! Putu'uha 'ar rahd ihé aparaky, aja
pekwaha nai. Ani. Pesarahd! Upa pehé ngi har
amo tapi'iruhukejirar taraho. Kurar ngiy ke me'é
ta raho. Jumen ke aja ti. Putu'uha 'ar rah3, aja
te'e pehé. Ame'é peparaky, ame'éja saka ti. (Pehé
py'a pe mokdi pekwaha namo pexo!) Katu ym aja.
16 Pesarahd! Ko kijja riki Amara raind ke. (A'erehe
Tupa usak katu ehe, ame'é ke a'e ti) Kuja, 18
hetaha warahy 'ar rah§, a'e ke Satana mupyrara.
(Aja ramiii a'e.) Mujixiko mahy. A'erehe apo
putu'uha 'ar rahd, kiija ahyha ke amukatu. Apo jo
putu'u a'e 'y — aja Jesu pandu.

17 Aja pandu rahd, huwajan ta huxi. A'e pandu
katu, a'erehe ame'é ta huxi ingi. Amo ta ani. Hury

katu riki. Upa ma'e katu ame'é ke Jesu ma'ema'e.
A'erehe hury katu nga ehe.

Ma'era'tijytym ame'é rehe har
(Matéu 13.31-32; Mak 4.30-32)

18Jesu pandu:

—Kome'é ywy keruhii pe Tupa kotyhar ta ixo.
Ame'é ta riki kuja saka. 19 Kupixa pe ma'eraita'yr
te mi ame'é ke sawa'e jytym. Mosataraike. Ame'é
hywdi. I'y tiha te hii oho rahd, myra aja tiha oho ti.
Pe, hdka rehe ma'ewyra ta haity muja muja — aja
Jesu pandu.

(Aja rah3, Jesu pandu py rahd, Tupa kotyhar ta
heta ym te. Ma'e ra ta'yr te mi, ame'éja saka. I'i
atu terahd, ixotyhar ta heta te hii ta. I'y tiha te h,
ame'é&ja saka, aja mujekwa katu.)

Ma'e mupururukiha rehe har
(Matéu 13.33)

20 A'e pandu ti:

—Kome'é ywy keruhii pe Tupa kotyhar ta ixo.
Ame'd ta riki kuja saka. 21 Ahui aja me'é ku'i pe
ma'e mupururukiha ke kiijd mupara. Rar tyry-
hem mupara. Upa rahd, upa ahui aja me'é ku'i
pururuk hii oho — aja Jesu.

(Aja rahd, pandu py rahd, Tupa kotyhar ta heta
ym. ['iatuterahd, heta te hii ta aja mujekwa katu.)

Hukwen pu'it mi ame'é rehe har
(Matéu 7.13-14; Matéu 7.21-23)
22Jerusareé ok ta pe Jesu oho ixo rahd, amd amd
ok ta ra'yr rupi ngd ke mu'e mu'e oho ixo. Awa
renda rupi aja ti. Mu'e mu'e oho ti. Aja Jerusaré
ok ta koty oho ixo. 23 Pe, amd pandu ipe:

—Sawa'e! Tupd muhd katu ame'é ta heta ym
my? — aja Jesu pe.

A'e pandu:

24 —Hukwen ta'yr mi rupi amo ixe. Pehéma'e
pyrata katuha namo ma peja pexerahd! Ko pehé
pe apandu. Heta ame'é ta ixe tar katu tipe. Mara
ka ym ixeha. 25 Pesarahd! Ok jar pu'am ta. Pe,
hukwen ke kynda ta. Pe, soroka pe pepukai pe'am:
“Sa'e! Epirar jande pe” aja ipe. Pe, a'e pandu ta:
“Ani ta. My pe har pehé my? Akwa ym ihé&” aja
pehé pe. 26 Pe, pepandu: “Nde erekwa riki. Nde
namo ma'e ke ja'u katu. A'erehe nde rehe katu
ame'é ta ke jande. Jande rekoha pe Tupa je'€ha ke
nde eremu'e katu jande ke. Jahendu riki” aja ipe.
27 A'e pandu tI: “Ani. My pe har pehé my? Akwa
ym 1h& Ma'e peka'u te'eha ke pema'ema’e ame'é
ta ke pehé. Pejywyr peho ihé ngi” aja pehé pe ok
jar pandu ta. (Ihé riki ame'é ok jar aja saka.)

28—Tupd ixo ame'd pe huryha namd Amara ixo.
Isak aja ti. Jako aja ti. Huryha namo ixo ti. Upa
katu te Tupd je'éha pandu ame'é ta aja ti. Aep
huryha namo ixo ti. Pehé ani. Soroka pe pepu'am
ta. Ame'é rehe pesak rahd, pejixi'u hii ta. Tupa
rehe peparahy ta, a'erehe pehé radi pesu'u su'u ta.
29 Heta ame'é ta jy'ar ta uwyr. Amo awa ta jy'ar ta
uwyr. Jundéu awa aja ym ame'é ta jy'ar ta uwyr.
Warahy uhemiha koty ngi jy'ar ta uwyr. Warahy
u'ariha koty ngi aja ti. Jy'ar ta uwyr ti. Warahy
jurukwa koty ngi aja ti. Jy'ar ta uwyr ti. Iapyr
koty ngi. Tumaha koty ngi aja t1. Jy'ar ta uwyr ti.
Tupa ixo ame'é pe jy'ar ta uwyr. Tupdma'e imi'u
matyriha rehe wapyk ta uwyr. Hury katu te hii ta

nga. 30 Upa katu te ame'é ta rehe Tupa juja katu te
ipy'a katu ta — aja Jesu pandu.

Jerusaré ok tarehe har Jesu pandu
(Matéu 23.37-39)

31 Arahd amo parise ta uhyk ehe. Pandu ipe:

—Eho nde sengi! Nde ke Ero jukwa tar katu —
aja Jesu pe.

32 A'e pandu:

—Jawaran aja saka a'e. Nga jukwaha ke. Kuja
pepandu peho ipe: “Apyta we ta ri. Apo ngﬁ py'a
ngi dja ta ke amuhem amondo axo. Apo ma'e ahy
ixo ame'é ta ke amukatu axo ti. Kofi aja ta ti. Kol
har pewe ihé ama'eha ke amumba ta” aja Ero pe
pepandu peho. 33Ma! Thé aho we ta me'é te'e ri.
Koi aja ti. Koi har pewe aja ti. Pe, Jerusaré ok ta
pe ahyk ta. Jerusaré ok ta pe j6 Tupa je'€ha pandu
ame'ékeamojukwatame'éte’e. Amorendape ani
— aja Jesu. (Ajarahd, Jerusaré ok ta pe a'e mand
ta, aja mujekwa katu.)

34 A'e pandu ti:

—TJerusaré ok ta pe har ta! Ma! Ima'e je'€ha
pandu ame'é ta ke Tupd muwyr rahd, ame'é ta ke
pejukwa. Myrandu katu pandu ame'é ta ke a'e
muwyr rahd, ita ra'yr pe pejukwa ti. Jerusaré ok
ta pe har ta! Pehé kotyhar ta ke am6 amo rah3,
ihé amujy'ar tar katu. Amujy'ar raha, pehé ke
amo ta jukwa ym ta tipe. Ani. Amujy'ariha ke
peputar ym. Sapukai ra'yr ta ke ipypo wyr pe
imai mujy'ar inom, aja pehé ke amujy'ar tar katu
tl. Ani. Peputar ym. 35Jerusaré ok ta pe har ta!
Pehé rekoha ke pehé pe te'e Tupa hijar oho. Ko
pehé pe apandu katu. Kuja pepandu ta: “Ma peja

jandema'e sawa'e te muwyr ame'é ke rehe Tupa
usak katu” aja ta pehé. Aja pepandu raha jo, ihé
rehe pesak ta ti. Ihé riki Tupd muwyr ame'é ke —
aja Jesu pandu.

14

Ahy ixo ame'é ke Jesu mukatu

1Amd jundéuawatama'e putu'uha'arraha, Jesu
pe amo parise pandu. Parisema'e kapita a'e.

—Ihé rok pe ih& namd ja'u jaho — aja.

Pe, inamod ma'e ke Jesu u'u oho. Parise rok pe
uhyk rahd, amo ta usak usak katu ehe. Putu'uha
‘ar rahd, mukatu ta my? Mukatu raha: “Nde katu
ym” aja pandu ta, a'erehe usak usak ehe. 2 Huwa
koty am0 sawa'e wata uwyr. Ijywa ke punga rai
ipe. Ityma ke aja ti. Punga rdi ti. 3 Pe, Moise je'€ha
mu'eha ta pe Jesu pandu. Parise ta pe pandu ti:

—Myja Moise je'8ha rehe panduha ihi my?
Jundéu awa tama'e putu'uha 'ar rahd, ahy ixo
ame'é ke am0d mukatu katu my? Ani ta my? — aja
Jesu a'eta pe.

4 Ani. A'eta pandu ym te ipe. “Ma'e katu ame'é
ke ema'e ym” aja Moise je'€ha pandu ym. A'erehe
a'etapanduymteipe. Pe, sawa'e po ke Jesu pyhyk.
Mukatu. Pe, hok pe mu]ywyr mondo. Katu aja
mujywyr mondo. 5 Pe, a'ep pe har ta pe Jesu
pandu:

—Pehé ngi har ta'yr ywykwar typy ame'é pe u'ar
rahd, pahar amo jo'ok ta ingi. Putu'uha 'ar rah3,
u'ar. Pahar jo'ok ta ingi. Tapi'iruhu u'ar rah3, aja
tI. Putu'uha 'ar rahd, u'ar ti. Pahar jo'ok ta ingi

ti. (A'erehe putu'uha 'ar rahd, ahy ixo ame'é ke
amukatu rahd, katu tiki t1) — aja Jesu pandu.

6 Ame'é panduha rehe mara ka ym je'€ha ke amd
ta mujywyriha ipe.

“Ihé katu thé” aja ekwa ekwa ym exo

7Ma'e ke amd ta u'u uwyr rahd, wapyka katu te
ame'é pe wapyk wapyk oho. Ame'é rehe Jesu usak
rahd, myja me'é ma'e ke my, ame'é ke pandu nga
pe.

8 —Jumendariha rehe ngd mi'u ke amdé matyr
rahd: “Ejur se nde ti” aja ijar pandu nde pe. Aja
rahd, kapitd rake ewapyk ym eho. Nde erewapyk
rahd, nde 'ar koty te we sawa'e katu ame'é ke ijar
mujy'ar my ti. 9 Pe, nde pe pandu uwyr. “Nde
wapyka ke kome'é sawa'e pe eme'é” aja nde pe ijjar
pandu. Aja rahg, nde ruxi ta ingi. Amo wapyka,
xupe kotyhar pe nde erewapyk ta ereho.

10 —pesarahd! Kuja katu. Nde pe nga mi'u jar
pandu: “Ejur se nde ti” aja. Nde ereho rahd, xupe
kotyhar wapyka pe ewapyk eho. Pe, nde rehe ijar
uhyk uwyr rahd, pandu nde pe: “Ani! Sa'e! Se koty
ewapyk ejur. Wapyka katu te ame'é pe ewapyk
ejur” aja ngd mi'u jar. Aja rahd, nde rehe a'ep ihi
ame'é ta usak. Aja rah3, nde rury katu ta.

11 —«Thé riki amd ta 'ar koty te we katuha” aja
jupe ukwa rahd, ame'é ke Tupd muhuxi ta. “Ihé
riki amo ta 'ar koty te we katuha aja ym ih&” aja
jupe ukwa rahd, ame'é ke Tupd muhury katu ta —
aja Jesu pandu.

12 A'engi: “Ihé rok pe ja'u jaho” aja pandu ame'é€
pe Jesu pandu:

—Ma'e ke nde ere'u rahd, nde rehe katu ame'é
ta ke jo emujy'ar ym. Aja nde mu ta ke jo emujy'ar
ym tI. Ne anam ta ke jo emujy'ar ym ti. Amo
amo nde rok rake rupiihi, ame'é ta ima'ehi namo
ixo. Ame'é ta ke jo emujy'ar ym ti. Esaraha! Nde
eremujy'ar rahd, pe, i'i atu rahd, nde pe pandu ta
uwyr: “Ihé rok pe ma'e ke e'u ejur” aja nde pe.
13 A'erehe ngd mi'u nde erematyr rahd, ima'e ym
te ame'é ta ke emujy'ar. Wata katu ym ame'é ta
ke emujy'ar ti. Eha ym te ame'é ta ke emujy'ar ti.
[jywa katu ym ame'é ta ke emujy'ar ti. (Ame'é ta
mard ka ym so'o jukwaha.) Ame'é ta ke emujy'ar.
14 Aja rahd, nde rehe Tupa usak katu ta. Esaraha!
Ame'é ta nde pe mara ka ym ma'e ke juja katu te
mujywyriha. Esarahd! Nde pe Tupd riki mujywyr
ta. Yman raha, katu ame'é ke ma'ema'e ame'é ta
ke Tupd mukwera katu muhem rahd, ma'e ke a'e
riki mujywyr katu ta nde pe — aja Jesu pandu
parisema'e kapita pe.

Ngad mi'u matyr keruhti ke
(Matéu22.1-10)

15 Amd sawa'e myrape rake wapyk ui. Jesu
pandu ame'é ke rehe hendu rahd, pandu ipe:

—Tupd ixo ame'dé pe oho. Pe, myrape rake
wapyk ame'g ta ma hury katu ta k§ — aja Jesu pe.

16 Pe, sawa'e pe pandu:

—Amo sawa'e ngd mi'u ke matyr hii. Heta nga
pe pandu: 17 “Pehé johu pe'u pejur” aja nga pe.
Angaha ke rehe uhykrahd, miasu pe pandu: “Eho.
[hé mi'u u'u ame'é ta pe epandu eho. ‘Pe'u pejur.
Upa ihé amoi katu’ aja epandu eho” aja nga mi'u
matyriha jar pandu.

18—Pe, miasu pandu ohorahd, amd amo pandu:
“Aho ym ta ih&” aja. Kuja amd pandu py: “Ywy
ke ih& amo ajo'ok. A'erehe asak ta aho ehe apo''y.
‘Aho ym ta ih& aja nde jar pe epandu” aja miasu
pe. 19 Amdé pandu: “Tapi'iruhu mok&i mu'am
ame'é ke ajo'ok. Aja me'é awa po wajar peteihar
upa ajo'ok. Ma'e ke hykyi katu raho nahd my?
Ame'é ke amanga ta aho. ‘Aho ym ta ih& aja nde
jar pe epandu” aja miasu pe pandu. 20 Pe, amd
pandu: “Ajumendar ramo te ih&. A'erehe mara ka
ym ih& ahoha” aja miasu pe.

21—Pe, upaamod tapandu ame'éKke ijar pe miasu
pandu oho. Ijar parahy hiti nga rehe. Miasu pe
pandu: “Pahar eho! Ok ta rupi eho. Upa awa rape
rupi eho. Ima'e ym te ame'é ta ke se emuhyk erur.
Itymd hatd ame'é ta ke aja ti. Se emuhyk erur ti.
Eha ym te ame'é ta ke aja ti. Se emuhyk erur ti.
Wata katu ym ame'é ta ke aja ti. Se emuhyk erur
t1” aja miasu pe.

22_T'i atu ijar pe miasu pandu: “Sa'e! Upa nde
erepandu ame'é ke ihé ama'e. Pewe soroka ihi,
ma'e u'uha renda pe” aja ipe.

23 —A'erehe miasu pe ijar pandu ti: “Eho we
ri. Ok ta kurar kupe koty rupi heta awa rape
ihi. Ame'g ngi upa nga epyhyk erur. Ihé rok ke
emutyryhem. 24 Apandu katu. ‘Ma'e ke pe'u pejur’
aja ihé apandu py, ame'g ta u'u ym te ta. Ihé mi'u
amatyr ame'é ke u'uym te ta” aja ijar pandu— aja
Jesumu'e.

(Aja rahd: “Tupd koty pehé py'a pemuruwak
pemondo” aja jundéu awa ta pe pandu py. Ame'é
ta upa katu te jurujar ym ta. Jundéu awa aja ym
ame'é ta jurujar katu ta, aja Jesu mujekwa.)

Jesu nama ixo ame'é ta rehe har
(Matéu 10.37-38; Ruk 9.23-24)

25 Heta te hii nga oho ixo inamd. Pe, Jesu uwak
rahd, pandu nga pe:

26 —Th& namd amd ixo rahd, ihé rehe a'e ipy'a
ym rahd, mard ka ym ihé kotyhar aja ixoha. Ipai
rehe amo ipy'a katu. Ame'é 'ar koty te we ihé rehe
ipy'a katu. Aja rahad jo, ihé kotyhar aja ixo ta. Imai
rehe aja ti. Ipy'a katu ti. Hakehar rehe aja ti. Ipy'a
katu ti. Ta'yr ta rehe aja ti. Ipy'a katu ti. Imu ta
rehe aja ti. Ipy'a katu ti. lanam ta rehe aja ti. Ipy'a
katu ti. Juehe te'e aja ti. Ipy'a katu ti. Pe, ame'€ ta
'ar koty te we ihé rehe ipy'a katu. Aja raha jo, ihé
kotyhar aja ixo ta.

27 —Th€& namo amo ixo rahd, ame'é ke amo ta
jukwa tar katu my. Pe, a'e pandu: “Ani. Ihé
ajurujar katuha ke ahijar ym ta. Thé ke jukwa ta
my? Ahijar ym ta” aja. Aja rahd, ihé kotyhar aja
ixo ta.

28 —Pehé ngi har amo riki ok keruhi muja raha,
myja myra hetaha rahd, uhyk ta my? Upa ta my?
Aja ukwa ukwa py ixo. Upa katu te pehi naha my,
ame'dé ukwa ta. Ukwa ukwa py ixo. 29 Ukwa ym
rahd, mumba ym ta. Ixangwer j6 upajytyka. Uhyk
ym myra ke. Mard ka ym mumbaha. Ame'é rehe
usak ame'é ta upa puka puka hii ehe. 30 “Ma! Ok
keruhiisawa'e muja ta tipe ixo. Mumba ym ta riki”
aja nga puka puka hii ehe.

31 —Pesarahd! Amod kapitd keruhil jumai tate
oho. Heta te hii sonda ta namo oho ta. I'ar koty
te we huwajan tarahd, ima'e pyratdha ke a'e ukwa
py ta. Huwajan ta ke a'e muputu'u ta my, ame'é
ke ukwa py ta. Ukwa ukwa py ixo. 32 Mard ka ym

muputu'uha rahd, je'd8ha ke mondo ta, amo kapita
keruhii koty, huwajan koty. Paite we huwajan
ixo rahd, je'8ha ke mondo ta. “Myja rahd, nde
ereputu'utamy? Jamukatujande juehe” ajaje'éha
ke amo pandu ta oho ipe. Pe, muputu'u.

33—Aja pehé pe ti. Pekwa pekwa katu py pexo.
“Ixotyhar ajaihé& axo ta. Ihé ke amo jukwa tar katu
rahd, tapijar te'e we ixotyhar aja ihé axo ta” aja
pekwa pekwa pexo. Pehé& ngi har amé upa katu
te ima'e ke hijar ym rahd, mara ka ym ihé kotyhar
aja ixoha — aja Jesu pandu.

Jukyr jaxer aja ym pexo
(Matéu 5.13; Mak 9.50)

34 A'e pandu tI:

—Jukyr ma'e ke muhembyk katu. Pe, jukyr ngi
he'8ha kanim rahd, mara ka ym he'@8ha amé mujy-
wyr ehe. 35Jaxer riki. Ywy rehe moirahd, muhury
ym ma'eywa'y ra'yr ke. Amdé ma'e muhuryha
namo mupara ym ti. Ombor te'e awa. Pehé pekwa
tar katu rah§, ih& amu'e ame'é ke rehe pehendu
katu! — aja Jesu pandu.

(Aja riki amd. “Jesu kotyhar aja ihé axo ta” aja
amo pandu rahd, jukyr katu aja saka. Pe, Jesu
rehejurujar katuha ke hijarrahd, jukyr he'8haupa
kanim ame'éja saka. Katu ym. A'e ke Tupd ombor
te'e, ame'éja saka ta ti.)

15

Arapuharan kanim ame'é rehe har
(Matéu 18.12-14)
1 Amo rahd, heta nga jy'ar uwyr ehe, Jesu rehe.
Homa awa tama'e kapitd keruhli pe tamatarer

matyr ame'é ta jy'ar uwyr ehe. Amo sawa'e katu
ym ame'é ta jy'ar uwyr ehe ti. Panduha rehe
hendu uwyr. 2 Pe, parise ta je'¢ je'dé hii ehe har,
Jesurehe har. Moise je'éhamu'e ame'é ta aja ti. Je'é
je'é hii ehe har ti. Kuja:

—Ma! Amo jaxer ame'8 ta namo ixo katu. Ma'e
ke a'eta namd u'u ti. Katu ym aja jande pe — aja
a'eta je'd je'é hi.

3 A'erehe myja me'¢ ma'e kanim ame'é ke my,
ame'é ke Jesu pandu nga pe:

4—Pehé ngi har amd heta arapuharan ta namo
ixo. Kuja, 100 hetaha ke. Pe, petei kanim oho rah3,
ijar kekar kekar ta oho. Képi u'u, aja kanim ym
ame'é ta ke ijar hijar ta. Pe, kanim ame'é ke kekar
kekar oho. Pe! Mahem. > Mahem rahd, hury katu
ehe. [jixi'y 'ar pe hupir werur. 6 Hok pe muhyk
rahd, ehe katu ame'é ta ke mujy'ar. Hok rake rupi
ixo ame'é ta ke mujy'ar ti. Pandu: “Arapuharan
kanim ame'é ke amahem, a'erehe ih& namo pehé
rury katu pexo!” aja arapuharan jar. 7 Pesaraha!
Ajaywape Tupdje'éharahohatahurykatuti. Amo
ta katu ame'é ta aja ixo. Kuja, 99 hetaha. Ame'é ta
ipy'a ke muruwak ym ta me'é te'e. Katu ame'é ta
aja ixo. Ame'é ta rehe Tupd je'éha rahoha ta hury
katu. Pe, petei sawa'e katu ym ame'é riki ipy'a
ke Tupa koty muruwak mondo rah3, i'ar koty te
we Tupd je'8ha rahoha ta hury katu ehe. Kuja, 99
hetaha 'ar koty te we hury katu te ta ha — aja Jesu
pandu.

Tamatarer kanim ame'é rehe har
8 A'e pandu rt:

—Kuja amo we ti. Amo kijja ita tamatarer pu'a
namo ixo. Itatuwyr ke te'e mujd ame'é ke. Jande
popa hetaha namo ixo. Pe, petei kanim rahd, kuja
kekar. Araparin ke muwera. Ame'é weraha rupi
peir peirixo. Ame'é matyriha pe kekar kekar katu.
Aja upa hok wyr rupi usak usak ixo ehe. Pe, ma-
hem. 9 Mahem rah3d, ehe katu ame'€ ta ke mujy'ar.
Hok rake ixo ame'é ta ke mujy'ar ti. Pandu: “Ita
tamatarer pu'a kanim ame'€ ke amahem, a'erehe
ih& namo pehé rury katu pexo!” aja kiijd pandu.
10 Pesarahd! Aja Tupa je'@ha rahoha ta hury katu
ta t1. Petei sawa'e katu ym ame'é ke ipy'a ke Tupa
koty muruwak mondo rahd, Tupd je'éharahoha ta
hury katu ta ehe ti— aja Jesu pandu.

Ta'yr kanim ame'é rehe har

11 A'e pandu ti:

—Amo sawa'e mokdi ta'yr ta namd ixo. 12 Amo
werarahd, ipai pe petel pandu. Ame'é riki u'ar we
ame'é ke. (Ame'é ta'yr ipaima'e tamatarer pyhyk
tar katu apo 'y. Ipai mandha rehe hard tar ym.)
Kuja pandu: “Papa! Nde eremand rahd, upa katu
te nema'e ke jande pe nde eremupyta ta kj. Wajar
ih&ma'e ta. Apo ame'é ke ih& pe emuwyraha!” aja
ipai pe. A'erehe ima'e ke ipai me'é me'é. Mokdi
ta'yr ta pe me'é hi.

13—Pe, ame'€ ta'yr wajar pyhyk. U'ar we ame'é
ke. Upa muhepy. Aja tamatarer pyhyk. Pe, heta
katu ym ukwer rahd, ipai rekoha ke hijar oho.
Pepaite ihon. Am6 ywy pe har ta koty oho. A'ep
ka'u te'eha rupi tamatarer ke me'é me'é. Upa katu
te ipy'a moi, ame'é ke rehe tamatarer me'é me'é
rdi. 14 Aja upa katu te tamatarer kanim ipe. Pe,

ame'é ywy rupi nixoi te ngd mi'u ke. A'erehe a'e
pyrara ixo ti. 15 A'erehe ame'é ywy pe har sawa'e
pe pandu. “Ihé aparaky ta nde pe” aja. “Ere.
Ih&ma'e kure ta rehe esak katu. Kure mi'u eme'é
me'é katu” aja sawa'e pandu. Ame'é ke rehe a'e

usak usak ixo. 16 Myahy a'e. Ynga aja me'é ke kure
tau'uixo. Ame'é ke a'e u'u ta tipe ti. Me'@ ym ma'e
ke ngi ipe.

17 —Peramd ipy'a upak ipe. Jupandu jupe: “Ma!
Ihé paima'e miasu ta ma'e ke u'urahd, pyta we riki.
Heta ma'e ke ihi. Ko ih& myahyha namd ihé axo.
Amano tate ihé. 18 Papa rekoha pe ihé ajywyr ta
aho t. Kuja ihé apandu ta: ‘Papa! Ma'e aka'u
te'eha ke ih& ama'e, aja Tupa ukwa katu. Nde aja
ti. Nde erekwa katu ti. 19 “Thé ra'yr” aja ih& pe nde
erepandu ym rahd, ma katu apo 'y. Miasu aja nde
pe aparaky te'e ta apo tI’ aja papa pe ihé apandu
ta” aja jupandu jupe. 20 A'erehe a'engi oho. Ipai
rekoha pe jywyr oho ixo.

—Ipai rok paite we riki. Uhyk oho ixo rahd, ipai
usak ehe. Pyrara usak ehe. Pe, ujan ixoty. Ta'yr
jurupy rupijuman juman. Huwa ke pyter pyter ti.
(Aja hury katuha mujekwa.)

21 —Ta'yr pandu ipe: “Papa! Ma'e aka'u te'eha
ke ama'ema'’e, aja Tupd ukwa katu. Nde aja ti. Nde
erekwa katu ti. ‘Ihé& ra'yr’ aja ihé pe nde erepandu
ym rahd, katu tiki” aja ipai pe.

22_—Ani. Miasu ta pe ipdi pandu: “Pahar perur!
Ma'e mundeha katu te ame'é ke perur. Pemunde
ehe. Ipo rehe har aja ti. Ipy rehe har aja ti. Perur
ti. 23 Upa rahd, perur ama ti. Tapi'iruhu ta'yrer ke
perur. Ixa te ame'é ke perur. Pejukwa. Jande rury
katuha jamujd ta. 24 Ko ihé ra'yr mand aja akwa



RUK 15:25 CXX RUK15:32

nai. Ani. Apo ixuwe katu uhyk uwyr. Kanim oho
aja ixo. Ko apo ixo 'y” aja ipai pandu. Pe, hury
katuha ngd muja ixo.

25 —Aja ixo rahd, ta'yr jepy ame'€ ke kupixa pe
paraky ixo. A'engi jywyr uwyr. Hok pe uhyk
tate rahd, ma'e tyapuha rehe hendu. 26 Pe, amd
miasu pe pukai: “Ejur se! Ma'e puki?” aja ipe.
27 A'e pandu: “Ne mu ko uhyk uwyr. Mano ym a'e.
Katu uhyk uwyr. A'erehe jande pe nde pai pandu:
‘Tapi'iruhu ta'yrer ke pejukwa. Ixa te ame'é ke’ aja
jande pe” aja miasu pandu ipe.

28 —Ta'yr jepy ame'€ ke parahy te'e. Hok pe ixe
tar ym. A'erehe ipdi uhem oho ixoty. Pandu ipe:
“Exe ejur nde ti” aja pandu hii ta'yr pe. 29 Ta'yr
pandu: “Ani. Axe ym ta. Esarahd! Aparaky
hli axo nde pe. Heta warahy 'ar aha oho. Te'e
paraky ame'éja ih8. Ne je'8ha rehe ihé ahendu
katu te. Aja te'eha ih& axo. Nde ereme'd ym te
ma'e ke ih& pe. Arapuhame ra'yr nde ereme'é ym
riki. Ame'é namo ihé rehe katu ame'é ta namo jo
amuhury ta tipe. Ja'u ta tipe. Ani. Nde ereme'd
ym ih€ pe. 30 Apo peme'dé nde ra'yr upa katu te
nema'e ke mukanim. Kijjd ka'u te'e ame'é ta pe
upa mukanim. Ko riki jywyr uwyr. Pe, nde je'€ha
rupi tapi'iruhu ta'yrer ke nema'e miasu ta jukwa.
Ixa te ame'é ke. Katu ym aja” aja ipdi pe ta'yr
jepy ame'é pandu. 31 Pe, ipdi pandu: “Sa'e! Ihé
ra'yr nde. Thé namd nde erexo. Aja te'eha nde.
Upa ih&ma'e kohi. Ame'é riki upa katu te nema'e
ti. 32 Ko nde mu riki mand, aja ixo. Apo ixuwe
katu aja uhyk uwyr. Kanim oho aja ixo. Ko apo
ixo'y. A'erehe jande rury katuha jamuja ta me'é

te'e. Jande rury katu ta me'é te'e. Jande rok pe
jaxe jahorahd!” aja ta'yr pe ipai pandu — aja Jesu
pandu.

(Aja Tupati. Peteisawa'e katu ym ame'é ke ipy'a
ke ixoty muruwak mondo rahd, Tupa hury katuta,
aja Jesu mujekwa katu.)

16

Ijarma'e tamatarer ke amé mukanim
1Jumu'eha ta pe Jesu pandu:

—Pe, amo0 sawa'e ixo. Ima'ehi ame'é ke a'e. Ima'e
tamatarer ke amo usak usak ixo. Pe, ijar pe amo
ta pandu oho: “Tamatarer usakiha riki nema'e
ke te'e mukanim ixo” aja ijar pe. 2 Pe, amd pe
jjar pandu: “Tamatarer usakiha emuhyk se” aja
ipe. Usakiha uhyk rahd, ijar pandu ipe: “Nde
erema'ema'eha rehe har ihé ahendu. Jetehar te
my? Myja ihéma'e tamatarer nde ereme'é me'é
my? Myja nde eremujywyr ti? Ame'é ke upa katu
te emapyk. Ihé asak ta. Ihéma'e ke nde eresak ym
ta apo'y” aja ijar pandu.

3 —Pe, hok pe jywyr rahd, usakiha jupandu
jupe: “Ihéma'e parakyha ngi ihé jar ih& ke muhem
ta apo. Myja aparaky ta apo my? Ihé pyrata
ym 1h& (Mard ka ym kupixa rehe aparakyha.)
Tamatarer ke nga pe apandu pandu rah4, ih& ruxi
ta ihé ke ingi. Aja ama'e ym ta. 4 Aa! Apo akwa
katu! Ihé rehe katu ame'é ta ke amu'am ta. Pe,
ih&ma'e parakyha ngiihé ke muhemrah§, ihérehe
katu ame'é ta ixo ta. Hok pe ame'€ ta ihé ke
mupyta katu ta” aja jupandu jupe.

5> —A'erehe ijar pe ma'e ke mujywyr ame'g ta
ke muhyk. Upa muhyk. Amd pe pandu py:

“Myja hetaha ihé jar pe nde eremujywyr ta my?”
aja tamatarer usakiha pandu. 6 Sawa'e pandu:
“Mandeju ra ka aja me'€ heta te hi amujywyr
ta me'é te'e. Kamuxi ra'yr ke tyryhem heta te h,
kuja, 100 hetaha ke” aja usakiha pe. A'e pandu:
“Esaraha! Ko nema'e mangaha ke. Se ewapyk.
Pahar iwyr koty paper rehe emupinim. Wajar
j0 nema'e mangaha kohi. Kuja, 50 aja hetaha jo
emupinim. Ihé&ma'e parakyha nixoi rahg, ihé rehe
eharai ym” aja usakiha pandu. (A'e jupandu jupe
tI: “Apo ih&ma'e parakyha ngiihéjar muhemraha,
peme'é ihé rehe usak katu ta my” aja jupandu
jupe.)

7 —Amd pe pandu: “Ne rahd til Myja nde
eremujywyr ta ihé jar pe my?” aja usakiha pandu.
Amo pandu: “Ahui aja me'é heta te hti amujywyr
ta me'é te'e. Kuja, 1.000 wasdkd mangaha mu-
tyryhem” aja usakiha pe. A'e pandu: “Ko nema'e
mangaha kohi. Iwyr koty paper rehe emupinim.
Kuja, 800 aja emupinim. Te'e apandu ta, aja raha
ihé jar ukwa ym ta. Esarahd! Ihéma'e parakyha
nixoi raha, ihé rehe eharai ym” aja ipe. (Ae
jupandu jupe t1: “Apo ihéma'e parakyha ngi ihé jar
muhemrahd, peme'éihé rehe usak katu tamy” aja
jupandu jupe.)

8 —Ame'é usakiha ma'ema'eha rehe har ijar
hendu rahd, pandu: “Ma! Usakiha ukwa katu
ma'e. Ehe katu ame'8 ta ke mu'am ixo” aja riki ijar
pandu. (Jetehar te rupi ym usakiha ma'e. Katu ym
ame'd.) Ukwa katuha rehe har jo ijar katu pandu
— aja Jesu pandu.

A'e pandu ti:

—Ima'e ke rehe ukwa katuha namo Tupa koty-
har ta usak usak katu. Aja rahd, yman rahd ima'e
ke pewe hii ta. Ma! Tupd kotyhar ta 'ar koty te we
Tupa rehe ipy'a ym ame'& ta ukwa katuha. Tupa
rehe ipy'a ym ame'é ta ma'e ke ukwa ukwa ixo,
ame'é ta pe ukwa katuha namo amoé Tupd rehe
ipy'a ym ame'é ta ma'ema'e. Aja rahd, yman raha
ima'e ke pewe hii ta — aja Jesu pandu.

9A'e pandu ti:

—Pesarahd! Kome'é ywy keruhii pe ma'e ke
heta ihi. Tamatarer. Ma'e katu ame'é ke. Heta ihi
ti. “Aa! Ame'€ ke Tupd kotyhar ta pe ihé ame'é
ta. Aja rahd, kome'é ywy keruhti pe Tupdma'e
parakyha riki katu ta oho” aja pepandu. Aja rah3,
pemand rahd, ixoty ohorahd, pehé pe Tupa pandu
ta: “Se pejur katu. Katuha renda ke se. Mand ym
te ta awa se. Katu tiki” aja pehé pe Tupa pandu.

10 —Jetehar rupi ta'yr mi ma'e ke rehe amo usak
usak katu. Aja rahd, jetehar rupi heta te hi ma'e
ke rehe usak usak katu ta ti. Te'eha rupi ta'yr mi
ma'e ke rehe usak usak. Aja rahd, te'eha rupi heta
te hii ma'e rehe usak usak ta ti. 11 Kome'é¢ ywy
keruhii pe ma'e ke heta hii ihi. Ame'é ke jetehar
rupi ym pesak pesak rahd, ma'e katu ame'é ke
Tupd me'é, ame'é ke pehé pe a'e me'é ym ta ti.
12 Amo tama'e ke rehe pesak pesak katu ym raha,
pehéma'e ke pehé pe amd me'é ym ta ti.

13 —Mokdi ijar pe mara ka ym miasu paraky
katuha. Mok®di jar pe paraky rahd, peteihar rehe jo
ipy'a katu ta. Amo rehe anita. Peteijar je'8harehe
hendu katu ta. Ama jar je'éha rehe ani ta. Hendu
ym ta ehe. (Aja Tupd rehe ti.) Tamatarer ke rehe
jo ipy'a ke am6 moi moi rahd, mard ka ym Tupa

rehe ipy'a katuha. (Mokdi ijar aja saka ti) — aja
Jesu pandu.

Jesu je'éha ke
(Matéu 5.31-32; Matéu 11.12-13; Mak 10.11-12)

14 Ame'é panduha ke parise ta hendu raha, puka
puka hii ehe, Jesu rehe. Tamatarer ke rehe ame'é
ta ipy'a ke moi moi katu, a'erehe Jesu rehe puka
puka hii. 15Jesu pandu:

—Sawa'e katu te pehé aja amd ta ukwaha.
Ame'é ke peputar katu. Ani. Aja ym pehé, aja
pehé rehe har Tupd ukwa katu. Ma'e ke katu te
aja sawa'e ukwaha. Ani. Ame'€ riki jaxer ame'é ke
te'e aja Tupa ukwa katu. Tupa riki ukwa katu te
ame'é ke a'e.

16 —Aja Moise je'€ha rehe har amd koty pekwa.
Pesarahd! Jud mujahukiha uhyk ym rahd we,
Moise je'8ha rehe am6 hendu katu ri. Tupa je'8ha
ke pandu ame'é ta rehe aja ti. Hendu katu ti. Pe,
Jud uhyk. A'engi myrandu katu ke ih& apandu
pandu axo. Ma'e ka'u te'eha ke amod hijar, pe, Tupa
koty ipy'a ke muruwak. Aja rahda: “Ihé& kotyhar ke
nde” aja Tupa pandu. Ame'é myrandu katu rehe
heta te hil jurujar katu. 17 Moise je'8ha rehe amd
hendu katu ta me'é te'e ti. Ywa ke kanim ta oho.
Kome'¢é ywy keruhii aja t1. Upa ta ti. Moise je'€ha
rehe hendu katuha ani. Upa ym te ta. A'erehe
Moise je'8ha rehe hendu katu ta me'é te'e we ri.

18 —Pesarahd! Kuja riki amd. Hakehar ke
sawa'e hijar oho. Pe, am0 kiija ke pyhykrahd, ma'e
ka'ute'eha ke a'e ma'e. Pe, hijar ame'é kiiji ke amo
sawa'e pyhyk rahd, ma'e ka'u te'eha ke ame'€ kiija
ma'e ti. Katu ym aja. A'erehe aja pema'e ym ta
me'é te'e — aja Jesu pandu.

Rasaro rehe har. Ima'ehii ame'é rehe har ti.

19 (Tamatarer rehe jo amd ipy'a moi raha, katu
ym aja Jesumu'e.) A'erehe kuja pandu:

—Pe, amo sawa'e ixo. Ima'ehli namo ixo ame'é
ke a'e. Ima'e mundeha muhepy hiti ame'é ke namo
wata ixo. Wera rahd pame katu te humi'u ke
matyr hii. Aja jumuhury hury juehe. 20 Hok ruk-
wen pe amo sawa'e ke amo ta muhyk muhyk raho.
Her Rasaro. Ima'e ym te a'e. Pere ke maéte hii te'e
ehe. 21 A'ep hard ul. Ima'eh{i, ame'&ma'e myrape
'ar ngi imi'u kurer u'ar u'ar. Ame'é ke Rasaro u'u
tatipe. Me'€ ym amo ipe. Jawar tariki pere ke here
here ti. 22 Pe, ima'e ym te ame'é ke mand, Rasaro
ke. Amard rakei'd ke Tupd je'8harahoha ta muhyk
raho. Ywa pe huryha rehe muhyk raho.

—Ima'ehti ame'é ke mand ti. Pe, amod ta jytym
raho. 23Mupyraraha renda pe pyrara hiiixo. Ma'a
rahd, Amara rehe usak. Hake Rasaro i'ai. Pijaite
we usak ehe. 24 Pe, pukdi: “Amara! Epyrara ihé
rehe esarahd! Ihé koty Rasaro ke emuwyr. Y pe
ipo dka rakehar munde ta. Ame'& pe ihé juru ke
murysd ta. Tata keruhii pe ihé axo. Apyrara hi
ihé ke” aja Amara pe.

25 —Pe, Amara pandu ipe: “Sa'e! Ani. Ywy
pe nde erexo rahd, upa katu te ma'e katu ame'é

ke nema'e riki. Ame'¢€ ke rehe ekwa ekwa exo.
Rasaro rehe ani. Upa katu te ma'e katu ym ame'é

ke ima'e riki. Apo ani. Se a'e hury katu ixo apo
'y. Nde ani. Nde erepyrara erexo apo'y. 26 Ko riki
amo we tI. Jande pyter rupisorok te'e hii ame'é ke
tui. A'erehe sengi mara ka ym nde koty amo ahaha
oho. Nde koty har ngi mara ka ym jande koty amo
ahaha uwyr t1” aja ipe.

27 —Sawa'e pandu: “Amard! Aja raha, ko
apandu nde pe. Ihé pai rekoha pe Rasaro ke
emondo. 28 A'ep ihé mu ta ixo. Awa po wajar
peteihar upa hetaha ixo. Ame'é ta pe je'8ha namo
Rasaro ke emondo. Ajarahd, ame'é ta se uwyr ym
ta ti. Se pyrara hii awa” aja pyrara ixo ame'é ke
pandu.

29 —Amard pandu: “Ani ta. Moise mupinim
ame'é ke namo ne mu ta ixo. Tupad je'€ha pandu
ame'é ta mupinim. Ame'é ta namo ixo ti. Ame'é
panduha rehe ne mu ta hendu katu ta me'é te'e.
Hendu katu rahd, ukwa katu ta. Aja rahd peme'é
pyraraha renda pe oho ym ta ti” aja pyrara ixo
ame'é pe Amara pandu.

30 —Sawa'e pandu: “Ani ta Amara! Ame'é ke
a'ewan ym we ri. Amo0 we rahd, katu. Kuja.
Manoha ngi amd kwera katu uhem, pe, ame'é riki
Tupa je'€ha ke pandu oho rahd, ma'e ka'u te'eha
ma'ema'eha ngi ipy'a ke muruwak ta mondo.
Tupd koty muruwak ta mondo” aja pyrara ixo
ame'é pandu.

31 —Amard pandu: “Ani. Moise je'¢ha rehe
a'eta hendu ym rahd, amé rehe hendu ym ti.
Mandha ngi kwera katu uhem ame'é& ke Tupé je'éha
pandu. Ame'é ke rehe hendu ym ta ti. Tupa je'€ha
ke pandu ame'g ta rehe hendu ym rahd, aja ti.
Manoha ngi kwera katu uhem ame'é ke pandu
oho. Tupa je'd8ha ke pandu oho. Ame'é ke rehe
hendu ym ta ti” aja pyrara ixo ame'é pe Amara
pandu — aja Jesu pandu.

17

Ma'e ka'u te'eha ma'ema'e ame'é rehe har
(Matéu 18.6-7; Matéu 18.21-22; Mak 9.42)

IJumu'eha ta pe Jesu pandu:

—Ma'e ke rehe amo usak, a'erehe ma'e ka'u te'eha
ke ma'e ta. Aja me'é aja te'e ta ixo. Pe, ngd muka'u
te'eha ke mu'e, ame'é ke md Tupd mupyrara te
hii ta. 2Thé rehe amd amd ta'yn ta jurujar katu.
Pe, amo pandu: “Ma! Jesu rehe pejurujar katuha
pehijar” aja. A'erehe ta'yn ta hijar. Aja rahd, ma
peja pandu ame'é jurupy rupi itahu pukwar. Pe,
itahu namo a'e ke ypa pe ombor. Pe, y jukwa.
(Ajarahd, ta'yn ta ke mu'e ym ta.) Aja mano rah3,
Tupd mupyraraha 'ar koty te we katuha. Tupa
mupyrara rahd, mupyrara te hil ta.

3 —Pesak katu te'e! Ma'e ka'u te'eha ke ne mu
ma'e rahd: “Ma peja ym” aja epandu ipe. Ame'é
ngi ipy'a ke muruwak mondo rahg, nde py'a emu-
jywyr ehe. 4 Wera rahd, awa po wajar mokdi
hetahama'e ka'ute'eha ke a'e ma'ema'e nde pe. Pe,
a'e ma'e, a'engi nde pe pandu: “Ame'é ngi ih€ py'a
amuruwak amondo. Ihé rehe nde py'a emujywyr
katu” a]a nde pe pandu. Aja rahd, aja pame katu
te nde py'a ke emujywyr ehe — aja Jesu pandu.

Jurujar katuha ke
(Matéu 17.20; Mak 11.22-23)

>Jesu mondo ame'é ta pandu ipe:

—Sawa'e! Ma! Jande py'a jamujywyriha hata
ame'é ma'eha. Jande ke emu'e katu. Aja rahd, ja-
jurujar katuha amo we katu ta. Pe, nde erepandu
aja jama'ema'e katu ta— aja Jesu pe.

6 A'e pandu:

—Pesarahd! Ta'yr mi pejurujar katu rahd, mara
ka ym am6 ma'eha, ame'é ke pema'ema’e katu ta

ky ti. Ta'yr mi pejurujar katu. Ma'e ra ta'yr te
mi, ame'&ja saka. Aja rahd kome'é¢ myra keruht
pe pepandu ta: “Nde rapo ke namo ejujo'ok ehem
eho. Y ramiii pe ejujytym eho” aja myra pe. Ta'yr
mi pejurujar katu rahg, ame'é myra jujo'ok ta oho
— aja Jesu. (“Myra” aja pandu raha: “Upa ma'e
héatd ma'eha ke” aja mujekwa katu.)

Miasu ma'ema’eha ke

7Ajame'8d ke Jesu mu'e:

—Pehé ngi har amo ixo. Miasu aja paraky ixo,
kupixa rehe. Arapuharan ta rehe usak usak ixo
amo naha my. Pe, hok pe uhyk jywyr raha, ame'é
pe kuja nde erepandu my: “Ere. Nde ereparaky
katu. Pahar ma'e ke e'u eho” aja pandu my? & Ani.
Aja ym. Amo koty nde erepandu ta. Kuja: “Ma'e
ke ihé pe emupupur. Nema'e kamixa emunde.
Pe, ih& a'u rahd, ma'e ke emoi moi ihé pe. Upa
a'u rahd, nde ere'u ta” aja miasu pe. 9 Miasu pe:
“Katunde. Nde ereparaky katu” ajande erepandu
ym ta. Ani. Ne je'éha rehe jo hendu katu. Aja
miasu katu ame'€ ke a'e, aja mujekwa. 10 Pehé aja
tl. “Pehé katu. Pema'ema’e katu” aja jandema'e
sawa'e te pandu ym rahd, nde rury katu pexo
ri. A'e pandu ame'é ke pema'ema'’e rahd, kuja
pepandu ta: “Miasu ta jo jande. Jande pe sawa'e
te pandu ame'é ke jO jama'ema’e” aja pehé — aja
Jesu pandu.

“Ne jo riki katu te me'é ke” aja petei jo pandu
11Jerusaré ok ta pe Jesu oho ixo rahd, amd ywy
rupiasa oho ixo. Ngariréi ywy ngi uhem oho rah3,
Samari ywy pe uhyk oho. Ame'é rupi asa oho
ixo. 12 Pe, amd ok ta pe uhyk tate rahd, pereran

ma'e u'u hti ame'é ta uhyk uwyr ixoty. Jande popa
sawa'e ta hetaha. Paite we pu'am u'am. (Amo
jundéu awa ta namo ixo ym ta me'é te'e ame'é ta.)
13 A'eta pukai:

—TJesu! Sawa'e! Jande rehe epyrara esak! Jande
ke emukatu — aja ipe.

14 A'eta rehe usak rahd, pandu:

—Ere! Peho! Jundéu awa tama'e pa'ihu koty
peho. Pemujesak pehé juehe har ipe. Pehé katu
aja a'e mujekwa ta nga pe — aja Jesu.

Pe, ame'é ta johu oho ixo rahd, upa katu te katu
y. 15 Ame'€ ta ngi har petei jo jywyr. (Samari
ywy pe har ke a'e.) Katu, aja ukwa raha, Jesu koty
jywyr uwyr. Tupd rehe har katu pandu pandu hii
uwyr. 16 Jesu ruwa koty ipynarai pe wapyk uwyr.
(Aja ipy'a moi moi katu ehe.) “Ne jo riki katu te
me'é ke. Thé ke nde eremukatu” aja pandu ipe,
Jesu pe. Samari ywy pe har ke a'e. Jundéu awa ym
ame'é ke a'e.

17Jesu pandu:

—Ma! Jande popa sawa'e hetaha amukatu. Awa
po wajar tumeme sawa'e ta jywyr ym uwyr, ihé
koty. 18 Ma! Amo awa ke jo jywyr uwyr. Tupa pe:
“Ne jo riki katu te me'é ke” aja pandu uwyr. Mal!
Ajajundéu awa ta pandu ym uwyr. Ko samari ywy
pe har jo jywyr uwyr — aja Jesu pandu.

19Pe, a'e pandu ipe:

—Epu'am katu! Eho! Ihé rehe nde erejurujar
katu, a'erehe nde ke amukatu. A'erehe nde katu
apo 'y — aja ipe.

Jesuriki kapitd keruhii
(Matéu 24.23-28; Matéu 24.37-41)

20 Amo parise ta Jesu pe pandu:

—Myja rahd kapitd keruhii aja Tupd mu'am
ame'é ke a'e muwyr ta my? Pe, jundéu awa ta ke
huwajan ta ngi poir ta my? Pe, jandema'e ywy
pe kapitd keruhii aja ixo ta my? — aja parise ta
pandu.

Jesu pandu:

—Kapitd keruhii aja Tupd mu'am ame'é ke uwyr
rahd, ehe har upa katu te ngad pandu pandu ym ta.
21Kujaymta. Amd pandu: “Pesaraha! Ko rikiixo.”
Amo: “Paite rikiixo!” Aja ym riki. Pesarahd! Pehé
namo a'e ixo apo'y. Pekwa ym riki — aja parise ta
pe. (“A'e ixo apo 'y” aja pandu raha: “Juehe har”
Jesu pandu.)

22JTumu'eha ta pe jo Jesu pandu. Kuja:

—Nga pyrara hii, ame'é angaha rehe uhyk ta.
Arahd kuja peputar ta. Kirisutu uwyr. Kapitd
keruhil aja Tupd mu'am ame'é ke a'e. Ihé riki
Kirisutu. Awa ihé ti. Tupa je'€ha rupi ajur. Pe,
ngd mupyraraha ngi pehé ke ihé ajo'ok ta. Ame'é
ke peputar katu tipe. 23 Pe, amd ta pandu ta pehé
pe. “Paite pesak peho! Kirisutu pehil” Amo: “Se
pesak pejur. Kirisutu kohi!” Ani. Pekekar ym
peho. Nixoi. 24 Tupa wera rahd, paite rupi upa ta
wera oho. Paite rupi upa katu te nga usak. Aja
ihé ajywyr rahd, paite rupi upa katu te ngd ukwa
katu ta k¥ ti. Ko awa ihé ti. Tupd je'€ha rupi ajur.
25 Pesarahd! Ajywyriha angaha rehe uhyk ym we
ta ri. Kuja uhyk py ta. Ihé& ke amo ta mupyrara hti
ta. Parise ta aja amo ta putar ym ta ihé ke ti.

26-27 _Yman te Noe ixo rahd, amo ta ixoha rehe
te'e ukwa ukwa ixo. Ma'e ke u'u ui. Sawa'e ta kijja
ta ke pyhyk. K{jja ta aja ti. Sawa'e ta ke pyhyk ti.

Ajate'e ngd ixo. Ima'e ke rehe jo usak usak ixo. Pe,
jarusu keruhii pe Noe ixe oho. Pe, y ke upa katu te
ma'e ke munde oho. Upa nga ke jukwa. Ihé ajywyr
tate rahd, aja ta ngd ixo ti. Ixoha rehe te'e upa apo
ixo ame'é ta ukwa ukwa ixo ti. Ima'e ke rehe jo
ukwa ukwa ixo. Pahar ihé ajywyr ta. Ko awa ihé
t1. Tupd je'€ha rupi ajur.

28-30 —Yman te Ro ixo rahd, aja upa nga ixo ti.
Ima'e ke rehe jo ukwa ukwa ixo. Ma'e ke u'u ul.
Ma'e ke muhepy hepy u'am ti. Kupixa muja muja
ixo t1. Hok ke muja muja ixo t1. Pe, Sondo ok ta ngi
Rouhem ohorahg, aman aja tata ke Tupad mungyr.
Tatdpiii aja ita ra'yr ke mungyr ti. Upa katu te
ame'é ok ta pe har ta ke tata jukwa. Pahar jukwa.
Ihé ajywyr rahd, aja ta nga ixo tI. Ima'e ke rehe jo
ukwa ukwa ixo ti. “Uwyr ym a'e” aja ngd ukwaha
nail. Ani. Pahar ihé ajywyr ta. Ko awa ihé ti. Tupa
je'@ha rupi ajur.

31—Pyraraha uhyk rahd, hok kupe ipe ame'é 'ar
pe amo ixo rah§, pahar ujan oho. (Ajarahd, mand
ymta.) Hok peixe ym oho. Ima'e ke pyhyk ym oho.
Pahar ujan oho. Kupixa pe ixo ame'é ke hok pe
jywyr ym oho ti. (Ima'e ke pyhyk ym jywyr.) Pahar
ujan oho. 32 Ymanihar Ro rakehar rehe pekwa
pekwa pexo. (Haikwer koty ma'a. Pyta riki. Araha
pahar mand.) 33 Ima'e ke amd6 mupyta ta katu aja
jO ipy'a pe ukwa ukwa ixo rahd, ixoha kanim ta.
Mano ta. Ima'e ke putar ym. “Ma peja kanim” aja
ipy'a pe ukwa ukwa ixo. Pe, ujan oho rah3, ixoha
kanim ym ta. Mand ym ta.

34—Ko apandu pehé pe. Ihé ajywyr raha, mokdi
sawa'e ukwer ou, pytun raha. Petei pyta ta. Amo
ani. Ame'é ke Tupa je'€ha rahoha raho ta. 3> Ma'e

ke mokoi kiija kytyk kytyk u'am. Petel pyta ta.
Amd ani ta. Ame'8 ke Tupad je'éha rahoha raho ta.
36 [Kupixa pe mokdi sawa'e ta paraky ixo. Petei
pyta ta. Amo ani ta. Ame'é ke Tupa je'éha rahoha
raho ta] — aja Jesu pandu.

37Jumu'eha ta pandu ipe:

—Sawa'e! Myp pyraraha uhyk tamy? —ajaJesu
pe.
A'e pandu:

—Ma'e inem ame'é ke tdi rahd, a'ep xumukape
jy'ar ta oho. Aja ma'e ka'u te'eha ke ngd ma'ema'e
h{i, ame'é renda pe pahar pyraraha uhyk ta — aja
Jesu.

(Ajarahd, Jerusaré ok ta pe har ta ke amo awa ta
mupyrara ta uwyr, aja Jesu mujekwa. Jerusaré ok
ta pe har ta ma'e ka'u te'eha ke ma'ema'e, a'erehe
aja.)

18

Tapijar te'e we ixawa'e mandé ame'é ke pandu
pandu hii

1Pe, jumu'eha ta ke Jesu mu'e ixo. Tupad namd
a'eta tapijar te'e we pandu pandu ta me'é te'e.
Myja me'é ame'é ke my, ame'é ke a'e mu'e. “Ma!
Tupd hendu ym jande rehe” aja pahar pandu ym
tame'é te'e. A'lerehe kuja mu'e ixo:

2 —Amd ok ta pe sawa'e ixo. Ame'é ke amd
ta rehe har hendu, pe, pandu: “Nde katu” aja.
Ani rahd: “Nde katu ym” aja. Tupd rehe ipy'a
ym ame'é ke a'e. Amo ta rehe pyrara usak ym
tl. 3 Ame'¢ ok ta pe ixawa'e mand ame'¢ ke ixo
ti. Sawa'e koty ohoho hii ixo. Pandu pandu hi
tipe ipe: “Ihé& rehe ihé ruwajan ma'e ke ma'ema'e

hii. Nde riki epandu ipe: ‘Ema'e ym’ aja. Nde jo
rikinde eremukatu” aja kiija pandu pandu hii tipe
ipe. 4 Ani. Yman atu kiija rehe sawa'e hendu ym.
A'erehe kiija jywyr jywyr ixoty. A'erehe uhyk kijja
panduha ipe. A'erehe sawa'e jupandu jupe: “Ma!
Tupa rehe ihé apy'a ym. Sawa'e ta rehe apyrara
asak ym tI. 5 Ma! Peme'é ixawa'e mano ame'é ke
ihé& rehe uwyr uwyr hii ixo. Amukatu ym rah3,
ih& ke muhe'd te'e ta. A'erehe kﬁjé ruwajan pe ihé
apandu ta: ‘A'ewan. Ma'e ke ema'e ym apo 'y. Ma
peja pete'e pyta katu’ aja apandu ta” aja sawa'e
jupandu jupe — aja Jesu pandu.

6 A'e pandu ti:

—Pesarahd! Ame'é sawa'e katu ym ame'é ke

a'e. Ani. Pandu ame'é ke katu riki. “Ih& amukatu
ta” aja a'e pandu 7 Aja Tupa namd pepandu ti.

Ixotyhar ta tapijar te'e we pandu pandu: “Jande
ke am6 ta mupyrara” aja. Aja rahd, ame'é ke
Tupa mukatu ta. (Sawa'e pe kiija tapijar te'e we
pandu, ame'éja saka.) “Ma! Jande rehe Tupa
hendu ym” aja ym pepandu. 8 Ani. Pahar mukatu
ta. Pesarahd! Ixotyhar ta rehe usak katu. Yman
rahd, kome'é ywy keruhti pe ihé ajywyr ta ajur ti.
Awa ihé ti. Tupad je'dha rupi ajur. Pesarahd! Ihé
ajywyr rahd, Tupa kotyhar ta tapijar te'e we Tupa
namo pandu panduixo my. Yman ame'é ta ke amo
ta mupyrara riki. Ani. Tapijar te'e we Tupd namo
pandu pandu rahd, katu tiki — aja Jesu pandu.

Homa awa tama'e kapita keruhti pe tamatarer
matyr ame'é rehe har

9 Juehe har katu aja ukwaha jupe nai, aja me'é

sawa'e ixo. Upa amo ta riki katu ym aja ame'é ta

ukwahanaiti. Ame'étarehe har]Jesupandu. Myja
me'é ame'é ta my, ame'é ke pandu. Kuja:

10 —Am®d raha, Tupa rehe nga jumu'eha renda
keruhii pe mokdi sawa'e ta oho. Tupad namé pandu
pandu oho. Peteihar parise ke. Amo riki homa awa
tama'e kapitd keruhii pe tamatarer matyr ame'é
ke a'e. (A'erehe ame'é sawa'e jaxer ame'é ke aja
parise ta ukwa.) 11 Ko parise se koty jeje pandu
pandu u'am, Tupd namo. Kuja: “Tupa! Amo ta aja
ym ihé&, a'erehe: ‘Ne jo riki katu te me'é ke’ aja ihé
apandu nde pe. Amoma'e ke rehe ipy'a ke amo ta
moi moi hii. Pe, pyratdha namo jo'ok ingi. Ihé ani.
Aja ym ihé. Sawa'e katu ame'g ke ih&. Kiija rehe
amo ta ka'u te'e hti. Ihé ani. Aja ym ihé&. Kotete
tamatarer matyr ame'é ke i'di. Sawa'e jaxer ame'é
ke aja ihé akwa. Peme'€ aja ym ih€, a'erehe: ‘Ne
jo riki katu te me'é ke’ aja apandu nde pe. 12 Petel
seman ngi har mokdi wera rahd, ma'e ke a'u ym
te. (Aja nde rehe ih€& py'a amoi moi katu.) Upa ihé
apyhyk ame'& ke ngi ta'yr te mi nde pe ih& ame'é.
Jande popa hetaha ngi har petei ihé& ame'é nde pe.
(Aja nde rehe ih€ py'a amoi moi)” aja parise jeje
pandu pandu u'am. (Jeje te'e pandu pandu u'am.
Tupa hendu ym ehe.)

13—Amo sawa'e amd koty panduha. Homa awa
tama'e kapitd keruhii pe tamatarer matyr ame'é
ke a'e. (Jaxer ame'é ke a'e, aja parise ta ukwa.)
Paite we mi pandu pandu u'am, Tupa namd. Huxi
a'e, a'erehe ywarehe ma'a ymu'am. (Ywa pe Tupa
ixo, ame'é rehe ma'a ym u'am.) Ipixi'a ke mokdi
po pe nupd nupa u'am. (Aja pyaiha mujekwa.)
Pe, kuja pandu u'am: “Tupd! Ma'e aka'u te'eha ke
ih& ama'ema'e. Thé rehe epyrara esak. Ihé rehe



RUK 18:14 CXXXV RUK 18:18

nde py'a emujywyr” aja tamatarer matyr ame'é
ke pandu u'am. 14 Ko apandu peh€ pe. Ame'é
rehe Tupd pyrara usak. Ame'é sawa'e rehe hendu.
Pe, ame'é pe Tupa pandu: “Nde katu. Ma'e nde
ereka'u te'eha nde erema'eha nixoi te nde pe” aja.
Amo ani. Parise ani. Ame'é rehe hendu ym. “Nde
katu. Ma'e nde ereka'u te'eha nde erema'eha nixoi
te nde pe” aja Tupad pandu ym. “Ihé katu te” aja
ukwa jupe nai, ame'é pe Tupa pandu: “Nde katu
ym” aja. “Ihé katuym. Ma'e aka'u te'eha ke ama'e”
aja pandu ame'é ke pe Tupa pandu: “Nde katu” —
aja Jesu pandu.

Ta'yn tarehe Jesu usak katu
(Matéu 19.13-15; Mak 10.13-16)

15 Ta'yn ta 8ka rehe ipo Jesu mujar ta. Aja ipy'a
katuha mujekwa. Ame'é ke amo ta putar, a'erehe
ixoty a'eta raho raho. Ame'é ke jumu'eha ta usak
rahd, je'é je'é a'eta pe:

—Ma! Jesu ma'ema'e ixo. A'erehe perur ym ipe
— ajajumu’eha ta.

16 Pe, Jesu pandu:

—Ani. M3 peja ta'yn ta ihé rehe uhyk katu.
Ta'yn ta ke se pemuhyk perur. Pemupyta ym. Aja
riki Tupd putar ti. Kome'é ta'yn ta aja me'é ta Tupa
kotyhar wan ta ti. 17 Ko pekwa pekwa pexo. Tupa
kotyhar ta aja ta'yn ta putar katu. Ta'yn ta aja amo
putar ym rahd, Tupa kotyhar aja ym te ta awa —
aja Jesu pandu.

Ima'ehii ame'é rehe har
(Matéu 13.22; Matéu 19.16-30; Mak 10.17-31; 1
Timo 6.6-10; Tian 5.1-3)
18 Pe, am0 jundéu awa tama'e kapitd pandu ipe:

—Sawa'e! Ngd mu'eha nde. Nde riki katu te
ame'é ke nde. Ma'e ihé ama'e rahd, ihé ke Tupa
muhd katu ta my? — aja Jesu pe.

19 A'e pandu:

—“Katu te ame'é@ ke nde” aja ih& pe nde
erepandu. Tupad jo riki katu te ame'é ke a'e. Awa
ke ani. (Thé Tupd aja nde erekwa my?) 20 Esaraha!
Tupa pandu ame'é ke nde erekwa katu.

“Amo kiija rehe eka'u te'e ym.

Amo sawa'e rehe eka'u te'e ym ti.

Amd ke ejukwa ym.

Emukanim ym amdma'e ke.

Te'e ma'e ke epandu ym.

Nde pai rehe epy'a katu.

Ne mai rehe aja ti. Epy'a katu ti” aja Tupa je'€ha
ke rehe panduha ihi — aja sawa'e pe Jesu
pandu.

21 Sawa'e pandu:

—Upa ame'é panduha rehe ihé ahendu katu.
Kurumirahd har ahendu katu axo — aja Jesu pe.
22 Ame'é ke rehe Jesu hendu rahd, pandu ipe:

—Pewe am0 ma'e ke nde pe. Upa katu te nema'e
ke emuhepy. (Aja tamatarer epyhyk.) Pe, ame'é
tamatarer ke ima'e ym te ame'é ta pe upa katu te
eme'é¢ me'e. Ajarahd, ywa pe nema'e ke heta te hii
ta. Pe, 1h& namo eho — a]a sawa'e pe.

23 Ame'é ke rehe sawa'e hendu raha, pyai te'e
u'am. Ima'ehli namo ixo ame'é ke a'e. (Me'é tar
ym ma'e ke. A'erehe pyai te'e u'am.) 24 Ame'ée ke
Jesu ukwa rahd, pandu:

—“Ere. Tupa putar, aja ihé axo ta” aja ima'eht
ame'é ta mara ka ym panduha. Aja panduha riki
hatd. 25 Awi jupiha kwar rupi mara ka ym amd

rymba asaha oho. Kame hymba asaha oho. Aja
ima'ehli ame'é ta ke. Tupd putar aja ixo tar ym te
— aja Jesu pandu.

26 Ame'é rehe hendu ame'é ta pandu:

—Ma! Aja rahd, Tupd muhd ym te ta awa ke —
ajaipe.

27Jesu pandu:

—Ame'ée ke sawa'e ta mard ka ym ma'eha. Myja
awa ke muhd katu ta my, ame'é ke Tupa jo ukwa
katu — aja nga pe.

28 Pe, Petu pandu:

—Esarahd! Upa katu te jandema'e ke jahijar
jajur. Ko ne namo jaho jaxo. Tupda putar aja
jama'ema'’e jaxo — aja Jesu pe.

29 A'e pandu:

—Ha! Ko apandu pehé pe. Tupé putar, aja upa
katu te am6 ma'ema'e. A'erehe hok ke hijar oho.
Hakehar ke aja ti. Hijar oho ti. Imu ta ke aja ti.
Hijar oho ti. Janam ta ke aja ti. Hijar oho ti. Ta'yn
ta ke aja ti. Hijar oho t1. 30 Aja rahd, ma'e ke hijar
oho, ame'é 'ar koty te we Tupd mujywyr ta ipe.
Apo ixo rahd, mujywyr ta. Pe, yman rahd, Tupa
namo ixo ta. Uhda te hii ajaixo ta— aja Jesu pandu.

Mandha rehe har Jesu pandu, mahapyrihar ke
(Matéu 20.17-19; Mak 10.32-34)

31 Awa py mokdi jumu'eha ta ke Jesu mujy'ar
raho. Heta ame'€ ta ngi mujy'ar raho. A'eta pe jo
pandu:

—Pehendu katuraha! Jerusaré ok ta pe jande
jaho jaxo. A'ep ih€ rehe har amd ta mupinim.
Tupad je'8ha pandu ame'é ta mupinim. Ame'g pan-
duha aja upa katu te uhyk ta ihé rehe. Awa ihé ti.



RUK 18:32 cxxxviii RUK 18:40

Tupa je'8ha rupi ajur. 32 Jundéu awa aja ym ame'é
ta koty ihé ke jundéu awa ta raho ta. Pe, jundéu
awa aja ym ame'é ta puka puka hii ta ihé rehe. Ihé
ke a'eta muhuxi ta ti. Ihé rehe tym ta ti. (Aja ihé
jaxer ajamujekwa tanail.) 33Thé ke a'eta pirok ta ti.
Pe, ihé ke jukwa ta ti. Mokdi aker rahd, ihé akwera
katu ta ahem t1 — aja Jesu pandu.

34 Ani. Ame'é panduha ke jumu'eha ta ukwa ym
te. Pyhyk ym te. Ukwaha ke Tupa mukanim te'e
wengangi. A'erehe Jesu pandu ame'é ke ukwa ym.

Eha te ym ame'é ke Jesu mukatu
(Matéu 20.29-34; Mak 10.46-52)

35Jeriko ok ta pe Jesu uhyk tate rahd, pe rymy'y
rake amo sawa'e wapyk ui. Eha ym te ame'é ke
a'e. Tamatarer ke ngad pe pandu pandu ui. 3¢ Heta
ame'é ta ohoha ke rehe hendu. Pe, pandu:

—Ma'e puki? — aja nga pe.

37 Amo ta pandu:

—TJesu Nasare ok ta pe har ko oho ixo — aja ipe.

38 Pe, ame'e pukai:

—TJesu! Ndawi raind nde! Ihé rehe epyrara
esak! — aja Jesu pe. (“Ndawi raind” aja pandu
raha: “Kapitd keruhii” aja Tupd mu'am ame'é ke
a'e, aja mujekwa katu.)

39 Hundutar oho ame'é ta je'é je'é hii ipe:

—Epukai ym nde — aja ipe.

AnI. I'ar koty te we hata pukai:

—Sawa'e! Ndawi raind nde. Ihé rehe epyrara
esak — aja Jesu pe.

40 Pe, Jesu pyta. Amod ta pe pandu:

—Se perur — aja.

Pe, eha ym te ame'é ke uhyk tate uwyr ehe raha,
Jesu pandu ipe:

41—Ma'e nde pe ihé ama'e ta my? — aja ipe.

A'e pandu:

—Sawa'e! Thé reha ym te. Ihé reha ke emukatu!
— aja Jesu pe.

42 Pe, a'e pandu:

—Ere! Upa ma'e ahyha ke ih& amukatu, ame'é
kerehende erejurujar katu, a'erehe nde reha katu
apo'y. Eho katu 'y — aja ipe.

43 Pe, pahar eha opok. Upa ma'e ke rehe usak
katu. Pe, inamd oho, Jesu namd. Tupa pe: “Ne
jo riki katu te me'é ke” aja pandu pandu oho ixo.
Upamukatuhareheusakame'étaajati. “Nejo riki
katu te me'é ke” aja pandu pandu oho ixo ti.

19

Sakéu rok pe Jesu oho
1Pe, Jeriko ok ta pe Jesu uhyk oho. Ame'g rupi
asa oho ixo. 2 A'ep amd sawa'e ixo. Her Sakéu.

Ima'ehli namo ixo ame'é ke a'e. (A'erehe te'eha
rupi tamatarer a'e matyr hii. A'erehe sawa'e jaxer

ai, ajanga ukwa. Homa awa tama'e kapitd keruhi
pe tamatarer ke matyr. A'e aja amd ta ixo ti.)
Ame'8 tama'e kapitd ke a'e. 3 “Awa riki Jesu my?”
Ame'é ke ukwa tar katu. Heta ame'é ta Jesu rake
rupi ixo. A'e sawa'e ra'yr mi te'e, a'erehe mara ka
ym jumupukuha usakiha. 4 A'erehe heta ame'é ta
hundutar koty ujan oho. Pe, myrahu rehe jupir
oho. A'ep hard ui. Ame'&€ iwyr rupi Jesu oho rah3,
Sakéu usak ta ehe.

5 Pe, ame'¢é myrahu wyr pe uhyk rahd, ywate
koty Jesu ma'a. Pe, pandu ipe:

—Sakéu! Pahar ewyjy ejur! Apo ne namo ihé
apyta ta me'é te'’e — aja Jesu.

—Ere! — aja Sakéu.

6 Pe, pahar Sakéu wyjy uwyr. Huryha nama Jesu
ke muhyk katu, hok pe. 7Upa ame'é ke rehe usak
ame'é ta je'é je'€ ht:

—Ma! Sawa'e jaxer ai ame'é ke namo pyta ta oho
— ajaJesurehe har je'é je'd hii.

8 Ajame'é ke Sakéu pu'am. Jesu pe pandu:

—Sawa'e! Ehendu katurahd! Upa ih&ma'e ke ihé
amowok ta apo 'y. Pe, wajar ke ima'e ym te ame'é
tapeihé ame'@ me'é ta. Yman te'eha rupi amOma'e
ke apyhyk. A'erehe amujywyr ta apo 'y. I'ar koty
te we amujywyr ta ipe. Te'eha rupi petel apyhyk
rahd, tumeme amujywyr ta ipe — aja Jesu pe.

9A'e pandu ipe:

—Ma'e nde ereka'u te'eha nde erema'ema’eha
ke nde erehijar a]a nde eremujekwa. (A'erehe
Tupa koty nde py'a nde eremuruwak, aja nde
eremujekwa katu.) A'erehe nde ke Tupad muha
katu. Amara raind ke nde. 10 Awa ihé ti. Tupa
je'éha rupi ajur. Ma'e ka'u te'eha ke ma'ema'e,
ame'é ta ke ih€ akekar ajur. Ame'é ta ke ihé amuha
katu ajur ti. Aja rahd mupyraraha renda pe oho
ym ta— ajaJesu pandu. (“Amara raind” aja pandu
rahd: “Jundéu awa ke a'e” aja mujekwa.)

Ita tamatarer tawa muheta ame'é tarehe har
(Matéu 25.14-30)

11 Sakéu pe pandu ame'& ke rehe amo ta hendu.
Ame'é ta kuja ukwaha. Jerusaré ok ta pe Jesu
uhyk tate, a'erehe kuja ukwaha nai. “Jundéu
awa tama'e kapitd keruhii ih&” aja Jesu pandu
ta, aja ame'é ta ukwaha nai. (Ani. Yman rah3,

kapitd keruhli wan ta aja Jesu mujekwa tar katu.)
A'erehe myja me'é kapitd keruhii wan ta ame'é
my, ame'é ke Jesu pandu nga pe. Kuja:

12 —Amd sawa'e ixo. Kapitd ra'yr ke a'e. Amd
ywy pepaite ame'é pe oho tate. A'ep kapitd keruhii
wan amod mu'am ta. Upa rahd, hekoha pe jywyr
ta. Kapita keruhi aja jywyr ta. 13 Oho tate rah4,
miasu ta ke mujy'ar. Jande popa hetaha mujy'ar.
Ame'8 ta pe ita tamatarer tawa ke me'é me'é.
Petei pame katu te me'€ me'é. Pe, pandu: “Pe-
paite ihé axo rahd, kome'é tamatarer pemuhepy
hepy. Pemuheta” aja ijar pandu. Pe, oho. 14 Pe,
hekoha pe har ta putar ym a'e ke. A'erehe haik-
wer rupi myrandu rahoha ke a'eta mondo. Kuja
myrandu ke raho: “Peme'é sawa'e kapitd keruhti
aja emu'am ym. Japutar ym. Jandema'e kapita
keruht aja japutar ym” aja hekoha pe har ta
mondo.

15—Ani. Ame'é sawa'e ke kapitd keruhii aja amd
mu'am. Pe, hekoha pe jywyr oho. Uhyk rah3,
amo ta pe pandu: “Se miasu ta ke pemuhyk perur.
Tamatarer ihé ame'€. Ame'é ta ke pemuhyk perur.
Myja ame'é ta muheta my? Ame'é ke akwa ta” aja
ijar. 16 Pe, uhyk py, ame'é pandu: “Sa'e! Petei ita
tamatarer tawa ihé pe nde eremuwyr. Ame'é ke
amuhepy hepy. Aja amuheta mondo. Jande popa
ita tamatarer tawa kohi apo. Ko upa nema'e” aja
miasu. 17Jjar pandu: “Katu tiki! Miasu katu ame'é
ke nde. Ma'e ta'yr mi ame'é ke rehe nde eresak
eresak katu, aja akwa. A'erehe apo ngi har heta
ok ta rehe nde eresak eresak ta. Kapitd aja nde
t1. Kuja, jande popa hetaha ok ta rehe nde eresak
eresak ta apo 'y” aja miasu pe.

18 —Pe, amd miasu uhyk uwyr ehe ti. Pandu:
“Sa'e! Petel ita tamatarer tawa ihé pe nde ere-
muwyr. Ame'é ke ih& amuheta ti. Awa po wajar
peteihar upa ita tamatarer tawa kohi apo. Upa
nema'e ko” aja miasu. 19 Ame'é pe ijar pandu:
“Heta ok tarehe nde eresak eresak ta ti. Kuja, awa
po wajar peteihar upa hetaha. Kapita aja nde t1”
ajaipe.

20 —Pe, am0® miasu uhyk uwyr ehe ti. Pandu:

“Sa'e! Ko nema'e ita tamatarer ke. Nde ere-
muwyr ihé pe, ame'é ke ko. Pan kurer ra'yr pe

ihé apukek, pe, amukanim katu inom. 21 Kyty'ym
ame'¢ ke nde. A'erehe nengi akyje. Amdma'e ke
nde ere]o 'ok katu. Kuplxa pe amo jytym, ame'g
ngi ma'e ke nde ere'u te'e” aja miasu pandu.
22 Jjar parahy ehe. Pandu ipe: “Katu ym nde!
Nde erepandu ame'é namd nde ke ihé amahy
ta. Akyty'ym ame'é ke ihé, aja nde erekwa riki.
AmoOma'e ke ihé ajo'ok katu, aja nde erekwa fti.
Amo jytym ame'e ngi ma'e ke ih€ a'u te'e, aja nde
erekwa ti. 23 Aja rahd, tamatarer matyriha renda
pe ihéma'e tamatarer nde eremoi rahd, katu ta
tipe. Jeje jumuheta ta tipe. Pe, ih€ ajywyr raha,
ame'¢ ke ih€ apyhyk ta tipe. Muhetaha ke apyhyk
ta tipe ti” aja miasu pe.

24 —Pe, a'ep i'di ame'€ ta pe ijar pandu: “Ita
tamatarer tawa ke pejo'ok ingi. Amd miasu pe
peme'd. Jande popa hetaha namo ixo ame'& pe
peme'd” aja. 25 [Amod ta pandu: “Ma! Sa'e! Heta
riki ima'e apo 'y. Jande popa hetaha” aja ijar pe.]
26 A'e pandu: “Katu. Ko apandu pehé pe. Heta
ima'e ke namo ixo ame'é pe i'ar koty te we amd
me'é ta. Ima'e ym ame'€ ke ta'yr mi te'e namo ixo,

aja ukwaha nai. Ame'& ke amo jo'ok ta ingi.

27 —Apo ih€é ruwajan ta ke ihé ruwa koty pe-
muhyk perur. Pejukwa. Ame'é ta ihé ke putar ym.
Ihé riki kapita keruhii aja putar ym. Ame'é ta ke
pejukwa” aja ijar pandu — aja Jesu mu'e.

(Ajamu'e rahd, juehe har pandu. A'e riki kapita
keruht aja putar ym nga. Ani. Kapitd keruht
rahd, upa huwajan ta ke mupyrara ta, aja Jesu
mu'e katu.)

Jerusaré ok ta pe Jesu uhyk oho
(Matéu21.1-11; Mak 11.1-11; Jua 12.12-19)

28 Ame'é ke upa pandu rahd, Jerusar€ ok ta pe
oho. A'e ngd hundutar koty oho. 29 Pe, am6 mokdi
ok ta pe uhyk tate. Her Metaje. Ame'é rake Mbeta
ok ta ihi ti. Ame'8 mokdi ok ta ywy'a rake ihi.
Ywy'ad rer Oriwéi ty. A'ep uhyk tate rahd, mokdi
jumu'eha ta ke hundutar koty Jesu mondo. 30 Kuja
pandu:

—Pesarahd! Jande ndutar koty we ok ta ihj,
Mbeta ok ta ke. A'ep peh& mokdi peho. Ok ta pe
pexe rahd, a'ep jumen ra'yr rehe pesak ta. Myra
jytyka ame'é rehe amd pukwar. Ame'é 'ar pe amo
oho ym ri. Ame'g ke pejirar. Se ihé pe pemuhyk
perur. 31 Amd ta kuja pandu ta pehé pe: “Ma'erehe
jumen pejirar my?” aja. Aja rahd, kuja pepandu:
“Sawa'e putar. Xupe 'ar pe oho ta” aja a'eta pe
pepandu — aja mokdi jumu'eha ta pe Jesu pandu.

32 Pe, ame'¢ mokdi sawa'e ta oho. Jesu pandu,
aja upa katu te mahem. 33 Jumen ra'yr ke jirar
u'am rahd, jumen jar ta pandu: “Ma'erehe jumen
pejirar my?” aja mokoi sawa'e ta pe. 34 Sawa'e ta
pandu:

—Sawa'e putar. Kome'é 'ar pe oho ta — aja.

—Ha! — aja ame'é ta pandu.

35 Pe, jumen ra'yr ke Jesu rehe muhyk raho.
Xupe 'ar rupi a'etama'e mundeha ke ngd mou
mou. (Aja rah, kapitad keruhii ko, aja mujekwa.)
Jumen kupe rehe mundeha mou. Ame'é 'ar pe
Jesu ke a'eta mondo. 36 Pe, jumen 'ar pe oho ixo
rahd, a'ep ixo ame'é ta mundeha ke mou mou.
Awa rape rupi mundeha ke mou mou. (Aja rah,
kapitd keruht jumai ym ha namd ko tur, aja mu-
jekwa.) Pe, kamixa 'ar rupi jumen pyril wata oho.
37 Pe, Jerusaré ok ta pe uhyk tate rahd, ywy'a ngi
amo wyjy oho. Ywy'd rer Oriwéity. A'ep heta te hii
jumu'eha ta oho ixo inam®. Pahar Tupa pe ame'é
ta pandu pandu: “Ne jo riki katu te me'é ke” aja
ipe. Hatd Jesu rehe har katu pandu pandu ti. Jesu
mukatu hi nga ke ame'é ke rehe a'eta usak. Ame'é
rehe har katu pandu pandu ti. 38 A'eta pandu:

—Sawa'e te je'8ha rupi uwyr ame'é ke ko. Ma
peja Tupa usak katu ehe. Ma peja ywa pe har
ta hury katu ixo. Tupd jo riki katu te me'é ke.
Ywatehar ke a'e — aja riki.

39 Heta ame'é ta pyter pe parise ta ixo. Ame'€ ta
ngi har amd amo pandu:

—Sawa'e! Ngd mu'eha nde. Nema'e jumu'eha ta
pe epandu: “Pepukdi ym” aja— aja Jesu pe parise
ta pandu.

40 Pe, a'e pandu:

—Ani. Ko apandu peh& pe. Ame'é ta pandu
ta me'é te'e. Mard ka ym je'8ha mukaniha — aja
parise ta pe.

Jerusaré ok ta pe har tarehe Jesu jixi'u

41 Ok ta koty oho we. Usak ehe rahg, Jesu jixi'u
ehe. 42Pe, ame'é Jerusar€ ok ta pe har ta rehe har
pandu:

—Ma! Myja pehé py'a ke amuhury katu my?
Ame'é ke apo pekwa rah3, katu ta tipe. Apo mara
kaym pekwaha. 43Pehé pe pyraraha 'ar ke uhyk ta
k¥. Peh& ruwajan ta uhyk ta k§. Ok ta kupe 'ar rupi
jurama ta u'am. Mukurar ta. Upa kynda ta. Pe,
jumai ta. Jurama ta ngd jumai uwyr. 44 Upa katu
te ok ta ke mujaxer ta. Ok ta pe har ta ke jukwa ta
tl. Ita ngd mupu'am ame'é ke upa ombor ta. Ihé
ke Tupd@ muwyr. Pehé py'a ke ihé riki amuhury
katu ta tipe. Ihé ke peputar ym. Pekwa tar ym ihé
rehe har. A'erehe pehéma'e ok ta ke pehé ruwajan
ta upa mujaxer ta — aja Jesu pandu. (“Pehéma'e
ok ta” aja pandu rahd: “Jerusaré ok ta ke” aja
mujekwa katu.)

Tupad rehe nga jumu'eha renda keruhii pe Jesu
oho
(Matéu21.12-17; Mak 11.15-19; Jua 2.13-22)
45Tuparehe ngd jumu'eharendakeruhtipeJesu
oho. A'ep ma'e muhepyha ta ixo. Ame'é ta ke
muhem mondo. 46 Pandu a'eta pe:
—Tupa je'€ha rehe panduha ihi. Kuja Tupa
pandu:

“Ihé& rehe ngd jumu'eha renda pe ihé namd nga
pandu pandu katu. Ame'é renda ke aja nga
ukwa” aja Tupa.

—Pehé ani. Ame'é ke amo koty pemuruwak.

Ma'e mukaniha renda aja pemuruwak. Katu ym

aja — aja ma'e muhepyha ta pe Jesu pandu.

(Ma'e ke muhepy rahd, ka'u te'eha rupi muhepy,
a'erehe: “Mukaniha renda ke” aja Jesu pandu.)

Pe, muhem mondo ingi.

47Tuparehe ngd jumu'eharenda keruhtipeJesu
mu'e. Wera rahd pame katu te mu'e. A'e ke jundéu
awa tama'e pa'ihu ta jukwa tar katu. Moise je'€ha
mu'e ame'é ta aja ti. Jukwa tar katu ti. Jundéu awa
tamii ta aja ti. Jukwa tar katu ti. 48 Myja jukwa
ta my? Upa ngd hendu katu u'am ehe. Hury katu
ehe. Upa katu te ukwa tar katu. A'erehe mara ka
ym jukwaha. Pa'ithu ta kyje nga ngi.

20

Awa je'éha rupi Jesu pandu my
(Matéu21.23-27; Mak 11.27-33)

1 Amd wera rahd, Tupa rehe ngad jumu'eha
renda keruhii pe Jesu mu'e ui. Nga pe myrandu
katu ke pandu pandu ui ti. Arahd amo ta uhyk
uwyr ehe. Jundéu awa tama'e pa'ihu ta uhyk uwyr
ehe. Moise je'8ha mu'e ame'é ta uhyk uwyr ehe ti.
Jundéu awa tamiii ta uhyk uwyr ehe ti. 2Upa ame'é
ta pandu ipe:

—Jande pe epandurahd! Sengi muhepyha ta
ke nde eremuhem eremondo. Awa je'dha rupi
nde eremuhem eremondo my? Awa riki nde ke
muwyr se my? — aja Jesu pe.

3-4 A'e pandu:

—Ihé aja t1. Pehé pe apandu ta ti. Nga ke Jua
mujahuk rahd, Tupa je'8ha rupi mujahuk my? —
aja Jesu.

5 Pe, se koty Jesu ngi oho. Pe, a'eta pandu pandu
hii a'eta jupe.

—Mpyja japandu ta my? “Tupa je'€ha rupi Jud
mujahuk” aja japandu rahd, jande pe Jesu pandu
ta: “Aja rahd, ma'erehe Jud pandu ame'é ke rehe
pejurujar ym my?” aja jande pe pandu ta. 6 Ani.
“Sawa'e je'8ha rupi Jud mujahuk” aja japandu
rahd, peme'é heta ame'é ta jukwa ta jande ke. Ita
pe jukwa ta. Jud riki Tupd je'€ha pandu ame'é
ke a'e, aja peme'é ta ukwa katu, a'erehe: “Sawa'e
je'@8harupi” ajajapandurahd,jande ke jukwa ta—
ajaa'etaje'€je'e hiia'etajupe. ?”Myja ym panduha.
Ukwa ym. A'erehe Jesu koty jywyr rahd, a'eta
pandu:

—Jud rehe har japandu ym ta nde pe — aja Jesu
pe.

8 Pe, a'e pandu:

—Ajarah3, ihé aja ti. Awa je'€harupima'e ke ihé
ama'ema'e. Ame'¢ ke pehé pe apandu ym ta ti —
aja tamti ta pe.

Kupixa usakiha ta katu ym ame'é tarehe har
(Matéu 21.33-46; Mak 12.1-12)

9 Pe, myja me'é kupixa usakiha ta my, ame'é ke
Jesu pandu:

—Ko amo sawa'e kupixa pe ma'e ke jytym.
Ma'eywa raka ra'yr ke jytym. Uwa'y rdka ke. Upa
raha, amo ta pe pandu: “Kupixa rehe pesak katu.
I'a tyar6 rahd, ko amd pehéma'e ta k§j. Amo i'a
ihéma'e ta k§” aja. “Ere” aja ame'€ ta pandu. Pe,
amo ywy pe ijar paxia oho. Yman a'ep ihon ri.

10 —Ma'eywa tyar0 raha, miasu ke ijar mondo.
Pandu: “Kupixa usakiha ta koty eho. Ma'eywa
rykwer rehe eho piam” a]a Uhykrahd, ame'€tape
miasu pandu: “Ihé jar ma'e ke j6 ih& pe pemuwyr”

aja. Ani. Miasu ke usakiha ta nupad te'e. Ijar koty
ipo te'e mujywyr mondo. 11 Pe, am6 miasu ke ijar
mondo ti. Ame'& ke usakiha tanupate'e ti. Muhuxi
ti. Pe, ijar koty ipo te'e mujywyr mondo ti. 12 Pe,
mahapyrihar ke ijar mondo ti. Ame'é ke usakiha
ta mahy te'e ti. Kupixa ngi ombor muhem mondo.

13 —Pe, kupixa jar jupandu jupe: “Myja me'€
ih& ama'e ta apo my? Kuja nahda. Ihé ra'yr ke ihé
amondo ta. Ihé apy'a katu ehe ame'é ke a'e. A'e ke
usakiha ta mahy ym ta naha my” aja jupe. A'erehe
ta'yr ke mondo. 14 Pe, ta'yr rehe usakiha ta usak
rahd, pandu a'eta jupe: “Ko riki ijar ra'yr ke. (Ipai
mand raha, kupixa riki ima'e wan ta. Jahoraha!)
Jajukwa ta peme'dé. Aja rahd, kupixa jandema'e
wan ta” aja a'eta jupe. 15 A'erehe ta'yr ke kupixa
ngi a'eta ombor muhem mondo. Jukwa riki — aja
Jesu pandu.

A'e pandu ti:

—Apomyja usakiha ta pe kupixa jar ma'e ta my?
Kuja riki. 16 A'e uhyk rahd, usakiha ta ke jukwa ta.
Pe, amo kupixa usakiha ta ke mu'am ta— aja Jesu.

Ame'é ke rehe ngd hendu rah§, pandu:

—Ma! Peja ym — aja nga.

17Jesu usak katu nga rehe. Pandu:

—Kuja Tupa je'€ha rehe panduha ihi:

“Ita rehe har ita ok mujdha pandu: ‘Jaxer te'e
kome'é ita ke’ aja.

Tupd pandu: ‘Ani. Peme'é riki ok pyter wan
mupu'am katu riki’ aja a'e pandu” aja pan-
duha ihi.

18 _Kome'é ita rehe ipy ke amo tukwa rahd, ahy
ta. Amo rehe ita u'ar rahd, mupe ta — aja Jesu
pandu.

(“Ita” rehe har Jesu pandu raha: “Juehe har” a'e
pandu. “Ipy tukwa” aja pandu raha: “Jesu ke amo
ta putar ym” aja mujekwa. “Amo rehe itau'ar” aja
pandu rahd: “Ame'é ke Tupd mupyrara hii ta” aja
a'e mujekwa katu.)

Kapita keruhii pe tamatarer ke me'é rahd, katu
my?
(Matéu 22.15-22; Mak 12.13-17)

19 Kupixa usakiha ta rehe har Jesu pandu raha,
Moise je'éha mu'e ame'€ ta kuja ukwa.

—Ma! Jande rehe har Jesu pandu. Ma! Katu ym
— aja a'eta ukwaha.

A'erehe a'ep Jesu ke a'eta pyhyk tar katu. Jundéu
awa tama'e pa'ihu ta aja tI. Pyhyk tar katu ti.

—Apo japyhyk ta — aja pandu.

Ani. Pyhyk ym we ri. Nga ngi kyje. Pyhyk rah4,
ame'é ta ke ngd nupa ta, ame'é ngi kyje, a'erehe
pyhyk ym we ri. 20 A'erehe pyhykiha angaha ke
rehe hard we ixo ri. Amo sawa'e ta pe pa'ihu ta
pandu. Moise je'¢ha mu'e ame'é ta pandu ti. Kuja.

—TJesu koty peho. “Nde eremu'e ame'é ke jakwa
tar katu” aja pepanduipe. Inamd pepandu pandu.
Pe, ma'e katu ym ame'é ke pandu raha, kapita
pe a'e ke jande johu jaraho ta. Kapitd je'@ha rupi
jajukwa ta. Aja Jesu ke pepyhyk rahd, tamatarer
hii pehé pe jame'é ta— aja sawa'e ta pe.

21Pe, Jesurehe sawa'e ta uhykraha, (muka'ute'e
tar katu, a'erehe katu ehe har pandu py.) Kuja,
pandu ipe:

—Sawa'e!l Ngd mu'eha nde. Nde erepandu
ame'é ke jetehar te ke aja jakwa. Nde eremu'e
ame'é ke aja ti. Jetehar te ke ti. Upa nga rehe

juja katu te aja nde eresak katu ti, aja jakwa ti.
Myja awa ixoha katu my, ame'é ke myja Tupa
putar katu, ame'é ke jetehar rupi nde eremu'e,
aja jakwa ti. 22 Apo jande pe epandurahd! Homa
awa tama'e kapitd keruhii pe tamatarer ke jame'é
rahd, katu my? Anirahg, jame'é ym ta my? Myja
me'e jundéu awa je'€ha mujekwa my? “Peme'é
katu” ajamujekwa my? “Peme'€ ym” aja mujekwa
my? Epanduraha — aja Jesu pe.

23 Ame'é panduha namd muka'u te'e tar katu,
aja Jesu ukwa katu. A'erehe a'eta pe pandu:

24 —Jta tamatarer pu'a ra'yr ke ihé pe perur.
Asak ta— aja.

Pe, amo ta werur ipe raha, pandu.

—Pesaraha! Kome'€ tamatarer rehe awa'a ihi

my? Awa rer amd mupinim ko my? — aja sawa'e
tape.

Ame'é ta pandu:

—Homa awa tama'e kapitd keruhlima'e ke — aja
Jesu pe.

25Pe, a'e pandu:

—Aja rahd, ma'e ke kapitd keruhilima'e ke rah3,
kapitd keruhii pe peme'é katu. Tupdma'e rahg,
Tupa rehe pehé py'a pemoi moi katu. Ame'é€ riki
ma'e ke peme'é ipe, ame'éja saka — aja sawa'e ta
pe Jesu pandu.

26 Panduha namo Jesu ke amo ta muka'u te'e ym
te, a'erehe heta ame'd ta ruwa koty: “Katu ym nde
erepandu” ajaJesurehe har mara ka ym panduha.
Ma'e ka'u te'eha ke mahem ym te ipe, Jesu pe.
A'erehe a'eta je'€ha uhem ym. Kuja jo ukwa:

—Ma! Pandu katu a'e — aja Jesu rehe har.

Kweraha rehe har
(Matéu 22.23-33; Mak 12.18-27; Jua 5.21; Hom

8.10-11; 1 Korin 15.35-57; 1 Tesaron 4.16; Apokarip
20.4)

27 Pe, amd sanduse ta uhyk uwyr ehe. Ame's ta
awa kwera ym te ta, aja ukwaha. A'eta pandu ipe:

28 —Sawa'e! Ngd mu'eha nde. Yman kuja Moise
mupinim jande pe:

“Sawa'e jumendar, pe, ta'yr ym ipe rahd, mano
rahd, imuriki imu ambyr rakehar ke pyhyk.
Pe, a'e ta'yr ipe. Ame'é ta'yr riki imu ambyr
ra'yr aja ngd ukwa” aja Moise mupinim.

29 —Apo ehendurahd! Se awa po wajar mokdi
imu ta ixo kwe. U'ar py ame'é ke jumendar. Pe,
ta'yr ym ipe riki. Pe, mand. 30 A'erehe imu riki
imu ambyr rakehar ke pyhyk tipe ti. Mokdihar ke
ame'd. (Ame'é sawa'e mano ti. Ta'yr ym ipe riki
ti) 31 A'engi imu mahapyrihar kiija ke pyhyk tipe
ti. (Aja ti. Mand ti. Ta'yr ym ipe t1) Aja upa imu
ta riki ti. Awa po wajar mokdi imu ta ke. Upa imu
ambyr rakehar ke pyhyk tipe. Upa mano ti. Ta'yr
ym te a'eta ipe ti. 32 A'engi kiija mand ti. 33 Apo
esarahd! Yman rahd, mand ame'é ta kwera katu
uhem rah3, kija riki awa rakehar wan ta my? Se
ixoraha, upaimu awa po wajar mokai riki pyhyk?
— aja sanduse ta pandu.

34Jesu pandu:

—Kome'é ywy keruhti pe kiija ta ke sawa'e ta
pyhyk katu. Sawa'e ta ke kijja ta aja ti. Pyhyk katu
tl. 35 Awa kwera katu uhem rahd, ani ta. “Pehé
katu. Pekwera katu pehem. Thé namé pexo katu”
aja Tupd pandu ta. Ame'é ta jumendar ym te ta.
Arahd sawa'e ta pyhyk ym te ta kijja ta ke. Pe,

sawa'e ta ke kiija ta pyhyk ym te ta ti. 36 Ame'e
ta ke Tupd mukwera katu muhem. A'erehe Tupa
ra'yrtaajaame'éta. Tupdje'€harahoha ta ajasaka
ti. (A'erehe kijja ta ke sawa'e ta pyhyk ym te ta ti.
Sawa'e ta ke kiija ta pyhyk ym te ta ti) Pe, Tupa
je'éha rahoha ta aja mand ym te ta ti.

37 —Mand ame'é ta ke Tupa mukwera ta. Aja
yman Moise mujekwa katu te. Kuja. Ju pird'y

ukwai ukwai u'am. Ame'€ rehe har Moise
mupinim. Arahd Tupd panduha ke a'e mupinim.

Arahad kuja Tupa pandu: “Ihé rehe ipy'a ke Amara
moi moi katu. Isak aja ti. Ipy'a ke moi moi katu ti.
Jako aja ti. Ipy'a ke a'’e moi moi katu ti” aja Tupa
pandu. Aja Moise mupinim. 38 Pesarahd! Ixuwe
katu ame'é ta jo Tupa rehe ipy'a ke moi moi katu.
Mano ame'é ta ani. Aja rahd, Amara ta'd ixuwe
katu ajaixori. Ymanriki mand. I'a ixuwe katu ixo.
A'erehe tapijar te'e we ipy'a mol moi katu Tupa
rehe. (A'eta'a pehi.) A'erehe mand ame'é ta kwera
katu ta k¥, aja Tupa mujekwa katu — aja sanduse
ta pe Jesu pandu.

39 Moise je'8ha mu'e ame'é ta ixo. Ame'é ta ngi
har amo ta pandu:

—Sawa'e! Katu riki nema'e panduha ke — aja
Jesu pe.

40 A'engi ma'e ke a'eta pandu ym we ipe, Jesu pe.

Kirisutu rehe har pandu
(Matéu 22.41-46; Mak 12.35-37)

41Jesu pandu nga pe:
—XKirisutu riki Ndawi raind ke, aja amo ta
pandu. Ma'erehe my? 42 Pesarahd! Tupa je'€ha

rehe panduha ihi. Her Saumo. Ame'é rehe ihi.

Ame'& pe Ndawi panduha ihi. Kuja pandu:

“Théma'e sawa'e te pe jandema'e sawa'e te pandu:
‘Se ihé rake ewapyk ei. (Aja rahd, katu te
ame'é ke nde, aja amujekwa.)

43 Ne ruwajan ta ke ih€ amuputu'u ta, a'erehe nde
rehe ame'é ta hendu katu ta’ ” aja Ndawi
panduha ke.

44 —“Théma'e sawa'e te” aja Kirisutu rehe har
Ndawi pandu. (Aja rahd, a'e Tupa ti, aja Ndawi
ukwa.) Aja rah3, myja Kirisutu riki Ndawi raind
my ti? (Ndawi raind aja rahd, awa te'e a'e ti, aja
mujekwa katu) — aja Jesu pandu.

Ame'é rehe har pandhuha mujywyr ym ipe,
Jesu pe.

Moise je'éha mu'e ame'é tarehe har
(Matéu 23.1-36; Mak 12.38-40)

45Jesu pandu ame'é ke rehe heta ame'¢ ta hendu
ixo. Arahd jumu'eha ta pe Jesu pandu:

46 —Moise je'¢ha mu'e ame'é ta aja ym pexo.
Ima'e mundeha katu te ame'é namo j6 a'eta wata
katu. (Aja rahd, Tupda rehe ipy'a moi moi katu aja
mujekwaha jupe nai) Muhepyha renda pe oho
rahd: “Sa'e! Ko nde erexo. Nde katu” aja panduha
jO putar katu. Jundéu awa tama'e jy'ariha renda
pe oho rahd, wapyka katu te ame'é ke rehe jo
wapyk tar katu. (Aja rahd, katu te ame'é ke jupe
aja mujekwa tar katu tipe t1.) Ngd mi'u matyriha
pe oho rahd, kapitd tama'e wapyka rehe jo wapyk
tar katu. (Aja rahd, katu te me'é ke jupe aja mu-
jekwa tar katu tipe ti.) 47 Ixawa'e mand ame'éma'e
ke a'eta upa mukanim ingi. Hok ke aja mukanim

ingiti. Katuymaja. I'iaturahd,i'iTupdnamoéma'e
pandu pandu u'am. (Aja sawa'e katu ame'é ta ke
a'eta aja mujekwaha jupe nai) Ma! Ame'é ta ke
Tupd mupyrara ta. Amo ta 'ar koty te we ame'é ta
ke mupyrara ta. A'erehe Moise je'¢ha mu'e ame'é
ta aja ym pehé& — aja jumu'eha ta pe Jesu pandu.

21

Ixawa'e mand ame'é ke tamatarer me'é hii
(Mak 12.41-44)

1 Pe, usak u'am rahd, ima'ehti namo ixo ame'é
ta rehe Jesu usak. Tamatarer ke ame'é ta pu-
rakar u'am, tamatarer henda pe. Tupa rehe nga
jumu'eha renda keruhii pe henda ihi, ame'é pe
purakar. 2 Pe, ixawa'e mand ame'é ke rehe usak
t1. Nixoi te ima'e ke ipe. Mok®i jO tamatarer pu'a
ke henda pe moil. Ta'yr te mi ame'& mokdihar ke.
3Pe, amo ta pe Jesu pandu:

—Ko apandu katu peh& pe. Peme'é ixawa'e
mand ame'é ke ixo. Nix0i te ima'e ke ipe.
Tamatarer moi rahd, amo ta 'ar koty te we mol
4 Pesarahd! Amo ta tamatarer pyta we, ame'é ke
ngi henda pe purakar. (Pe, amd we hil pehi ri.)
Ixawa'e mand ame'é ke ani. Ima'e ke nixoi te ipe.
Mokadi jo tamatarer pu'a. Ame'€ namo ima'e ma'e
kejo'ok tatipe. Ani. Upa katu te ame'é ke henda pe
moi. (Apo ima'e ym te 'y.) A'erehe amo ta 'ar koty
te we kiija moi katu — aja Jesu pandu.

Tupdrehe ngdjumu'eharenda keruhii ke amé ta
mujaxer ta
(Matéu24.1-2; Mak 13.1-2)

> Tupd rehe nga jumu'eha renda keruht rehe
har am6 ta pandu pandu u'am.

—Pesarahd! Ma! Katu te! Ita keruh katu te ke
te'e ngd muja. Ko Tupd pe ma'e ke ngd me'é me's,
ame'é ke katu te hti ti — aja pandu.

Tupa rehe ipy'a ke am6 moi moi rahd, ma'e ke
werur. Jumu'eha renda keruhtii pe werur. Ame'é
riki katu te hii aja nga ukwa. Pe, Jesu pandu:

6 —Peme'd rehe pesak katu apo. Yman rah3,
nixoi te ta 'y. Peme'é ke amo ta upa mujaxer ta
ky. Ita mok6i mokdi ihi ym ta ky. Upa katu te
ita ke amd ta ombor ta. (Aja rahd, Tupa rehe
nga jumu'eha keruht muhadi ta) — aja amo ta pe
pandu.

Pyraraha keruhii rehe har
(Matéu24.3-14; Mak 13.3-13; 1 Petu 1.6-7; 1 Petu
2.19; 1 Petu 3.14; 1 Petu 4.12-16)

7Pe, am0 ta pandu ipe:

—Sawa'e! Myja rahad, ita mokdi mokdi ihi ym ta
my? Ma'e jasak ta my, pe, ame'é ke uhyKk tate, aja
jakwa ta my? — aja Jesu pe.

8 A'e pandu:

—Pesak katu ky! Ma peja pehé ke amo ta
muka'u te'e ym. Heta uwyr ta. “Kirisutu je'€ha
rupi ihé ajur” aja pandu te'e ta. “Ko Kirisutu ihé.
Kapitd keruhti aja Tupd mu'am ame'é ke ih&” aja
pandu te'e ta ti. “Upa angaha rehe uhyk apo”
aja pandu nai ti. Pehendu ym ehe. 9 Jumaiha
tyapuha rehe pehendu ta. Paite amo ta jumai ixo,
aja pehendu ta ti. Pemukahem ym. Aja jumaiha
uhyk ta. Uhyk rah§, 'ar rehe angaha uhyk, ani we
r1— aja Jesu pandu.

10 A'e pandu t:



RUK 21:11 clvi RUK 21:19

—Amod amd ywy pe har ta jumai mai ta nga
juehe. Am6 amo kapitd keruhil ta jumai mai ta
nga juehe ti. 11 Amd amd ywy katak hii ta ti. Nga
mi'u nixoi te ta ti. Ma'e ahyha uhem hii ta ti. Pe,
ywa rehe ma'e ke nga usak ta ti. Mate uhyk ta, aja
ngd ukwa. A'erehe mukahem ht ta nga.

12_—_Upa ajame'é¢ uhyk ym rahd we, pehé ke amd
tapyhykta. Mahy ta ti. Jundéuawatama'ejy'ariha
renda pe raho ta ti. A'ep pehé rehe har je'e je'd
hii ta. “Peme'é ta jaxer” aja nal. Pe, pehé ke nupa
ta. Kyndaha pe pehé ke a'eta kynda ta raho ti. Ihé
rehe pejurujar katu, a'erehe kapitd keruhii ruwa
koty pehé& ke amd ta mupu'am ta. Kapitd ruwa
koty aja ti. Pe, mahy ta peh€ ke. 13 Arahad myrandu
katu ke pepandu ta. 14 Kapitd keruhii ruwa koty
pepu'am ymrahd we, kuja pepandu pehéjupe my:
“Ma! Myija jande juehe har japandu ta my” aja
riki. Ani. Aja ym pehé py'a pe pekwa pekwa pexo.
15 pesarahd! Kapita ruwa koty pehé ke nga raho
rahd, pehé peje'8ha ke ih& amondo ta. Ma'e pekwa
katuha ke amondo ta ti. Pe, peh& ruwajan je'€ha
ke pemukanim ta. “Te'e pepandu” aja a'eta pandu
ym ta ti.

16 —Pehé ke pehé pdi ta kynda ta raho ti, kyn-
daha pe. Peh& madi ta aja ti. Kyndaha pe kynda ta
raho ti. Peh& mu ta aja ti. Pehé rendyr ta aja ti.
Kyndaha pe a'eta kynda ta raho ti. Pehé rehe katu
ame'g ta aja ti. Kyndaha pe a'eta kynda ta raho
ti. Pe, pehé ngi har amd amo ta ke a'eta jukwa ta.
17The rehe pejurujar katu, a'erehe pehé rehe upa
ngd parahy ta. 18 Pesarahd! Pehé rehe Tupa usak
katu ta ky. (Aja rahd, pehé ke amo ta jukwa ym ta,
aja mujekwa katu.) 19 Thé apandu ame'¢ ke rehe

tapijar te'e we pejurujar katu pe'am. Pehé py'ahu
te'e pehendu. Aja rahd, pemand ym ta — aja Jesu
pandu.

Jerusaré ok ta ke amo ta mujaxer ta
(Matéu 24.15-21; Mak 13.14-19)

20 A'e pandu tI:

—TJerusaré ok ta soroka rupi sonda ta jurama
u'am. Ame'8 ke rehe pesak rahd, Jerusaré ok ta
ke mujaxer tate aja pekwa katu. 21 Pe, Jundéi ywy
rehe ixo ame'é ta kanim oho rahd, mand ym ta.
Ywy'a rupi kanim oho. Ok ta pe ixo ame'é ta uhem
ohorahd, mand ym ta ti. Ok ta soroka pe ixo ame'é
ta ok ta pe jywyr ym raha, mand ym ta ti. Ujan oho
ingi. 22Jerusaré ok ta mujaxeriha 'ar ke: “Mahyha
mangaha 'ar ke.” Arahd Tupd je'8harehe panduha
ihi, aja upa katu te uhyk ta. 23 Araha, imembyr
ipusu pe ixo rahd, ma pyrara ht ta. (Mara ka
ym pahar ujaniha.) Ixamby te'e u'u ame'é namo
imdi ixo rahd, pyrara hi ta ti. (Mara ka ym pahar
ujaniha ti.) Kome'é ywy keruhii pe har ta rehe
ma'e ahyha uhyk hii ta. Jundéu awa ta ke Tupa
mupyrara hii ta ti. 24 Heta jundéu awa ta ke amd
ta jukwa ta, kyse puku pe. Amd amd ywy pe
pukwar ta raho ti. Pe, Jerusaré ok ta ke amd awa
ta mujaxer ta. Ame'é awa tama'e angaha upa ym
rahd we, aja te'eha ta. Mujaxer ta — aja Jesu
pandu.

Jesu jywyriha ke
(Matéu 24.29-31; Mak 13.24-27; 2 Tesaron 1.7; 2
Petu 3.10; Apokarip 1.7)

25 A'e pandu ti:

—Warahy rehe ma'e ke nga usak ta. Pe, muka-
hem hi ta. Jahy rehe aja ti. Nga usak ta ti. Jahy
rata rehe aja ti. Kome'é ywy keruhii pe har ta
mukahem hii ta. Y ramti tyapu hti, ame'éja saka
heta te hii sonda ta uwyr ta. Ame'é ngi mukahem
hii ta ngd. Y kotok keruhti, ame'éja saka uwyr ta
ti. Mukahem hii ta nga ti. 26 Ma'e pyrara te hii
ha kome'é ywy keruhi rehe uhyk ta kj. Ame'é
rehe nga usak rahd, mukahem hi ta. 1dkd muka'u
te'e hii ta. Pe, u'ar ukwap. Ywa rehe henda te'e
ihi, ame'é ke wata hii. Ame'é rehe mate hti amo
ukwaha. Mukahem hii ta.

27-28 —Ame'é upa rahd, ihé ajywyr ta ajur. Awa
ihé ti. Tupa je'€ha rupi ajur. Ywa takdxiha 'ar pe
ajywyr ta ajur. Tupdma'e pyratdha namao ajywyr ta
ajur. Katuha namo ajywyr ta ajur ti. Ihé apandu
ame'é ke rehe pesak rahd, pepu'am katu. Peta k¥.
Pejuma'u katu ky. Aja saka pexo. Pehé ruhdha
angaha ke rehe uhyk tate — aja Jesu pandu.

Ho kyr uhem ame'é rehe har
(Matéu 24.32-35; Mak 13.28-31)

29Pe, myja me'é ma'e ke upa tate rahd my, ame'é
ke Jesu pandu:

—Ma'e'y rehe har pekwa pekwa pexo. Ma'e,
parawa'y ame'&ja ma'e'y ke. Sik'y ama ti. 30 Hokyr
uhem ixo rahd, warahy haku tate, aja pekwa.
31 Aja ta ti. Ywa rehe ihi, ame'é rehe har ihé
apanduramd. Ajapesakrahd, kome'é ywy keruhii
pe Tupa riki kapitd keruhi wan ta. Ame'é angaha
ke rehe uhyk tate, aja pekwa. 32 Kuja pekwa katu
pexo. Ihé apandu ramd ame'é ke upa katu te uhyk
ta ti. Ngd mupyraraha ke ihé kotyhar ta pyhyk ta.

Ani. Tapijar te'e we ihé rehe jurujar katu ta ri.
33Ywa ke upa kanim ta. Kome'gé ywy keruhti upa
kanim ta ti. Ihé apandu ame'g ke ani. Kanim ym te
ta. Apandu, aja upa katu te uhyk katu ta k§ — aja
Jesu pandu.

Peta ky

34 A'e pandu t:

—Pesak katu pexo! “Jaho rahd! Jande mi'u
jamatyr ta. Ja'u ta!” Ajajo pexo rahd, katu ym tiki.
Pexoha rehe jo pekwa pekwa pexo rahd, katu ym
tiki ti. Aja te'e pexo rahd, pehard ym rahd, pahar
ihé ajywyr ta ajur k§. 35 “Jywyr ym we ta ri” aja
upa kome'é ywy keruhil pe har ta pandu nairah3,
pahar ihé ajywyr ta ajur k§j. 3¢ A'erehe pehard
katu. Peta ky! Pe, kuja Tupd namo pepandu katu:
“Pyratdha ke jande pe emuwyr. Ajarahd, upama'e
uhyk, ame'é ke jande py'ahu te'e jahendu ta. Nde
ra'yr ruwa Koty japu'am katu ta ti” aja tapijar te'e
we Tupd namd pepandu — aja Jesu pandu. Awa
a'e tl. Tupd je'@ha rupi uwyr a'e.

37 Wera rahd pame katu te Tupd rehe ngéd
jumu'eha renda keruhii pe Jesu mu'e ui. Ka'aruk
koty ok ta ngi uhem oho. Jerusaré ok ta ngi uhem
oho. Pe, am0 ywy'a pe pyta ixo. Ywy'a rer Oriwéi
ty. Aja te'e wera oho. 38 Pytuniwe rahd, Tupa rehe
nga jumu'eha renda keruhi pe heta nga oho. A'ep
Jesu mu'e ame'é ke rehe hendu oho.

22

Jesu jukwaha rehe har amé ta pandu pandu
(Matéu 26.1-5; Mak 14.1-2; Jud 11.45-53)

1 Pe, ngd mi'u matyriha rehe uhyk tate. Her
Pasuko. Arahd mbeju ke mupururukiha moi ym
jundéu awa ta. 2Pe, amd ta Jesu ke jukwa tar katu.
Jundéu awa tama'e pa'ihu ta jukwa tar katu Jesu
ke. Moise je'tha mu'e ame'é ta aja ti. Jukwa tar
katu ti.

—Myja Jesu ke jajukwa ta my? — aja ame'é ta
pandu pandu a'eta jupe.

Heta ame'é ta ngi a'eta kyje. Ngd ukwa raha,
mutyapu hii ta, a'erehe nga ngi kyje.

Jesuruwajan wan Jun uwak
(Matéu 26.14-16; Mak 14.10-11)

3 Pe, Jun py'a rehe Satana ihi katu. (Ajd ramii
a'e.) Amo we Jun her ti. Ikario aja Jun her ti. Awa
py mokdi jumu'eha ta ngi har petei a'e. 4Pe, amd
ta pe pandu oho. Tupa rehe ngd jumu'eha renda
keruht pe sonda ta ixo. Haroha ta riki ame'é ta.
Ame'é tama'e kapita ta pe Jun pandu oho. Jundéu
awa tama'e pa'ihu ta pe pandu oho t.

—TIhé riki Jesu koty pehé ke araho ta kj — aja
Jun pandu oho.

5 Ame'é ke rehe pa'ihu ta hendu rahd, hury katu
riki.

—Jesu koty jande ke nde ereraho rahj,
tamatarer jande jame'é ta nde pe kj — aja a'eta
pandu ipe, Jun pe.

6 —Ere! Katu! — aja Jun pandu.

Pe, ngd ukwa ym ha rupi Jesu koty a'eta ke
muhyk ta raho, ame'é angaha ke rehe Jun hardo
ixo.

Nga mi'u ke matyr, Pasuko ‘ar rehe har
(Matéu 26.17-25; Mak 14.12-21; Jud 13.21-30)

7 Pe, ngd mi'u matyriha 'ar rehe uhyk. Araha
mbeju ke mupururukiha moi ym jundéu awa ta.
Arahd arapuharan ra'yr ke jundéu awa ta jukwa.
Ame'é xa'é ke u'u ta. Aja Pasuko 'ar ke a'eta ukwa
ukwa ui. 8 Pe, Petu pe Jesu pandu. Jud pe ti. Kuja
pandu:

—Pasuko 'ar rahd, jande mi'u ke jande pe pe-
matyr peho t1 — aja Jesu.

9 A'eta pandu:

—Myp jande jamatyr ta my? Myp nde ereputar
my? — ajaipe.

10 A'e pandu:

—Pesaraha! Jerusaré ok ta pe peho. Pehykrah3,
amo sawa'e pehé rehe uhyk ta. Kamuxira'yr pey
keraho a'e. Ok pe ixe ta oho. Haikwer rupi peho ti.
110k jar pe kuja pepandu: “Sawa'e pandu nde pe:
‘My ma'e u'uha renda ihi? Pasuko 'ar rah3, imi'u
ke amd matyr. Ame'¢ ke ima'e jumu'eha ta namo
u'uta’” aja ok jar pe pepandu. 12 Pe, ywate henda
keruhi ke ok jar mujesak ta peh€ pe. Upa ma'e ke
ihi, myrape, paratuxi, koje, aja. A'ep jande mi'u ke
pematyr — aja Petu ta pe Jesu pandu.

13 Pe, a'eta mokdi oho. Jesu pandu, aja me'€ upa
katu te a'eta usak. Pasuko 'ar rahd, a'eta mi'u ke
a'eta matyr ti.

Myja mandha rehe har ukwa ukwa uil ta my
ame'é ke Jesu mujekwa
5)(Matéu 26.26-30; Mak 14.22-26; 1 Korin 11.23-

14 Angaha ke rehe uhyk rahd, myrape rake Jesu
wapyk ui. A'e mondo ame'é ta namd wapyk ul.
15 Pe, pandu:

—Pasuko 'ar rahd, jande mi'u ke jamatyr. Ko
pehé namo ame'8 ke ihé& a'u tar katu te ai. Ihé ke
amo ta mupyrara ym raha we, pehé namo a'u tar
katu. Ko pehé namd ih& a'u aiapo. 16 Apandu pehé
pe. Kome'&jame'é amo ke ihé a'u ym te ta ti. Kapita
keruhil aja ihé ke Tupa mu'am raha jo amo pehé
namo ihé a'u ta ky ti. Araha Pasuko 'ar te aja jakwa
ta k§ — aja Jesu pandu.

17 Pe, ita rekui ra'yr ke pyhyk. “Ne jo riki katu te
me'ée ke. Jande mi'u jande pe nde eremuwyr katu”
aja Tupa pe pandu. Pe, jumu'eha ta pe pandu:

—Peme'é ke pehé pame katu te pe'u. 18 Ko pehé
pe apandu katu. Uwa rykwer ihé a'u ym te ta apo
'y. Kapitd keruh aja ihé& ke ihé pai keruhti mu'am
ta ky. Arahd j6 pyahu ame'é ke peh& namo a'u ta
k¥ t1 — aja Jesu pandu.

19 Ajame'é ke mbeju ke pyhyk. Ame'é rehe: “Ne
jo riki katu te me'é ke. Jande pe jande mi'u nde
eremuwyr katu” aja Tupa pe pandu. Pe, mopok.
Ame'é ke me'é jumu'eha ta pe. Pandu:

—Peme'8 riki ihé rete ke. [Peh& ma'e peka'u
te'eha pema'ema'eha ke rehe ih& amuhepy ta.
A'erehe ihé amand ta. Ko mbeju ke ihé amopok
ramo. Ihé aja pehé ti. Pemopok mopok ti. Ihé nixoi
rahd, pemopok pemopok ti. Ajarahd, ih& mandha
ke pekwa pekwa ta pel — aja Jesu.

20 A'eta mi'u upa u'u rahd, mbeju aja ita rekui
ra'yr ke a'e me'é ti. Kawi ihiipe. Pandu:

—Peme'é riki Tupdma'e pandu katuha pyahu
ame'é ke, ame'éja saka. Kuja pandu katu: “Ihé
ra'yr rehe amd jurujar katu rahd, ame'é ke ihé
amuhd katu ta” aja. Th& amané rahd, ihé ruwy

uhem ta. A'erehe Tupa pandu katu, aja a'e muhyk
katu ta ky.]

21 —Ppesaraha! Thé ruwajan ta ke ihé rehe amd
muhyk ta werur. A'e riki ih&€ namd myrape 'ar pe
wapyk uf apo. 22 Awa ihé ti. Tupa je'€ha rupi ajur.
[hé amand ta. Yman ame'& rehe har Tupa pandu
katu. Ame'é panduha aja ih& amano ta. Pe, ihé
rehe amo ta ke muhyk ta werur. Ma! Ame'é ke
Tupd mupyrara hii ta— aja a'e mondo ame'é ta pe
Jesu pandu.

23 Pe, a'eta pandu pandu a'eta jupe:

—Jande ngi har awa muhyk ta werur my? Awa
riki huwajan ta ke muhyk ta werur ehe my? — aja
Jesu mondo ame'é ta pandu pandu a'eta jupe.

“Awariki katu teme'é ke” aja jumu'eha ta pandu
pandu hii

24JTumu'eha ta pandu pandu hii a'eta jupe. A'eta
pandu: “Jande ngi har awa riki katu te ame'é ke
my?” aja a'eta pandu pandu hi. “Ihé ke!” “Ani.
Peme'é riki!” “Ani. Ame'é riki” aja riki pandu
pandu hi. 25 Pe, Jesu pandu:

—Kome'é ywy keruhii pe kapitd keruhi ixo.
Je'€ha rupi nga ke a'eta mondo mondo. Pe, kapita
ta amd her jumoi juehe. Kuja. “Ima'e awa ta
rehe usak katu ame'é ke a'e” aja jumofi juehe tipe.
A'erehe katu te ame'é ke a'e, aja ukwaha jupe.
26 Pehé& ani. Aja ym pexo. Amd kotyhar katu. Kuja.
Pehé ngi har amd kuja ukwa. “Amd ta 'ar koty te
we ihérikikatu te ame'é ke ih&” ajaukwarahd, ma
peja pitu te'e aja ixo. Peh& ngi har amo riki katu te
a]a ukwa rahd, ma peja miasu aja ixo. 27 Myrape
'ar pe am0 sawa'e wapyk ui. Amo riki imi'u ke

me'é me'é raho ipe. Ame'é mokdi ngi har awa riki
amo 'ar koty te we kapitd my? Pesarahd! Wapyk
ame'€ riki amo 'ar koty te we kapitdha. Pehé pyter
pe ihé riki kapitam. Ani. Ihé riki peh&ma'e miasu
aja ihé axo. A'erehe mé peja aja pexo ti. Miasu aja
pexo ti.

28 —Jhé ke amd ta mupyrara rahd, ihé namo
pepytakatu pexo. Aja te'eha ih& namd pexo. 29Thé
ke kapitd keruht aja ihé& pai mu'am. Ko apandu
katu pehé pe. Aja pehé ke ihé amu'am ta ti. 30 Pe,
ywa pe ihé renda pe ih& namd pexo ta ky. Ihé riki
kapitd keruhti, ame'é renda pe pexo ta ky. Aep
pehé riki kapitd keruhii wan ta ti. Tupa kotyhar
tama'e kapitd keruhii aja pexotati—ajajumu'eha
ta pe Jesu pandu.

Petu rehe har Jesu mujekwa
(Matéu 26.31-35; Mak 14.27-31; Jud 13.36-38)

31 A'e pandu:

—Sima! Ehendu katurahd! Ahui aja me'é pirer
ke amd ombor rahd, urupen pi'a ke mukatak katu.
Aja ixurer ke ombor. Pe, ahui aja me'é pyta
katu. Aja upa peh& ke Satana manga ta ti. (Aja
ramti a'e.) Pehé pejurujar katuha ke manga ta.
Pehijar my? Pehijar ym my? Ame'é ke manga ta.
Pesarahd! Tupé pe Satana pandu: “Nde kotyhar
tama'e jurujar katuha ke ihé amanga ta” aja a'e.
“Ere” aja Tupd pandu ipe. 32Sima! Nde rehe har
Tupa namo ihé& apandu. [hé rehe nde erejurujar
katu. “Ma peja Simad py'a ematd katu. Aja rah3,
jurujar katuha ke hijar ym ta” aja ihé apandu nde
rehe har. Pe, ihé& koty nde erejywyr raha, amo ta

py'a ke emétd katu. Ihé rehe jurujar katu ame'é ta
py'a ke ematd katu ti— aja Jesu pandu.

33 Petu pandu ipe:

—Sawa'e! Ko axo. Kyndaha pe nde ke amd
kynda raho rahd, ne namo ihé& aho ta ky. Nde ke
amo ta jukwa rahd, ne namo ihé ke jukwa ta ky.
Akyje ym — aja Jesu pe.

34 A'e pandu:

—Petu! Ko apandu nde pe. Pytuniwe te
rahd, sapukai je'€ ym rahd we, mahapyr kuja nde
erepandu ta. “Jesu rehe har akwa ym ih&” aja ihé
rehe har nde erepandu ta — aja Jesu pandu ipe.

Ma'e ke namé oho katu apo''y

35Jumu'eha ta pe Jesu pandu:

—Ymaniwe pehé ke 1ihé amondo rah3,
tamatarer ryru peraho ym. Pehé kupep ma'e
ryru aja ti. Peraho ym ti. Mokdi pehé py rehe har
aja t1. Peraho ym ti. Araha pehé pe pehéma'e upa
my? — aja Jesu.

A'eta pandu:

—Ani. Upa ym — aja Jesu pe.

36 Pe, a'e pandu:

—Apo amd kotyhar. Tamatarer ryru namo amo
ixo rahd, inamd oho katu. Ma'e ryru xupe pe
har aja ti. Inamd oho katu ti. Kyse puku nixdi
rahd, ame'é rehe kamixa muhepy rahd, katu tiki.
Kyse puku namd pexo. 37 Tupa je'¢ha rehe kuja
panduha ihi. “Ma'e mukaniha ta ke nga jukwa.
Aja ame'é sawa'e ke nga jukwa ta t1” aja panduha
ihi. Ame'é panduha riki ihé rehe har. Aja ihé
rehe uhyk ta k§. Ihé aho tate — aja Jesu pandu.
(“Kyse puku namo pexo” aja pandu raha: “Peta

ky. Pepyrara ta pexo” aja a'e mujekwa. Ani. Amo
koty jumu'eha ta ukwaha. “Pejumai ta pexo” aja
ukwaha nai.)

38 Jumu'eha ta pandu:

—Sawa'e! Esarahd! Ko mokoi kyse puku — aja
ipe.

A'e pandu:

—A'ewan — aja.

Tupd namo Jesu pandu pandu
(Matéu 26.36-46; Mak 14.32-42)

39 Ok ta ngi Jesu uhem oho. Ywy'a pe oho.
Ame'€ riki ohoho ame'é ke. Ywy'd rer Oriwéi ty.
Jumu'eha ta oho inama t1. 40 Pe, ame'€ renda pe
uhyk rahg, pandu:

—Tupadnamd pepandu pandu. Ajarahd, pejuru-
jar katuha ke amo ta manga rahd, pehijar tar ym
ta— aja jumu'eha ta pe Jesu pandu.

41 Pe, kotete we oho ingi. Kuja, 30 met tate
koteteha. Pe, ipynardi pe wapyk. Aja Tupd namd
pandu.

42—Papa! Nde ereputar rahd, ih€ apyraraha ngi
ih& ke emuhem katu. Ani. Ihé& aputar ame'é ke
ema'e ym. Nde ereputar ame'é ke ema'e katu —
aja Jesu ipai pe.

43 [Ywa ngi Tupa je'8ha rahoha uhyk ehe. Ipy'a
ke a'e mata. 44 Jesu pyai te hii. A'lerehe Tupa namo
a'e pandu pandu we hii. Hi'ai riki huwy aja ywy
rehe sururu hii.]

45 Upa pandu rahd, pu'am. Jumu'eha ta koty
jywyr oho. A'eta ukwer ou, aja a'e usak. A'eta pyai
te h{, a'erehe he'd hii ou. A'erehe ukwer ou. 46 A'e
pandu:

—Peker ym rah3, katu ta tipe. Pepu'am. Tupa
namo pepandu pandu. Ajarahd, pejurujar katuha
ke amo ta mangarahd, pehijar tar ymta—ajaJesu
pandu.

Jesu ke ngd pyhyk
(Matéu 26.47-56; Mak 14.43-50; Jud 18.3-11)
47A'e panduu'amrahd, heta ame'é ta uhyk uwyr
ixoty. Jun uwyr py. Awa py mokai jumu'eha ta ngi
har petei a'e. Jesu rehe uhyk. Huwa ke pyter ta.
48 Jesu pandu:

—Jun! Awa ihé& ti. Tupd je'€ha rupi ajur. Ihé
ruwa ke nde erepyter. Aja ihé ke nde eremujekwa
ta ngd pe my? — aja ipe.

49 Jesu ke ngd pyhyk ta. Ame'é ke jumu'eha ta
ukwa rahd, pandu:

—Sawa'e! Kyse puku pe ngad ke jamujan ta
jamondo my? — aja ipe.

50 Pe, amd6 nambi ke kyse puku pe amd mopok
ingi. Ijywa katu kotyhar ke. Jundéu awa tama'e
pa'i keruhiima'e miasu pehi ti. Ima'e nambi ke
mopok ingi. 51 Pe, Jesu pandu:

—A'ewan tiki — aja.

Pe, miasu nambi renda ke pe ipo mujar. Pe,
mukatu. Inambi katu ti. Wajar aja katu ti.

52 Pe, pyhyk uwyr ame'¢ ta pe Jesu pandu.
Jundéu awa tama'e pa'ihu ta pe pandu. Jundéu
awa tamii ta pe pandu ti. Kapitd ta pe pandu
t1. Tupa rehe ngd jumu'eha renda keruhii hardha
tama'e kapita ta ke ame'é ta. Kuja Jesu pandu:

—Ma'e mukaniha aja ih& ke pepyhyk pejur ti.
A'erehe kyse puku namd pejur. Tamard namao.
Ani. Ma'e mukaniha ym ihé&. 53 Pesarahd! Wera

rahd pame katu te Tupa rehe ngd jumu'eha renda
keruhii pe pehé& namé ihé axo. Arahd ihé ke
pepyhyk ym. Pepyhykiha pemanga ym ti. Apo
ani. Ihé pepyhykiha angaha ke rehe uhyk apo 'y.
Satana ma'ema'eha angaha ke rehe uhyk apo ti.

(Aja ramiii a'e) — aja Jesu.

Jesurehe har Petu te'e pandu

(Matéu 26.57-58; Matéu 26.69-75; Mak 14.53-54;
Mak 14.66-72; Jud 18.12-18; Jud 18.25-27)

54 Pe, Jesu ke ngd pyhyk raho. Jundéu awa
tama'e pa'li keruhii rok pe raho. Haikwer rupi
Petu oho ti. Pijaite te'e oho ixo. 55 Pa'i keruhii rok
soroka pe tata ke amo ta hapy. Ame'é rake nga
jumaku ui. Ame'é ta namdé Petu wapyk oho ul.
Jumaku ui ti. 36 A'ep amd miasu usak ehe. Kiija ke.
A'e ma'd katu ehe. Pe, pandu amo ta pe:

—Kome'é sawa'e Jesunamo ixo ame'é ke ti—aja
kja.

57Petu pandu kija pe:

—Ani! Akwa ym ehe har — aja ipe.

>8]'i atu amod sawa'e usak ehe ti. Pandu:

—Ame'é ta ngi har nde ti— aja Petu pe.

A'e pandu:

—Ani! Sa'e! — aja Petu.

59T'i atu we amd sawa'e pandu hi:

—]Jete! Inamd ixo ame'é ke a'e ti. Ngariréi ywy
pe har ke a'e t1, a'erehe inamo ixo ame'é ke a'e t1 —
aja Petu rehe har amd pandu hi.

60 Petu pandu:

—Sa'e! Nde erepandu ame'é ke te'el Akwa ym
ehe har — aja ipe.

A'e pandu u'am rahd, pahar sapukai je'd. 61Jesu
riki uwak. Petu rehe ma'a katu te. Ame'é ke Petu
ukwa. Pe, Jesuma'e panduha ke Petu ukwa ukwa
u'am. Kuja Jesu pandu: “Sapukai je'd@ ym rahd we,
mahapyr kuja nde erepandu ta. ‘Akwa ym ehe
har’ aja ihé rehe har nde erepandu ta.” Ame'é
panduha ke Petu ukwa ukwa u'am. 62 Pe, a'engi
uhem oho. Jixi'u hii. Huxi, a'erehe jixi'u hi.

Jesurehe sonda ta puka puka hii
(Matéu 26.67-68; Mak 14.65)
63Jesurehe usak te'e ame'¢ ta puka puka hii ehe.
Ipo pe nupa hii a'e ke ti. 64 Kuja. Eha ke amo ta
pukek, pan pe. Pe, ipo pe huwa nupa. Pandu ipe:
—Epandurahd! Awa nde ke nupd my? — aja
Jesu pe.
65 Amo we ti. A'eta juru ai ehe.

Nga panduha renda pe Jesu ke raho
(Matéu 26.59-66; Mak 14.55-64; Jud 18.19-24)

66 Pytuniwe rahd, jundéu awa tamili ta jy'ar oho.
Jundéu awa tama'e pa'ihu ta jy'ar oho ti. Moise
je'8ha mu'e ame'é ta jy'ar oho ti. Ngd panduha
renda pe johu jy'ar oho. Amo ta pe a'eta pandu:

—TJesu ke pemuhyk perur se — aja.

67 A'e uhyk rahd, a'eta pandu ipe:

—Epandu katu jande pe. Nde riki Kirisutu my?
Kapita keruhti aja Tupd mu'am ame'é ke nde — aja
Jesu pe.

A'e pandu:

—Ihé amujekwa rahd, ihé rehe pejurujar ym
ta. 68 Pe, ma'e ke peh& pe apandu rahd, je'dha
pemujywyr ym ta ti. 69 Awa ihé ti. Tupa je'éha rupi
ajur. Apo har ngi Tupa rake ih& awapyk ta aho.

Tupa pyrata te ht ame'é ke a'e — aja Jesu nga pe.
(“Tupd rake” ajaJesu pandurahd: “Tupd a'e ti” aja
mujekwa katu.)

70Johu pandu ipe:

—Aja rahd, nde riki Tupd ra'yr my? — aja Jesu
pe.

A'e pandu:

—A'e ihé — aja Jesu.

71 A'eta pandu:

—Ma! Ehe har jande pe amd pandu ame'é ta
ke japutar ym apo. Ima'e panduha ke jande atu
jahendu. A'erehe ame'é panduha namo jande riki
japandu ta: “Katu ym nde. Nde eremand ta me'é
te'e” — aja tamii ta pandu.

23

Pirat ruwa koty Jesu pu'am
(Matéu 27.1-2; Matéu 27.11-14; Mak 15.1-5; Jud
18.28-38)

1Johu pu'am. Pe, amd sawa'e koty a'eta oho.
Pirat koty oho. Jesu ke ngd raho ti. 2 A'ep ehe har
ngaje'éje'd hii:

—Jundéu awa ta ke a'e muka'u te'e hii ixo rah3,
peme'é ke japyhyk. “Homa awa tama'e kapitd
keruhil pe tamatarer peme'¢ ym” aja a'e pandu.
“Ih& riki Kirisutu. Kapitd keruht ihé t1” aja a'e
pandu. Aja muka'u te'e hi nga ke — aja Pirat pe
ngd pandu nal.

3Pirat pandu ipe:

—Jundéu awa tama'e kapita keruhli nde my? —
ajaipe.

Jesu pandu:

—A'e ihé — aja ipe.

4 Pe, pa'ihu ta pe Pirat pandu. Heta ame'é ta pe
pandu ti:

—Peme'é sawa'e ke jajukwa rah3, katu ym tiki.
Nix0i te ma'e ka'u te'eha ma'eha ke ipe. Amahem
ym ma'e ka'u te'eha ma'eha ke ipe — aja Pirat
pandu.

> Pe, ngd pandu pandu we hii:

—Nga ke a'e mutyapu tyapu hti. Mu'e ame'é ke
namo muparahy nga ke. Ngariréi ywy pe mu'e py.
A'engiupa Jundéi ywy rupimu'e ti. Apo se uwyr —
aja nga.

Ero ruwa koty Jesu pu'am

6 “Ngariréi ywy” aja Pirat hendu raha, nga pe
pandu:

—Peme'é sawa'e ngariréi ywy pe har my? — aja
Pirat.

—A'e riki — aja nga.

7Ame'é ywy pe har Jesu aja Pirat ukwa raha, Ero
koty Jesu ke a'e mondo. Arahd Jerusaré ok ta pe
Eroixo ti. Ero ngariréi ywy pe har tama'e kapitam.
A'erehe Jesu rehe har a'e ukwa ta, aja Pirat putar
tipe. Jesu katu my? Katu ym a'e my? Ame'é ke
Ero ukwa ta. (Katu ym raha, Ero riki jukwaha ke
pandu ta) aja Pirat putar tipe. A'erehe ixoty Pirat
mondo.

8 Pe, Jesu rehe usak rahd, hury katu Ero. Ehe
har hendu. Yman usak tar katu ehe. Mara ka
ym am0 ma'eha, ame'é ke Jesu ma'e apo, ame'é ke
rehe usak tar katu ti. 9 Pe, Jesu pe a'e pandu pandu
hii. Ani. Jesu pandu ym te ipe. 10 A'ep jundéu awa
tama'e pa'i keruhii pu'am. Moise je'8hamu'e ame'é
ta aja ti. Jesurehe har ame'é ta je'é je'€ ht.

—Ma'e ka'u te'eha ke a'e ma'ema'e hii — aja
ame'étaje'é te'e.

11 Pe, Ero puka puka hii ehe. Ima'e sonda ta aja
tf1. A'eta muhuxi a'e ke ti. Pe, ma'e mundeha katu
te ame'é ke ngd munde ehe. Kapitd keruhlima'e
mundeha aja munde ehe. Aja puka puka hu
ehe. Pe, Pirat koty a'e ke Ero mujywyr mondo.
12 Araha Pirat ipy'a jywyr ehe, Ero rehe. Yman
Pirat ruwajan aja Ero ixo. Apo ehe katu aja jywyr

Y.

Jesu jukwaha ke Pirat pandu
(Matéu 27.15-26; Mak 15.6-15; Jud 18.39-19.16)
13Jundéu awa tama'e pa'ihu ta ke Pirat mujy'ar.
Kapita ta ke aja ti. Upa nga ke aja ti. Mujy'ar ti.
14 Pe, Pirat pandu:

—Ihé pe peme'é sawa'e ke perur. “Ngd ke a'e
muka'ute'e hii” aja ehe har pepandu. Peh&ndutar
koty ehe har ih& ahendu katu. Nix6i te ma'e ka'u
te'eha ma'eha ipe. Ehe har peje'é je'€ hii pe'am,
ame'8 ke nixdi ehe ti. 15 Aja Ero ukwa katu ti. Nix6i
te ma'e ka'u te'eha ma'eha ipe. A'erehe jande koty
Ero mujywyr muwyr ti. Nixoi te ma'e ka'u te'eha
ma'eha ipe, a'erehe jajukwa rahd, katu ym tiki.
16 A'erehe ihé je'8ha rupi a'e ke ama ta pirok ta. Pe,
a'e ke ihé& apoir ta — aja Pirat pandu. (Pirok raha:
“Amo ma'e nde ereka'u te'eha ke ema'e ym” aja
mujekwa.)

17 [Pasuko 'ar rahd, imi'u ke jundéu awa ta
matyr. Arahd pame katu te kyndaha ngi sawa'e ke
Pirat muhem ta me'€ te'e.] 18 Pe, upa ngé je'é€ hii:

—Ani. Jesu ke ejukwa! Mahamba ke emuhem
jande pe! Mahamba ke epoir! — aja Pirat pe.

19 Mahamba ke sonda ta kynda. Ok ta rupi nga
ke a'e riki mutyapu tyapu hii. Arahd amo ke a'e
jukwa ti. A'erehe a'e ke sonda ta kynda raho.

20Jesu ke Pirat poir tar katu, a'erehe heta ame'é
ta pe a'e pandu ti.

—TJesu ke apoir ta — aja.

21 Ani. Ngd je'd hii:

—Myra ngd mupia ame'é ke rehe ejukwa! Myra
nga mupia ame'é ke rehe ejukwa! — aja nga.

22 Pe, mahapyrihar Pirat pandu:

—Ma'e ka'u te'eha ke a'e ma'e ym te. Nixoi te
ma'e ka'u te'eha ma'eha ipe. Amahem ym. A'erehe
jukwa rahd, katu ym tiki. Ihé&je'€harupia'e ke amo
ta pirok ta. Pe, a'e ke ihé& apoir ta amondo — aja
nga pe.

23 Ani. Heta ame'é ta hatd te hti pandu pandu
u'am:

—Myrangd mupia ame'€ ke rehe Jesu ke ejukwa
— aja hata pandu pandu hi.

Uhyk Pirat hendu! 24 A'erehe pandu:

—Pehé pepandu ame'é ke ih& ama'e ta apo —
aja.

25Pe, Jesu ke jukwa ta, ame'é ta pe Pirat mondo.
Aja ngd putar ame'é ke a'e ma'e. Pe, amd ke
Pirat muhem, Mahamba ke. Nga pandu ame'é ke
muhem ti. Kyndaha pe ame'é ke amd ta kynda
raho ame'é ke a'e. Ngd mutyapu tyapu rahd, amo
ke Mahamba jukwa ti. Ame'é Mahamba ke Pirat
muhem mondo, kyndaha ngi. Ame'é ke poir.

Myra ngd mupia ame'é ke rehe Jesu ke jukwa
(Matéu 27.32-44; Mak 15.21-32; Jud@ 19.17-27)

26 pe, Jesu ke sonda ta pyhyk raho. Oho ixo raha,
amo awa ke rehe a'eta usak. Her Sima. Syre ok
ta pe har ke a'e. Kupixa ngi a'e ]ywyr UwWyr ixo.
Ame'é rehe sonda ta pyhyk Pe, jixi'y 'ar pe myra
nga mupia ame'é ke a'eta moi. Pandu ipe:

—TJesu raikwer rupi ehupir eraho. Ima'e ke —
aja Sima pe.

27Heta haikwer rupi nga oho ti. Ame'é ta namo
kija ta oho ixo ti. Jixi'u oho ixo ti. Ahem oho ixo
tI. (Jesu mand ta, aja ukwa, a'erehe jixi'u oho ixo.)
28 Ixoty Jesu uwak. Pandu:

—Fi, kiija ta! Jerusaré ok ta pe har ta ke pehé.
Ihé rehe pejixi'u ym. Pehé atu pejixi'u pehé juehe.
Pyraraha uhyk ta pehé rehe a'erehe pejixi'u pehé
juehe. Peh& membyr ta rehe pejixi'u ti. Pyrara ta
ame'€ ta, a'erehe pejixi'u ti. 29 Ma'e 'ar ke uhyk
ta. Araha kuja upa nga pandu ta: “Imembyr ym
te ame'd ta hury ixo. Pyraraha rehe imembyr
usak ym ta. A'erehe hury ixo. Ipusu ngi imembyr
muhem ym ame'8 ta aja tI. Hury ixo ti. Imembyr
rehe usak katu, aja ym ame'é ta aja t1. Hury ixo ti.
Pyraraha rehe imembyr usak ym ta, a'erehe hury
katu ixo.” 30 Arahd ywy'd keruhii pe amd ta pandu
ta: “Jande ke ejupyk. Pahar ejukwa. Aja rah3,
pyraraha rehe jasak ym ta” aja. Amo ta ywy'a
pe: “Jande ke emukanim. Aja rahd, pyraraha
rehe jasak ym ta” aja ngd. 31 Ma'e aka'u te'eha ke
ihé ama'e ym te. Ani. Thé ke amd ta mupyrara
ixo apo. Aja rahd, ihé 'ar koty te we pehé ke
amo ta mupyrara hii ta. Ma'e peka'u te'eha ke
pema'ema'e, a'erehe ihé 'ar koty te we pehé ke
mupyrara hii ta— aja Jesu pandu.

32 Amod mokdi sawa'e ta ke sonda ta raho ti. Ma'e
ka'u te'eha ma'ema'eha ta ke a'eta. Ame'€ mokai
Jesunamo jukwa ta. 33Pe, amd renda pe uhyk oho.

Henda rer: “Awa dka kangwer.” A'ep myra nga
mupia ame'é ke rehe Jesu ke mujar mu'am. Mokdi
ma'e ka'u te'’eha ma'ema'eha ta ke mujar mu'am
ti. Jesu jywa katu koty petel mujar mu'am. Amo
ke ijywa'i koty aja ti. Mujar mu'am ti. 34 [Pe, sonda
tarehe har Tupa pe Jesu pandu:

—Papa! Peme'é ta rehe nde py'a ke emujy-
wyr. Ima'e ma'eha ke ukwa ym ha rupi ma'ema'e.
A'erehe nde py'a emujywyr a'eta rehe — aja sonda
tarehe har a'e pandu.]

Pe, Jesuma'e mundeha ke sonda ta pyhyk pyhyk
raho. Ita pinim ra'yr ke omombor. Amd ombor,
pe, piniha i'ar koty te we u'ar raha, ame'é riki
mundeha ke pyhyk. Aja ima'e mundeha ke pyhyk
pyhyk raho.

35 A'ep amd ta usak usak u'am. Aja ixo raha,
jundéu awa tamiii ta puka puka ht ehe.

—Amo ta ke a'e mukatu hti! A'e riki Kirisutu
rahd, ma peja pengi a'e wyjy uwyr. Kapita keruht
aja Tupd mu'am ame'é ke a'e rahd, ma peja pengi
a'e wyjy uwyr — aja puka puka hii nga.

36 Sonda ta puka puka hii ehe ti. Ixoty a'eta oho.
Pe, kawi iro ym te ame'é ke me'é tipe. Aja puka
puka hii ehe. Ani. U'u ym Jesu. 37 Pandu ipe:

—Nde riki jundéu awa tama'e kapitd keruht
rahd, pengi ewyjy ejur. Pep nde erepyta rahd, nde
eremand ta — aja puka puka hii ehe.

38'ar pe kuja amd mupinim:

“Ko jundéu awa tama'e kapitd keruh@i” aja piniha
mol.

39 A'ep ma'e ka'u te'eha ma'eha ke jixiko u'am ti.
Peteije'éje'€ hii ipe, Jesu pe. Kuja:

—Nde riki Kirisutu. Kapitd keruhii aja Tupa
mu'am ame'é ke nde. Pengi ewyjy eho. Aja rah3,
nde eremand ym ta. Jande ke emujy eraho ti. Aja
rahd, jamand ym ta ti — aja Jesu pe.

40 Amd ma'e ka'u te'eha ma'eha ani. Kuja pandu:

—Ma! Peja ym epandu. Tupa ngi nde erekyje
ym my? Ixoty nde py'a nde eremuruwak ta me'é
te'e. Jesu aja jande ke amd ta jukwa u'am ti.
41 Jandema'e riki katu tiki. Ma'e jaka'u te'eha ke
jama'ema’e, a'erehe jande ke amo ta jukwa ta ti.
Jesuani. Nixo6ite ma'e ka'u te'eha ma'ehaipe —aja
amo jixiko u'am ame'é pe pandu. Wajar pe pandu.

42Pe, Jesu pe a'e pandu ti:

—TJesu! Kapitd keruhti aja nde erejywyr rah3,
ih& rehe har ekwa ekwa katu exo — aja ipe.

43Jesu pandu ipe:

—Ko apandu nde pe. Apo ywa pe ih& namd
katuha renda pe nde erexo ta ti— aja ipe.

Jesu mano
(Matéu 27.45-56; Mak 15.33-41; Jud 19.28-30)

44 Warahy jandar tate rahd, ame'é ywy rupi
pytun oho. Warahy uwe riki. Aja te'e warahy
ywa ku'ap ihon. 45 Tupa rehe nga jumu'eha renda
keruhii pe kyndaha u'am. Pan janam ht ke te'e
mujd ame'é ke ame'd8. Hukwen ke kynda u'am.
Ame'é riki ywate ngi owok riki. Pyter rupi owok
oho. Iwyr rehe owokiha upa uhyk oho. (Aja rah3,
Tupa koty ohoha apo katu, aja mujekwa katu.)
46 Pe, hata Jesu pandu:

—Papal! Thé'a ke eraho! — aja ipai pe.

Upa pandu rahd, mand.

47 Sonda tama'e kapitd upa ma'e ke rehe usak.
Pe, Tupa rehe har katu pandu. Kuja:

—TJetehar te ke! Katu ame'é ke peme'é sawa'e —
aja Jesurehe har pandu.

48 Upa ma'e ke rehe amo ta usak. A'ep jy'ar
ame'é ta usak. Upa usak rahd, hok pe jywyr oho.
Pyaiha namo ipixi'a ke mokdi ipo pe nupa nupa.
(Aja pyaiha mujekwa.) Aja hok pe jywyr oho.
49 Jesu rehe katu ame'g ta upa ma'e ke rehe usak
usak ti. Paite we ame'& ta usak usak u'am. Kuja
ta usak usak u'am ti. Ame'é ta Ngariréi ywy ngi
inamo uhyk uwyr ame'é ta ke a'eta.

Jesu ke mouraho
(Matéu27.57-61; Mak 15.42-47; Jud@ 19.38-42)

50-51 Pe, amd sawa'e ixo. Her Jose. Arimatéi ok
ta pe har ke a'e. Ame'é ok ta Jundéi ywy rehe
ihi. Sawa'e katu ame'é ke a'e. Katu ame'é ke
jOo a'e ma'ema'e. Jesu ke kapitd keruhii aja Tupa
mu'am, ame'é rehe Jose jurujar katu. Ame'é rehe
a'e hard ixo ti. A'erehe Tupd koty ipy'a ke a'e
muruwak. Jesu jukwaha rehe har tamii ta pandu
pandu rahd, a'ep tamti ta namo Jose ixo ti. Ani.
Jesu jukwaha ke a'e jo0 putar ym. 52 Apo Pirat pe
pandu oho.

—Kapitam! Jesu rete ke ih& aputar. (Amou ta
araho) — aja Jose.

53 —FEre. Eraho — aja Pirat pandu.

A'erehe hete ke Jose oho piam. Amo ta pe a'e
pandu:

—Pemujy perur — aja Jose.

Pe, mujy rah§, pan katu te ame'é pe pukek. Pe,
itakwar keruht rupi mou raho. Ame'é ke amd
pykii ame'é ke. A'leramd mou raho. >4 Araha séi ta
séi ra. Jundéu awa tama'e putu'uha 'ar uhyk tate.
(Putu'uha'arrahd, paraky ym te tajundéuawata.)
55 Ngariréi ywy ngi Jesu namo kiija ta uhyk uwyr.
Ame'€ ta Jose namd usak oho ti. Itakwar keruhii
rehe a'eta usak ti. Jesu rete mouha rehe usak ti.
Ma'e pihe katu ame'é namo hete ke kytyk ym, aja
kiija ta ukwa. 56 Pe, hok pe a'eta jywyr oho. Puha
pihe ame'é ke a'eta matyr. Ma'e piheha ke matyr
ti. Ame'é ke Jesu rete rupi upa kytyk ta. (Aja mano
ame'é rete rehe jundéu awa ta ma'eha ke.)

Pe, jundéu awa tama'e putu'uha 'ar rahd, a'eta
putu'u. Moise je'8ha mujekwa aja a'eta ma'e.

24

Jesu kwera katu uhem ame'é rehe har
(Matéu 28.1-10; Mak 16.1-8; Jud 20.1-10)

I Nomin pytuniwe te rahd, itakwar keruhii pe
kija ta oho. Puhd pihe ame'é ke matyr. Ame'é
ke a'eta raho. 2 Hukwen ngi ita kyndaha ke amd
mujere mu'am. Ame'é kerehe a'etausak. 3A'erehe
ixe oho. Anl. Jesu rete ke rehe usak ym. Jesu riki
jandema'e sawa'e te. Hete ke rehe kijja ta usak ym.
4A'ep a'eta pu'am u'am. Myja ym ukwa. Pe, pahar
mokoi sawa'e ta uhem. Hake pu'am u'am. Ima'e
mundeha hendy hendy hii. 5 Kija ta jumukahem
hii a'eta ngi. Ywy koty te'e ma'a. Sawa'e ta pandu:

—Ixuwe katu ame'é ke pekekar pexo tipe.
Ame'é ke kangwerupa rupi pekekar rahd, katu
ym tiki. 6 Ko Jesu nixo6i te. Kwera katu uhem

oho. Amukwehe Ngariréi ywy pe ixo rahd, pandu
katu pehé pe. Ame'é panduha rehe pekwa pekwa
pe'am apo. 7 Kuja: “Awa ihé tI. Tupa je'€ha rupi
ajur. Pesarahd! Sawa'e katu ym ame'é ta pe ihé
ke amo raho ta ky. Pe, myra ngd mupia ame'é ke
rehe ihé ke amo ta jukwa ta. Mokdi aker rah3,
ih& akwera katu ta ahem ti” aja Jesu pandu — aja
sawa'e ta pandu.

8 Pe, Jesu panduha ke kiija ta ukwa ukwa u'am
t1.

9 Pe, itakwar keruhii ngi a'eta jywyr oho. Upa
usak ame'é ke jumu'eha ta pe a'eta pandu tipe,
awa py petel jumu'eha ta pe. Amo ta namo ixo,
ame'é ta pe pandu tipe ti. (Ani. Kija ta panduha
rehe jurujar ym.) 10 Kuja kiijd ta rer. Ko Mari
Mandare. Amo Joa. Amod Mari. Tian mai a'e.
Ame'é ta namo amo kijja ta ixo. Upa ame'é ta riki
Jesu mondo ame'é ta pe pandu tipe. Upa usak
ame'é ke pandu tipe. 11 Ani. K@ja ta riki ka'u te'e,
aja Jesumondo ame'é ta ukwaha nai. A'erehe kiija
panduha rehe jurujar ym. 12 Pe, Petu pu'am rah4,
itakwar keruhii pe usak ujan oho. Uhyk rah3,
jumumbe ma'd raha, hete pukeka ke te'e usak.
Ame'€ jO usak. Hete nixoi te. Pe, hok pe jywyr oho.
Jupandu jupe:

—Ma! My ihon my? — aja jupe.

Emau ok ta pe oho ame'é tarehe har
(Mak 16.12-13)

13 Ame'é 'ar rahd, mokdi sawa'e ta wata oho ixo.
Jesu kotyhar ta ke ame'é ta. Emau ok ta pe oho ixo.
Jerusaré ok ta ngi ame'é pepaite we. Awa py petel
kiro met tate pepaiteha. 1415 Ame'd mokdihar ta

pandu pandu a'eta jupe. Jesu mand, ame'é rehe
har pandu pandu a'eta jupe. Aja rah, Jesu te'e

hake uhem u'am. A'eta namo a'e wata oho ixo ti.
16 A'eta usak ehe. Ani. Ehe har ukwa ym we ri.

17Pe, Jesu pandu:

—Pehé pewata pexo rahd, ma'e pepandu pandu
pehé jupe my? — aja sawa'e ta pe.

A'eta pyta. Pyai u'am. 18 Pe, mokdihar ngi petel
pandu. Her Kereo. Kuja:

—Ma! Nde erekwa ym my? Jerusaré ok tape har
ta ngi har ne jo riki ma'e ke nde erekwa ym my?
A'ep amd amo wera rahd, ma'e ixo ame'é ke nde
erekwa ym my? — aja Jesu pe.

19 A'e pandu:

—Myja ame'é my? — aja Jesu.

A'eta pandu:

—TJesu rehe har. Nasare ok ta pe har a'e. A'e pe
ma'e uhyk ame'é ke. A'e riki Tupa je'€ha pandu
ame'é ke a'e. Pyratdha namo ma'e katu ame'é ke
a'e ma'ema'e, aja upa ngad ukwa. Tupa aja ti. Ukwa
katu ti. Jesu je'€ha te reko, aja upa nga ukwa katu
t1. Ma'e ke pandu katu ti, aja upanga ukwa ti. Tupa
aja ti. Ukwa katu ti.

20 —Pirat pe a'e ke jandema'e pa'ihu ta raho.
Tamti ta aja t1. Raho ti. Jukwaha ke Pirat jo pandu
katu, a'erehe pa'ihu ta raho. Pe, myra ngad mupia
ame'é ke rehe a'e ke amd ta jukwa. 21 A'e ke kapita
keruht aja Tupd mu'am ta, aja jakwaha nai. Pe,
jundéu awa ta ke poir ta, aja jakwaha nai. Jande
ruwajan ta ngi poir ta tipe. Ani riki. A'e mand.
(A'erehe jande ruwajan ta ngi poir ym.) Mok&i
jaker apo.

22 —Jande ngi har kiija ta muka'u te'e hii jande
ke ixo. Pytuniwe te rahd, itakwar keruhti pe a'eta
oho. 23 Jesu rete rehe usak oho tipe. Mahem
ym. Jywyr oho rahd, a'eta pandu: “Tupa je'éha
rahoha ta rehe jasak. ‘Jesu ixuwe katu’ aja jande
pe a'eta pandu” aja kiija ta pandu. 24 A'erehe
itakwar keruhti rehe amo ta usak tipe oho ti. Kijja
ta pandu, aja a'eta usak ti. Usak ym ehe, Jesu rehe
— aja mokdi sawa'e ta pandu.

25 Pe, mokdi sawa'e ta pe Jesu pandu:

—Ma! Pehé §ka tiha we. Upa amo ta pandu
ame'é ke rehe pejurujar ym. Tupd je'8ha pandu
ame'é ke rehe pejurujar ym ti. 26 Tupd muwyr
ame'é ke amo ta mupyrara ta me'e te'e. Pe, ma'e
katu te ha ke Tupd me'é ta ipe tT— aja Jesu pandu.

27Tupa je'eha rehe panduha ihi. Upa juehe har
pandu ame'é ke Jesu mujekwa. Mokdi sawa'e ta pe
mujekwa. Yman Moise mupinim. Ame'érehe Jesu
rehe har panduha ihi. Ame'é ke upa mujekwa py.
Yman Tupa je'€ha ke pandu ame'é ta mupinim ti.
Ame'€rehe Jesurehe har panduha ihiti. Ame'é ke
upa mujekwa ti. Juehe har mujekwa.

28 Ok ta pe a'eta oho ixo. Ame'é pe uhyk tate
rahd, Jesu pandu: “Asa we ta aho” aja.

29 —Ani. Se eker ri. Warahy ka'aruk te oho.
Pytun tate — aja Jesu pe pandu ht.

A'erehe a'eta namo pyta oho.

30 A'eta nam6 wapyk. Ma'e u'uha renda pe
wapyk. Mbeju ke pyhyk. Pe, Tupd pe pandu: “Ne
jO riki katu te me'é ke. Jande mi'u ke jande pe nde
eremuwyr katu” aja. Pe, mopok mopok. Ame'é
ke a'e me'é mokdi sawa'e ta pe. 31 Araha ehe har

Tupa mujekwa. Mokdi sawa'e ta pe mujekwa. Pe,
mokodihar ukwa katu. “Ko Jesu” aja ukwa Kkatu.
Arahd pahar Jesu kanim oho. 32 Pe, pandu a'eta
jupe:

—Pe rupi jande jajur raha, Tupd je'éha ke mu-
jekwa katu jande pe. Arahd jande rury katu te
jande jaxo — aja a'eta jupe.

33Pahar a'eta pu'am. Pe, Jerusaré ok ta pe jywyr
oho. A'epjumu'eha tarehe uhyk oho. Awa py petei
hetaha ta rehe uhyk oho. A'eta jy'ar ul. Heta amd
tajy'ar uiti. 34 Ame'8 ta pe mokdi sawa'e ta pandu:

—A'e ty. Jandema'e sawa'e te kwera katu uhem
riki. Simd usak ehe — aja uhyk ramd ame'€ ta
pandu.

35 Ame'é ta pe mokdi sawa'e ta pandu pandu.
Pe rupi oho ixo rahg, Jesu uhyk uwyr a'eta rehe.
Ame'é rehe har upa pandu pandu. Pe, mbeju ke
mopok rahd, ehe har a'eta ukwa. Ame'é rehe har
upa pandu pandu ti.

Jesurehe jumu'eha ta usak ti
(Matéu 28.16-20; Mak 16.14-18; Jud 20.19-23; At
1.6-8)

36 Upa ma'e ke mokdi sawa'e ta pandu pandu
u'am rahd, pahar Jesu uhem u'am. Ame'é ta pyter
pe uhem u'am. Pe, a'eta pe pandu:

—Ma peja pehé py'a ke Tupd muhury katu— aja
Jesu.

37 A'eta mukahem te hii ingi. Awa'd rehe a'eta
usak, aja ukwaha nai. 38 Pe, a'e pandu:

—Pemukahem ym ihé ngi. “Awa ko my?” ajaym
pepandu ti. 39Thé po rehe pesak katu. Ihé py rehe
pesak katu ti. Itapywa rape rehe pesak. Ihé atu ko.



RUK 24:40 clxxxiii RUK 24:49

Ihérehe pehé&po pemujar. Ihé pirer kohi. Ihé te ko.
Pepyhyk katu ih€ ke. Awa'd aja ym ihé. Pesak katu
— aja Jesu.

40 Upa pandu rah3, a'eta pe ipo ke mujesak. Ipy
ke mujesak ti. Itapywa rape ke mujesak ti. 41 A'eta
jurujar ym we ri. “Ma!” aja a'eta. Hury katu te ti.
Pe, a'eta pe Jesu pandu:

—Pehé mi'u pehi my? — aja.

42 Pira ka'eé ra'yr ke a'eta me'é ipe. 43 Ame'é ke
pyhyk rahd, a'eta ruwa koty u'u. (Ajarahd, Jesu te
aja a'eta ukwa katu.)

44 Pe, a'eta pe Jesu pandu:

—Pehé& namo ihé axo rahd, ma'e ke ihé apandu
pehé pe. Kuja. Ihé rehe har Moise mupinim. Aja
upa ihé rehe uhyk ta me'¢ te'e. Tupa je'¢ha pandu
ame'é tamupinim ti. Upa ihé& rehe har mupinim ti.
Aja upa ihé rehe uhyk ta me'é te'e ti. Saumo rehe
amod panduha ihi. Aja upa ihé rehe uhyk ta me'é
te'e tT— aja a'eta pe pandu.

45 Pe, Tupa je'€ha rehe panduha ihi. Ame'é ke
upa katu te Jesu mujekwa katu. 46 A'e pandu:

—Kuja amd ta mupinim. Kirisutu ke amo ta
mupyrara hii tame'é te'e. Pe,jukwa. Mokoi ukwer
rahd, a'e ke Tupd mukwera katu ta muhem. 47 Pe,
upa awa ta pe myrandu ke pepandu pandu ta
me'é te'e. Kuja amo ta pe pepandu: “Ma'e peka'u
te'eha pema'ema'eha ke pehijar. Pe, pehé py'a ke
Tupa koty pemuruwak pemondo. Aja raha, pehé
rehe Tupd ipy'a jywyr ta” aja amo ta pe pepandu.
Ih€ je'€ha rupi pepandu peho. Jerusaré ok ta pe
pepandu py. Pe, amd amd ok ta pe pepandu peho.
48 Upa pesak, ame'é rehe har pepandu pandu katu.
49 “Tupd'a ke pehé pe ihé amondo ta” aja ihé

pdéi pandu katu pehé& pe. Ame'é ke ihé riki pehé
pe amuwyr ta. Pesarahd! Pehé pe pyratdha ke
Tupd muwyr ta. Ame'é rehe pehard pexo rahd, se
pepyta we ri. Jerusaré ok ta pe pepyta we ri — aja
Jesu pandu jumu'eha ta pe.

Ywa pe Jesu ke Tupd mujywyr raho ame'é rehe

har
(Mak 16.19-20; At 1.9-11)

50 Pe, Jerusar€ ok ta ngi uhem oho. Inamd ixo
ame'é ta ke a'eraho. Mbeta ok ta pe uhyk tate. A'ep
pyta u'am. A'eta 'ar pe mokoi ijywa ke mupuku.
Pe, a'e pandu:

—Ma peja pehé rehe Tupa usak katu — aja Jesu.

51 A'e pandu u'am rahd, a'eta ngi oho. Ywa pe
a'e ke Tupd mujywyr raho. 32 Pe, ipy'a ke a'eta
moi moi ehe, Jesu rehe. Pe, Jerusaré ok ta pe
jywyr oho. A'eta hury katu ixo. 33 Tupa rehe nga
jumu'eharenda keruhii pe a'eta ohoho. Tuparehe
har katu a'eta pandu.

—Ne jo riki katu te me'é ke — aja nga pandu.

Upa.

